
ᐊᐅᓚᑦᑎᔩᑦ 

ᐊᓪᓚᑦᑎ 

ᐊᓪᓚᑦᑎᐅᑉ ᑐᓪᓕᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᔮᓐ ᑖᐱᒃ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᒥᓂᔅᑕ ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒥᒃ 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 (ᑕᓯᐅᔭᕐᔪᐊᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᑦ 
 

ᔪᐊᓇ ᖁᐊᓴ 

(ᐊᒡᒍ) 
 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 
 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 
 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᕿᑎᖅᑰ, ᕕᕝᕗᐊᕆ 22, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4154 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᕕᕝᕗᐊᕆ 22, 2024 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ 

ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ 

ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᐊᖓᔪᖅᑳᖅ 

ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ 

ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, 

ᑭᐊᕋᓐ ᓄᑕᕋᖅ, ᐊᖓᔪᖅᑳᖅ ᑖᓂᐅ ᖃᕝᕕᒃ, ᔪᐊᓇ 

ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ ᓴᒻᒧᖅᑐᖅ, 

ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 13:30ᒥ  

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᐅᓐᓄᓴᒃᑯᑦ, 

ᐱᒋᐊᕐᓂᐊᓕᖅᑎᓪᓗᑕ, ᒥᔅ ᖁᐊᓴ, ᑐᒃᓯᐊᕐᓂᒃᑯᑦ 

ᒪᑐᐃᖅᓯᔪᓐᓇᖅᐱᑦ? 

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐅᓐᓄᓴᒃᑯᑦ. ᑐᙵᓱᒋᔅᓯ.  

 

ᐅᖃᖅᑎᐅᑉ ᐅᖃᐅᓯᖓ  

 

ᑕᐃᒪ ᑲᑎᒪᔾᔪᑎᒃᓴᓄᐊᓚᐅᓐᖏᓐᓂᑦᑎᓐᓂ 

ᐅᓪᓗᑦᑎᓐᓄᑦ, ᖁᕕᐊᓱᒃᑐᖓ ᒪᓕᒐᓕᐅᖅᑏᑦ 

ᐅᑎᕐᒪᑕ ᒪᓕᒐᓕᐅᕐᕕᒻᒧᑦ ᐅᑭᐅᖅᓯᐅᒻᒥᒃ 

ᑲᑎᒪᕐᔪᐊᕐᓂᐊᖅᑎᓪᓗᑕ.  

 

ᑐᓐᖓᓱᒃᑎᑦᑐᒪᖕᒥᔭᒃᑲ ᐃᓇᑐᖃᕗᑦ ᐊᒻᒪᓗ 

ᐃᓐᓇᐃᑦ ᓄᓇᕗᒻᒥᐅᑦ ᑲᑎᒪᓂᑦᑎᓐᓂ ᒪᓕᒃᑐᑦ 

ᐅᖃᐅᓯᑦᑎᓐᓂᒃ ᓈᓚᐅᑎᒃᑯᑦ ᓈᓚᒃᑐᑦ, ᑕᓚᕖᓴᒃᑯᑦ 

ᑕᐅᑐᒃᑐᑦ ᐊᒻᒪ ᐃᑭᐊᖅᑭᕕᒃᑯᑦ ᖁᙱᐊᖅᑐᓂᒃ. 

 

ᑕᒪᓐᓇ ᑕᖅᑭᖅ ᐱᒋᐊᓕᓵᖅᑲᐅᑎᓪᓗᒍ 

ᖁᕕᐊᓱᓚᐅᖅᑐᖓ ᐅᖃᖅᑎᐅᑉ ᐃᖅᓱᒐᖓ 

ᓄᓇᓕᖕᓄᐊᖅᑕᖅᑎᓚᐅᕋᑦᑎᒃᑯᑦ ᑕᐃᒃᑯᐊ 

ᐅᐸᓚᐅᓐᖏᑕᕗᑦ ᐅᐸᑲᑕᒃᖢᑎᒃᑯᑦ.  

 

 

 

 

 

 

 

ᐃᓕᓴᕆᔪᒪᓪᓗᒋᑦ ᖁᔭᓕᔪᒪᓪᓗᒋᓪᓗ ᑕᐃᒃᑯᐊ 

ᐃᓄᐃᑦ ᐊᒻᒪᓗ ᐅᑯᓇᓂ ᓄᓇᓕᖕᓃᑦᑐᑦ ᑕᓗᕐᔪᐊᖅ, 

ᑰᒑᕐᔪᒃ, ᓇᐅᔮᑦ ᐊᒻᒪᓗ ᓴᓪᓖᑦ 

ᑐᓐᖓᓱᒃᑎᑦᑎᓚᐅᕐᒪᑕ.  

 

>>ᐸᑦᑕᑐᖅᑐᑦ 

 

ᖁᔭᓐᓇᒦᒃ ᐊᒻᒪᓗ ᖁᔭᓐᓇᒦᕈᒪᔭᒃᑲ ᑖᒃᑯᐊ 

ᒪᓕᒐᓕᐅᖅᑏᑦ ᓇᑦᑎᓕᖕᒧᑦ ᐊᒻᒪᓗ ᐊᐃᕕᓕᖕᒧᑦ 

ᑐᓐᖓᓱᒃᑎᑦᑎᓚᐅᕐᒪᑕ ᓂᕈᐊᕐᕕᖏᓐᓅᕋᑦᑕ ᐊᒻᒪᓗ 

ᐃᑲᔪᓚᐅᕐᒪᑕ ᑕᐃᓐᓇ ᐃᖅᓱᒐᖅ 

ᓇᒃᓴᑲᑕᒃᑕᐅᑎᓪᓗᒍ. 

 

ᐊᒻᒪᓗ ᑖᓐᓇ ᐃᖅᓱᒐᖅ ᑕᑯᖅᑯᑎᓚᐅᕐᒥᔭᕗᑦ 

ᓴᓇᕐᖓᓚᐅᖅᓯᒪᔪᓂᒃ ᒪᕐᕉᖕᓂᒃ 6ᖑᓚᐅᖅᑎᓪᓗᒋᑦ. 

ᐃᓄᒃ ᓵᓕ ᑕᓗᕐᔪᐊᕐᒥᐅᑕᖅ ᐊᒻᒪᓗ ᒥᔅᑕ ᑳᓪ ᒪᓕᑭ 

ᓇᐅᔮᕐᒥᐅᑦ. 

  

>>ᐸᑦᑕᑐᖅᑐᑦ 

 

ᐊᒻᒪᓗ ᑖᓐᓇ ᒥᔅᑕ ᒪᓕᑭ ᑐᓐᖓᓱᒃᑎᑦᑎᓚᐅᖅᑐᖅ 

ᐅᕙᑦᑎᖓᓐᓄᑦ.  

 

ᒥᔅᑕ ᐹᓪ ᒪᓕᑭ ᐊᑖᑕᒋᔭᐅᕗᖅ 

ᒪᓕᒐᓕᐅᖅᑎᐅᖃᑎᑦᑎᓐᓄᑦ ᓵᓚᒪᓐ ᒪᓕᑭᒥᒃ. 

ᐅᔾᔨᕆᕙᕗᑦ ᑖᒃᑯᐊ ᐊᔾᔨᒌᐸᓗᐊᓘᓂᖏᓐᓂᒃ.  

 

>>ᐃᒡᓚᖅᑐᑦ 

 

ᖁᔭᓕᔪᒪᖕᒥᔭᕗᑦ ᐃᓄᒃ ᓵᓕ ᐊᒻᒪᓗ ᐹᓪ ᒪᓕᑭ 

ᐅᓂᒃᑲᐅᓯᖃᕈᓐᓇᓚᐅᕐᒪᑎᒃ ᖃᓄᖅ ᑕᒪᓐᓇ 

ᐃᖅᓱᒐᖅ ᐱᒋᐊᓚᐅᖅᓯᒪᖕᒪᖔᑦ ᐊᒻᒪᓗ ᓇᐅᒃᑯᑦ 

ᐃᑲᔫᑎᒋᔭᐅᒃᑲᓐᓂᓚᐅᕐᒪᖔᑦ.  

 

ᒪᓕᒐᓕᐅᖅᑏᑦ ᖃᐅᔨᒪᖕᒥᔪᑦ ᑕᒪᑐᒪᓂ ᐊᕐᕌᒍᒥ 

25ᒋᓕᖅᑕᖓᓂ ᓇᓪᓕᐅᕐᓂᖅᓯᐅᖅᑐᑦ ᓄᓇᕗᑦ 

ᓴᖅᑭᑕᐅᓚᐅᖅᑎᓪᓗᒍ ᐊᒻᒪᓗ 

ᑲᑎᒪᕐᔪᐊᕆᐅᓚᐅᖅᓯᒪᔪᑦ ᑲᑎᒪᕐᔪᐊᓚᐅᖅᓯᒪᖕᒪᑕ 

ᐄᐳᓪ 1, 1999ᒥ.  

 

ᑕᒪᓐᓇ ᐊᕐᕌᒍ ᐃᓱᓕᓕᖅᑎᓪᓗᒍ ᑖᓐᓇ ᐃᖅᓱᒐᖅ 

ᐃᓕᓐᓂᐊᕐᕕᖕᓄᑦ ᐊᓯᖏᓐᓄᓪᓗ 

ᐳᓛᕆᐊᕈᑎᒋᔭᐅᓯᒪᔪᖅ 25ᓂᒃ ᓄᓇᕗᒻᒥ 

ᓄᓇᓕᖁᑎᒋᔭᐅᔪᓂ. 

ᑖᓐᓇ ᐃᖅᓱᒐᖅ ᓇᒃᓴᖅᑕᐅᓂᐊᖅᑐᖅ ᐅᑯᐊ 

ᓄᓇᓕᖏᓄᑦ ᑲᖏᖅᖢᒑᐱᖕᒧᑦ, ᕿᑭᖅᑕᕐᔪᐊᕐᒧᑦ, 

ᑭᒻᒥᕈᒻᒧᓪᓗ. ᑖᒃᑯᐊ ᐱᖓᓱᑦ ᓄᓇᓖᑦ 

ᑭᖑᓪᓕᖅᐹᖑᓪᓗᑎᒃ ᓱᓕ 

ᐳᓛᕆᐊᖅᑕᐅᓚᐅᓐᖏᒻᒪᑕ.  

 

ᐱᕕᖃᕐᓂᓐᓂᑦᑕᐅᖅ ᐃᓕᓴᖅᓯᔪᒪᔪᖓ 

ᖁᔭᓕᕐᔪᐊᕈᒪᓪᓗᒍᓗ ᑖᓐᓇ ᓄᓇᕗᑦ ᑲᒥᓯᓇᖓᑦ 

ᐄᕙ ᐋᕆᐊᒃ ᑖᓐᓇ ᐃᓚᒋᔭᐅᖃᑕᐅᔪᓐᓇᖅᓯᓚᐅᕐᒪᑦ 

ᓄᓇᓕᖕᓄᐊᑲᑕᒃᑎᓪᓗᑕ.  

 

ᑲᒥᓯᓇ ᐋᕆᐊᒃ ᐳᓛᕆᐊᖃᑦᑕᓚᐅᖅᑐᖅ 

ᐃᓕᓐᓂᐊᕐᕕᖕᓄᑦ, 

ᐊᐱᖅᓱᖅᑕᐅᑲᑕᒍᓐᓇᓚᐅᖅᖢᓂᓗ ᐃᓕᓴᖅᑎᓄᑦ 

ᑎᑎᕋᕐᕕᖓᑕ ᒥᒃᓵᓄᑦ ᐊᒻᒪᓗᑦᑕᐅᖅ 

ᖃᓄᐃᓕᐅᖃᑦᑕᕐᒪᖔᑦ ᖃᓄᐃᓕᐅᖃᑦᑕᕐᒪᖔᖏᑕ 

ᐅᔭᒥᒃᓯᑎᓪᓗᒋᑦ ᑕᒪᒃᑮᖕᓂᒃ ᑕᓗᕐᔪᐊᕐᒥ ᑰᒑᕐᔪᖕᒥᓗ. 

 

ᐊᑕᐅᓯᐅᓐᖏᑦᑐᑦ ᓄᓇᖅᑲᑎᒌᑦ 

ᐃᓕᓴᕆᔭᐅᓚᐅᖅᑐᑦ ᓄᓇᓕᖏᓐᓄᑦ 

ᐃᑲᔪᕐᓂᕆᓚᐅᖅᑕᖏᓐᓄᑦ 

ᐊᑭᓕᖅᓱᖅᑕᐅᓐᖏᖦᖢᑎᒃ ᐸᖅᓴᐃᔨᓄᑦ 

ᐃᓚᒋᔭᐅᖃᑕᐅᔪᑦ ᐊᑭᓕᖅᓱᖅᑕᐅᓐᖏᖦᖢᑎᒃ 

ᖃᑦᑎᕆᔩᑦ ᐊᒻᒪᓗ ᐃᓐᓇᐃᑦ ᑕᐃᒃᑯᐊ ᐸᖅᑭᔨᐅᖕᒪᑕ 

ᐃᓄᐃᑦ ᖃᐅᔨᒪᔭᑐᖓᖏᓐᓂᒃ.  

 

ᐊᑕᐅᓯᐅᓐᖏᑦᑐᑦ ᐃᓄᑦ ᐃᖕᒥᓂᒃ 

ᐃᓱᒪᒋᔭᖃᓐᖏᖦᖢᑎᒃ ᐃᑲᔪᖃᑦᑕᖅᓯᒪᔪᑦ 

ᑐᐊᕕᕐᓇᖅᑐᖃᖅᑎᓪᓗᒍ ᐊᒻᒪᓗ ᑖᒃᑯᐊ 

ᐃᓕᓴᕆᔭᐅᖃᑕᐅᓚᐅᖅᓯᒪᔪᑦ.  

 

ᖁᔭᓕᔪᒪᖕᒥᔭᒃᑲ ᐃᓱᒪᒋᑦᑎᐊᖅᖢᒋᓪᓗ 

ᐅᔭᒥᒃᑕᐅᓚᐅᖅᑐᑦ ᑲᒥᓯᓇᒧᑦ.  

 

ᐃᑲᔪᖅᓯᒪᓂᖏᑦ ᐊᖏᖅᓯᒪᑦᑎᐊᕐᓂᖏᓪᓗ ᐱᐅᔪᒥᒃ 

ᐊᒃᑐᐃᓂᖃᖅᓯᒪᔪᑦ ᓄᓇᓕᖏᓐᓂ. 

 

ᑭᒡᒐᖅᑐᖅᖢᒋᑦ ᒪᓕᒐᓕᐅᖅᑎᓕᒫᑦ ᐱᕕᖃᕐᓂᓐᓂ 

ᓇᓗᓇᐃᖅᓯᔪᒪᕗᖓ ᐃᑲᔪᖅᓱᐃᑦᑎᐊᕋᑦᑕ 

ᑲᔪᓯᑦᑎᐊᖁᔨᓪᓗᑕᓗ ᐱᔪᓐᓃᕈᓐᓇᕐᓂᐊᕐᒪᑦ ᑖᓐᓇ 

ᑭᖑᒋᔭᐅᔪᖅ, ᒫᓐᓇᕈᓘᓚᐅᖅᑐᖅ ᑖᓐᓇ 

ᑳᓐᓱᖃᕐᓂᖓᓂᒃ ᓇᓗᓇᐃᖅᑕᐅᓚᐅᕐᒪᑦ. 

 

 

 

 

 

 

ᖃᐅᔨᒪᔪᒍᑦ ᑳᓐᓱᒥᒃ ᐊᒃᑐᖅᑕᐅᓯᒪᔪᓂᒃ ᐊᒻᒪᓗ 

ᑲᔪᖏᖅᓴᐃᕗᒍᑦ ᓄᓇᕗᒻᒥᐅᓕᒫᑦ 

ᐃᓅᓕᓴᐃᔨᒥᖕᓂᒃ ᐅᖃᓪᓚᖃᑎᖃᖁᓪᓗᒋᑦ 

ᑳᓐᓱᓕᕆᓂᕐᒧᑦ ᑐᕌᖓᔪᓂᒃ ᐃᓱᒫᓘᑎᖃᕈᑎᒃ.  

  

ᐱᕕᖃᕐᓂᓐᓂ ᓇᓗᓇᐃᖅᓯᔪᒪᖕᒥᔪᖓ ᑖᓐᓇ 

ᑎᒃᑯᐊᖅᑕᐅᓚᐅᕐᒪᑦ ᒥᔅᑕ ᓯᑏᕙᓪ ᐃᓄᒃᓱᒃ 

ᒪᓕᒐᓕᐅᕐᕕᖕᒧᑦ ᑎᑎᕋᖅᑎᐅᑉ ᑐᖏᓂᑖᕆᖕᒪᒍ. 

 

>>ᐸᑦᑕᑐᖅᑐᑦ 

 

ᑖᓐᓇ ᓯᑏᕙᓐ ᐋᓪᓚᐅᓐᖏᑦᑐᖅ ᑕᕝᕗᖓ ᐊᒻᒪᓗ 

ᖁᕕᐊᓲᑎᒋᔭᕗᑦ ᑎᒃᑯᐊᖅᑕᐅᓚᐅᕐᓂᖓ.  

 

ᐊᒻᒪᓗ ᑲᑎᒪᔾᔪᑎᒃᓴᓄᐊᓚᐅᓐᖏᓐᓂᓐᓂ 

ᖃᐅᔨᒃᑲᐃᔪᒪᕗᖓ ᐃᓕᔅᓯᓐᓂᒃ ᐅᑯᓂᖓ 

ᑐᓂᔭᐅᖅᑲᐅᒐᒪ ᓄᓇᕗᑦ ᑲᒥᓯᓇᖓᓐᓂᓐᖔᖅᑐᓂᒃ. 

ᐱᓪᓗᐊᑕᓄᑦ ᑐᓴᒐᒃᓴᖅ  

 

ᐅᖃᖅᑎ, ᖃᐅᔨᒃᑲᐃᔪᒪᕗᖓ 

ᐊᑐᓕᖁᔭᓕᐅᕈᒪᓪᓗᖓ ᒪᓕᒐᓕᐅᕐᕕᖕᒧᑦ 

ᓄᓇᕗᒻᒧᑦ ᐅᑯᐊ ᐊᓂᒍᖅᑎᑕᐅᖁᓪᓗᒋᑦ 

ᒪᓕᒐᒃᓴᐃᑦ ᐊᓂᒍᖅᑎᑕᐅᓚᐅᕐᒪᑕ ᒪᓕᒐᒃᓴᐃᑦ 

2024ᒥ ᐅᑭᐅᖅᓯᐅᖅᑎᓪᓗᒋᑦ ᑎᒡᓕᐊᓂ 

ᑲᑎᒪᑎᓪᓗᒋᑦ 6ᒋᔭᖏᑦ ᒪᓕᒐᓕᐅᖅᑏᑦ:  

 

• ᒪᓕᒐᒃᓴᖅ 37 ᑮᓇᐅᔭᑦ ᐊᐅᓚᔾᔪᑏᑦ 

ᒪᑭᒪᐅᑏᓪᓗ ᒪᓕᒐᕐᔪᐊᖅ 2024-2025; 

 

• ᒪᓕᒐᒃᓴᖅ 38, ᑮᓇᐅᔭᑦ ᐃᓚᒋᐊᕈᑏᑦ 

ᐊᐅᓚᔾᔪᑏᑦ ᒪᑭᒪᐅᑏᓪᓗ ᒪᓕᒐᕐᔪᐊᖓ 

ᓈᓴᐅᑎᓕᒃ 2, 2023-2024; 

 

• ᒪᓕᒐᒃᓴᖅ 39, ᑮᓇᐅᔭᑦ ᐃᓚᒋᐊᕈᑏᑦ 

ᐊᑭᑐᔪᖅᑐᕈᑎᒃᓴᐃᑦ ᒪᓕᒐᕐᔪᐊᖅ ᓈᓴᐅᑎᓕᒃ 4, 

2023-2024 ᐊᒻᒪᓗ 

 

• ᒪᓕᒐᒃᓴᖅ 40, ᑮᓇᐅᔭᑦ ᐃᓚᒋᐊᕈᑏᑦ 

ᐊᑭᑐᔪᖅᑐᕈᑏᑦ ᒪᓕᒐᕐᔪᐊᖅ ᓈᓴᐅᑎᓕᒃ 1, 

2024-2025.  

ᓱᓕᓪᓗᖓ ᐄᕙ ᖃᒪᓂᖅ ᐋᕆᐊᒃ, ᓄᓇᕗᒻᒧᑦ 

ᑲᒥᓯᓇ. 

 

ᓈᓴᐅᑎᓕᒃ 2. ᒥᓂᔅᑕᐃᑦ ᐅᖃᐅᓯᖏᑦ. 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑯᓱᒐᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 349 - 6(2): 

ᖃᐅᔨᒃᑲᐃᓂᖅ ᑮᓇᐅᔭᖅᑐᕈᑎᒃᓴᓄᑦ 

ᐅᓂᒃᑳᖑᓂᐊᖅᑐᒥᒃ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᓐᓄᒃᑯᑦ 

ᑲᑎᒪᔨᐅᖃᑎᒃᑲ. ᖁᕕᐊᓇᖅ ᑲᑎᒪᓂᐊᓕᕐᒥᒐᑦᑕ.  

 

ᐅᖃᖅᑎᑦᓯᔨ, ᓇᓗᓇᐃᕆᔪᒪᕗᖓ 

ᑲᑎᒪᔨᐅᖃᑎᒃᑲᓄᑦ ᓴᓇᑦᑕᐃᓕᐅᕌᓂᒃᐸᑦ ᕕᕗᐊᕆ 

26, 2024ᒥ ᓴᖅᑭᑦᓯᓂᐅᔭᕋᒪ ᐱᔪᒥᓴᐅᒻᒥᒃ ᑖᓐᓇ 

ᐅᖃᐅᓯᕆᓂᐊᖅᖢᒍ 2024-2025 

ᑮᓇᐅᔭᖅᑐᕐᓂᐅᔪᒪᔪᖅ ᒐᕙᒪᒃᑯᑦ ᓄᓇᕗᑦ ᐃᓗᐊᓂ. 

ᑖᓐᓇ ᑮᓇᐅᔭᖅᑐᕐᓂᕐᒧᑦ ᐊᑐᕐᓂᕆᔪᒪᔭᕗᑦ 

ᓇᓗᓇᐃᕐᓂᐊᖅᑐᖅ ᓱᓇᓂᒃ ᓯᕗᓪᓕᐅᔾᔨᔪᒪᖕᒪᖔᑦᑕ 

ᑕᒡᕙᓂ ᑮᓇᐅᔭᖅᑐᕐᓂᐅᑉ ᐅᑭᐅᖓᓂ 2024-2025. 

ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. 

ᓯᕗᓕᖅᑎ ᒥᔅᑕ ᐸᐅᓗᓯ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 350 - 6(2): 

ᐊᑎᓕᐅᖅᑕᐅᓂᖓ ᓄᓇᕗᒥ ᓄᓇᓕᕆᓂᕐᒧᑦ 

ᐱᕚᓪᓕᕈᑎᒃᓴᓄᓪᓗ ᓇᒻᒥᓂᖅᓱᕐᓂᕐᒧᑦ 

ᐊᖏᕈᑎ (ᐊᕿᐊᕈᖅ, ᐸ) 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᐅᓐᓄᓴᒃᑯᑦ. 

ᖁᔭᓐᓇᒦᒃ ᐅᖃᖅᑎᑦᑎᔨ, ᒪᓕᒐᓕᐅᖅᑎᐅᖃᑎᒃᑲ 

ᐊᓕᐊᓇᐃᑦ ᑕᕝᕙᓂ ᑲᑎᒪᒃᑲᓐᓂᕐᓂᐊᓕᕐᒥᔪᒍᑦ. 

ᖁᕕᐊᓇᖅ.  

 

(ᑐᓵᔨᑎᒍᑦ) ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᔪᖓ 

ᓇᓗᓇᐃᕈᒪᓪᓗᒍ ᔭᓐᓄᐊᓕ 18, 2024, ᐅᓪᓗᖓ 

ᓄᓇᕗᑦ ᒐᕙᒪᒃᑯᑦ, ᓄᓇᕗᑦ ᑐᓐᖓᕕᒃᑯᑦ 

ᒐᕙᒪᑐᖃᒃᑯᓪᓗ ᐊᑎᓕᐅᓚᐅᕐᓂᖏᓐᓂᒃ 

ᓄᓇᓕᕆᓂᕐᒧᑦ ᐱᕚᓪᓕᕈᑎᑦᓴᓂᓪᓗ 

ᓇᒻᒥᓂᖅᓱᕐᓂᕐᒧᑦ ᐊᖏᕈᑎᒥᒃ. ᑖᓐᓇ ᐅᓪᓗᖅ 

ᐱᖃᓯᐅᑎᓕᖅᑐᖅ ᔪᓚᐃ 9, 1993-ᒥ, 

ᐊᑎᓕᐅᖅᑕᐅᓚᐅᕐᓂᖓᓄᑦ ᓄᓇᕗᑦ ᐊᖏᕈᑎ, 

ᐊᒻᒪᓗ ᐃᐳᕈ 1, 

1999, ᐅᓪᓗᖓ ᓄᓇᕗᓐᖑᕐᕕᐅᓚᐅᖅᑐᖅ. 

 

ᐊᑎᓕᐅᖅᑕᐅᒍᓐᓇᖅᓯᓚᐅᖅᑐᖅ 

ᐊᑦᓱᕉᑎᖃᖅᓯᒪᓂᖏᓐᓄᑦ ᓯᕗᓕᖅᑎᕗᑦ 

ᐃᓐᓇᒻᒪᕆᕗᓪᓗ ᑭᖑᓂᑦᑎᓐᓂ, ᑕᖃᒍᓐᓇᕋᑎᒃ 

ᐊᔩᖅᑎᐅᖃᑦᑕᖅᓯᒪᔪᑦ ᐅᓪᓗᒥᒧᑦ, 

ᓄᓇᕗᒻᒥᐅᓕᒫᓄᓪᓗ. ᐅᐱᒍᓱᑦᓯᐊᖅᑐᖓ ᓄᓇᕗᒻᒧᑦ 

ᓄᓇᕗᒻᒥᐅᓄᓪᓗ, ᓇᖏᖃᑕᐅᖅᑐᖓ 

ᐊᖓᔪᖅᑳᕐᔪᐊᖅ ᔭᔅᑎᓐ ᑐᕉᑐ ᐊᒻᒪᓗ ᓄᓇᕗᑦ 

ᑐᓐᖓᕕᒃᑯᑦ ᐊᖓᔪᖅᑳᖓᓄᑦ ᐊᓗᑭ ᑰᑦᑎᖅ. 

ᑕᐃᑲᓂ, ᐅᖃᖅᑎᑦᑎᔩ, ᑕᑯᒍᒪᓯᒪᔭᖏᑦ 

ᐃᓐᓇᒻᒪᕆᑦᑕ ᐱᓐᖑᕐᓂᖃᓚᐅᖅᑐᖅ.  

 

ᐊᕐᕌᒍᖓᓃᓕᖅᑎᓪᓗᑕ 25-ᓂᒃ ᐊᕐᕌᒍᓂᒃ 

ᓇᓪᓕᐅᓂᖅᓯᐅᕐᕕᖓᓂ, ᐃᓱᒪᓕᐅᖅᑎᕈᓚᐅᖅᑐᒍᑦ 

ᓄᓇᒋᔭᑦᑎᓐᓄᑦ ᐱᕚᓪᓕᕈᑎᑦᓴᐅᓂᖏᓐᓄᓪᓗ 

ᐅᑎᖅᑎᑦᑐᒍ ᐊᖏᕐᕋᑎᓐᓄᑦ, ᑕᒫᓃᒋᐊᖃᕐᖓᑦ. 

ᑕᒪᓐᓇ ᑕᒡᒐ ᑕᑯᓐᓇᖑᐊᖅᑕᐅᓚᐅᖅᓯᒪᔪᖅ 

ᐃᓐᓇᒻᒪᕆᑦᑎᓐᓄᑦ.  

 

ᓇᒻᒥᓂᖅᓱᕐᓂᕐᒧᑦ ᐊᖏᕈᑎ ᓇᓗᓇᐃᖅᓯᒍᑕᐅᔪᖅ 

ᐊᖏᓂᖅᐹᓄᒥᒃ ᓄᓇᓂᒃ ᓄᑦᑎᖅᑕᐅᓂᖏᓐᓂᒃ 

ᑲᓇᑕᒥ ᓯᕗᓪᓕᖅᐹᑦᓯᐊᒥ − 2 ᒥᓕᐊᓐ ᓯᒃᑭᑦᑕᑦ 

ᑭᓛᒥᑕᐃᑦ ᓄᓇᐃᑦ ᑎᒍᒥᐊᕐᓂᐊᓕᖅᑕᖏᑦ 

ᓄᓇᕗᒻᒥᐅᑦ. ᐱᕚᓪᓕᕈᑎᑦᓴᓂᒃ ᐱᕙᓪᓕᐊᑎᑦᓯᓂᖅ 

ᐊᔭᐅᖅᑐᖅᑕᐅᓗᓂ ᐊᐅᓚᑕᐅᓗᓂᓗ 

ᓇᓕᒧᒌᑦᑎᑦᓯᓂᒃᑯᑦ, ᐅᕙᑦᑎᓐᓄᑦ.  

 

ᐱᒋᐊᕐᓂᐊᓕᖅᑐᒍᑦ ᐊᕐᕌᒍᓂᒃ ᐱᖓᓱᓂᒃ 

ᐃᓂᓪᓚᑦᑎᕆᕙᓪᓕᐊᓂᕐᒧᑦ 

ᐊᑐᓕᖅᑎᑦᓯᕙᓪᓕᐊᓂᕐᒧᓪᓗ.  

ᓄᓇᕗᑦ ᒐᕙᒪᒃᑯᖏᑦ ᑐᓐᖓᕕᓕᐅᖅᐸᓪᓕᐊᓯᒪᔪᑦ 

ᐊᐅᓚᑦᓯᔨᕈᖔᓛᕐᓂᕐᒧᑦ ᐃᓱᒪᓕᐅᖅᑎᐅᓂᕐᒧᑦ 

ᓄᓇᓕᕆᓂᕐᒧᑦ ᐊᐅᓚᑦᓯᓂᕐᒧᑦ ᐊᕐᕌᒍᕋᓴᕐᓂᒃ. 

ᑐᓐᖓᕕᓕᐅᖅᓯᒪᔪᑦ ᐱᓕᕆᖃᑎᒌᑦᑎᐅᑦᓯᐊᕐᓂᕐᒥᒃ 

ᑲᑐᔾᔨᖃᑎᑦᑎᓐᓄᑦ ᓇᐅᒃᑯᓕᒫᖅ 

ᐅᐸᓗᖓᔭᖅᑎᓪᓗᑕ. ᐊᕐᕌᒎᓂᐊᖅᑐᓂᒃ ᐱᖓᓱᓂᒃ, 

ᑎᒥᐅᔪᑦ ᐊᑐᖃᑦᑕᓂᐊᖅᑐᑦ ᑕᒪᑐᒥᖓ 

ᐱᓕᕆᖃᑎᒌᑦᑎᐅᓂᕐᒥᒃ ᐱᓕᕆᐊᖃᕐᓗᑎᓪᓗ 

ᑲᑐᔾᔨᖃᑎᒌᑦᑎᕐᓂᕐᒧᑦ ᐱᔭᕇᖅᑕᐅᒍᓐᓇᖁᓪᓗᒍ 

ᓄᑦᑎᖅᑕᐅᓂᖏᑦ ᐱᓕᕆᐊᑦᓴᖃᖅᑎᐅᓂᑦᑎᓐᓄᑦ.  

 

ᐃᐳᕈ 1, 2027-ᒥ, ᓄᑦᑎᖅᑕᐅᓪᓚᑦᑖᓚᖅᑐᑦ. 

ᓂᕆᐅᑦᓯᐊᖅᑐᖓ ᖁᕕᐊᓲᑎᖃᓛᕐᓂᑎᓐᓄᑦ 

ᑕᐃᑲᓂ ᐅᓪᓗᖓᓂ ᓄᓇᕗᒻᒥᐅᓕᒫᓪᓗ.  

 

 

 



ᕿᑎᖅᑰ, ᕕᕝᕗᐊᕆ 22, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᖅᑎᓐᓂᐊᖅᑕᒃᑲ ᓄᓇᕗᒻᒥ ᓄᓇᓕᕆᓂᕐᒧᑦ 

ᐱᕚᓪᓕᕈᑎᑦᓴᓄᓪᓗ ᓇᒻᒥᓂᖅᓱᕐᓂᕐᒧᑦ ᐊᖏᕈᑎ 

ᓈᒻᒪᓈᓕᖅᑲᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 
 

ᐊᖓᔪᖅᑳᑉ ᐅᖃᐅᓯᖓ 351 - 6(2): ᑐᓴᒐᒃᓴᖅ 

ᓇᓪᓕᐅᒃᑯᒫᖃᓐᖏᑦᑐᓄᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᑲᔫᓯᐊᓄᑦ 

ᐋᔩᖃᑎᒌᓐᓂᐅᔪᑦ (ᒪᐃᓐ) 
 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᐅᑉᓗᑦᓯᐊᖅ ᑲᑎᒪᔨᐅᖃᑎᒃᑳ. ᖁᕕᐊᓇᑯᓂ 

ᑲᑎᒪᓂᐊᓕᕐᒥᒐᑉᑕ.  
 

(ᑐᓵᔨᑎᒍᑦ) ᐅᖃᖅᑎᑦᓯᔩ, ᓂᑯᕕᑦᑐᖓ ᐅᓪᓗᒥ 

ᑐᓴᖅᑎᑦᓯᒋᐊᑲᓐᓂᕐᓂᕐᒧᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐋᔩᖃᑎᒌᒍᑕᐅᔪᓂᒃ 

ᓄᓇᖃᖅᑳᖅᓯᒪᔪᓄᑦ ᐱᔨᑦᓯᕋᐅᑎᓄᑦ ᑲᓇᑕᒥ 

ᓇᓪᓕᐅᒃᑯᒫᖃᓐᖏᑦᑐᓄᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᑲᔫᓯᐊᓄᑦ 

ᐱᓕᕆᐊᑦᓴᖅ. 
 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᒻᒪᓗ 

ᓄᓇᖃᖅᑳᖅᓯᒪᔪᑦ ᐱᔨᑦᓯᕋᐅᑎᓄᑦ ᑲᓇᑕᒥ 

ᐱᕙᓪᓕᐊᓯᒪᓕᖅᑑᒐᓗᐊᖅ, ᐊᖏᖃᑎᒌᒍᑎᖃᖏᑦᑐᒍᑦ 

ᓱᓕ. ᓅᑉᐸᓪᓕᐊᓂᖅᑕᖃᖅᓯᒪᔫᒐᓗᐊᖅ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐊᑐᕆᐊᓕᓐᓂᒃ, 

ᒫᓐᓇᒫᖑᕋᑖᖅᓇᓪᓕᐅᒃᑯᒫᖃᓐᖏᑦᑐᓄᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᑲᔫᓯᐊᓄᑦ 

ᑮᓇᐅᔭᓕᕆᓂᕐᒧᑦ ᑐᑦᓯᕋᐅᑎ ᓯᕗᒧᐊᑉᐸᓪᓕᐊᓂᖓ 

ᐱᔭᕆᐊᖃᕐᓂᑎᓐᓄᑦ 100 ᐳᓴᓐᑎᓂ ᐅᑎᖅᑎᑕᐅᔪᑦ 

ᐋᓐᓂᐊᕐᕕᓕᐊᕐᓗᓂ ᐊᐅᓪᓚᖃᑦᑕᕐᓂᕐᒧᑦ 

ᐊᑭᓕᖅᑐᕆᐊᓖᑦ 10 ᐳᓴᓐᑎᒥᓪᓗ ᐱᔭᕆᐊᖃᕐᓂᖅ 

ᐱᓕᕆᕝᕕᐅᑉ ᐊᓪᓚᕝᕕᓕᕆᓂᕐᒧᑦ 

ᐊᑭᓕᖅᑐᕆᐊᓕᓐᓄᑦ.  
 

ᐊᒥᓱᑦ ᓄᓇᕗᒻᒥ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐱᔨᑦᓯᕋᐅᑏᑦ ᐊᑭᓕᖅᑕᐅᖃᑦᑕᕐᒪᑕ 

ᓇᓪᓕᐅᒃᑯᒫᖃᓐᖏᑦᑐᓄᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᑲᔫᓯᐊᓄᑦ 

ᐱᓕᕆᐊᑦᓴᕐᓄᑦ. ᓇᓪᓕᐅᒃᑯᒫᖃᓐᖏᑦᑐᓄᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᑲᔫᓯᐊᑦ ᑮᓇᐅᔭᖏᑦ 

ᐊᑭᓖᓲᑦ ᐃᓚᖏᓐᓄᑦ ᐊᑭᓕᖅᑕᐅᓯᒪᓐᖏᑦᑐᓄᑦ 

ᓄᓇᕗᒻᒥ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᑲᒪᒋᔭᐅᖃᑦᑕᕐᓂᕐᒧᑦ ᐱᕙᒌᔭᖅᑕᐅᓯᒪᔪᒧᑦ, 

ᐱᓗᐊᓐᖑᐊᖅᓱᓂ ᓄᓇᕗᒻᒥ ᐃᓄᓐᓄᑦ. 

ᓇᓪᓕᐅᒃᑯᒫᖃᓐᖏᑦᑐᓄᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᑲᔫᓯᐊᓄᑦ 

ᐱᓕᕆᐊᑦᓴᕐᓄᑦ ᐱᕕᒡᔪᐊᖑᑎᒋᔪᖅ ᑮᓇᐅᔭᑎᒍᑦ 

ᐃᑲᔪᖅᑕᐅᓂᖅ ᓄᓇᕗᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔮᖃᕋᑦᑕ ᐱᔭᕇᖅᑕᐃᓐᓇᕆᓗᒋ 

ᐊᑯᓐᓂᖏᓐᓃᑦᑐᑦ ᐱᔭᕇᕆᐊᓖᑦ ᐱᑕᖃᕇᖅᑐᑦ 

ᖃᓄᐃᖏᑦᑎᐊᕐᓂᕐᒧᑦ ᑲᒪᒋᔭᐅᑦᑎᐊᕐᓂᕐᒧᑦ 

ᐱᓕᕆᐊᒃᓴᓂᒃ ᐊᒻᒪ ᐱᐅᓯᕚᓪᓕᖅᑎᑦᑎᓂᖅ 

ᐱᔨᑦᑎᕋᐅᑕᐅᔪᓂᒃ ᐃᓄᓐᓄᑦ ᓄᓇᕘᕐᒥᐅᓄᑦ. 
 

ᒪᓕᒐᓕᐅᖅᑎᓕᒫᑦ ᖃᐅᔨᒪᒻᒪᑕ, ᒪᒥᔪᐃᑦᑐᓄᑦ 

ᑮᓇᐅᔭᖃᖅᑎᑕᐅᖏᓗᐊᕐᓂᕐᒧᑦ ᒐᕙᒪᑐᖃᒃᑯᑦ 

ᐱᓕᕆᐊᑦᓴᖏᓐᓄᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐅᑎᖃᑦᑕᖅᑐᑦ ᐊᕐᕌᒍᓕᒫᖅ ᑮᓇᐅᔭᖃᖅᑎᑕᐅᕐᓂᕐᒧᑦ 

ᐊᖅᑯᑕᐅᓪᓗᓂ ᐃᓚᒋᐊᕈᑏᑦ ᑮᓇᐅᔭᑦ 

ᐊᖏᖅᑕᐅᓯᒪᔪᓂᒃ ᒐᕙᒪᒃᑯᑦ ᓄᓇᕗᒻᒥ 

ᑮᓇᐅᔭᖏᓐᓄᑦ. ᑕᕝᕙᓂ ᑮᓇᐅᔭᓕᕆᓂᕐᒧᑦ ᐊᕐᕌᒍᒥ 

ᒐᕙᒪᕗᑦ ᐃᑲᔫᓯᐊᖅᑎᑦᓯᑐᐃᓐᓇᕆᐊᓕᒃ 

ᐱᓕᕆᐊᑦᓴᕐᒧᑦ ᐃᒻᒪᖄ $25 ᒥᓂᐊᓐᓂᒃ. ᑕᒪᓐᓇ 

ᓈᒻᒪᓐᖏᑦᑐᖅ ᐋᖅᑭᑦᑕᐅᓯᒪᓂᖓ ᑕᑯᖃᑦᑕᕐᓂᐅᒪᑦ 

ᑮᓇᐅᔭᐃᑦ ᒥᑭᓪᓕᒋᐊᖅᑕᐅᓂᖏᓐᓄᑦ ᖃᑦᓯᐅᓂᖏᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ. ᐅᖃᖅᑎᑦᓯᔩ, 

ᑮᓇᐅᔭᐃᑦ ᐊᑐᖅᑕᐅᖃᑦᑕᖅᑐᑦ 

ᐃᑲᔫᓯᐊᖅᑎᑦᓯᖃᑦᑕᖅᓯᒪᒻᒪᑦ ᒐᕙᒪᑐᖃᒃᑯᓐᓂᒃ 

ᐱᓕᕆᐊᒃᓴᕐᒧᑦ ᐊᑐᖅᑕᐅᑦᓯᐊᓯᖅᓴᐅᔪᓐᓇᖅᑐᖅ 

ᐱᕙᓪᓕᐊᑎᑦᓯᓂᕐᒧᑦ, ᐱᐅᓯᕚᓪᓕᖅᑎᑦᓯᓂᕐᒧᑦ 

ᑲᔪᓯᑎᑦᓯᓂᕐᒧᓪᓗ ᓄᓇᕗᒻᒥ ᐋᓐᓂᐊᓯᐅᖅᑎᓂᒃ 

ᑲᒪᒋᔭᐅᕙᒃᑐᑦ ᐱᔨᑦᓯᕋᐅᑎᖏᓐᓄᑦ ᓄᓇᕗᒻᒥᐅᓄᑦ.  
 

ᑕᖅᑭᓂᒃ ᖃᐃᔪᓂᒃ, ᐊᔭᐅᕆᖏᓐᓇᖅᑐᒍᑦ 

ᓄᓇᖃᖅᑳᖅᓯᒪᔪᓄᑦ ᐱᔨᑦᓯᕋᐅᑏᑦ ᑲᓇᑕᒥ 

ᐃᑲᔪᖅᑐᐃᓚᕆᓐᓂᕐᒧᑦ ᓇᓪᓕᐅᒃᑯᒫᖃᓐᖏᑦᑐᓄᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᑲᔫᓯᐊᑦ 

ᐱᓕᕆᐊᑦᓴᐃᑦ. ᓴᐳᔾᔨᓯᒪᔪᓐᓇᖏᒃᑯᑕ ᐊᑕᖏᖅᑐᒥᒃ 

ᓇᓚᐅᖅᓵᕋᑦᓴᐅᓗᑎᓪᓗ ᑮᓇᐅᔭᖃᖅᑎᑕᐅᓂᕐᒧᑦ 

ᓴᓂᕐᕙᒃᑕᐅᓯᒪᔪᑦ, ᐃᒪᐃᓪᓗᖓ ᑭᓯᐊᓂᐅᓂᐊᖅᑐᖅ 

ᐊᑐᓕᖁᔨᓂᕐᒧᑦ ᒥᓂᔅᑕᐃᑦ ᑲᑎᒪᔨᐅᖃᑎᒃᑲ 

ᐅᑎᖅᑎᑦᓯᓂᕐᒧᑦ ᐱᓕᕆᐊᑦᓴᖏᓐᓂᒃ ᒐᕙᒪᑐᖃᒃᑯᓐᓄᑦ 

ᐱᓕᕆᖃᑎᒌᓄᑦ ᐊᐅᓚᑦᓯᖁᓪᓗᒋᑦ.  
 

ᐃᓚᖓᑦ ᒪᓕᒐᓕᐅᖅᑎ: ᐃᓛᒃ, ᐃᓛᒃ! 
 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓯᔩ, ᑕᒪᓐᓇ 

ᐊᑦᓱᕈᓐᓇᕋᓗᐊᖅᑎᓪᓗᒍ, ᐱᓕᕆᐊᑦᓴᕗᑦ ᑖᑦᓱᒧᖓ 

ᐱᔾᔪᑕᐅᓗᐊᖏᓐᓇᕐᓂᐊᖅᑐᖅ. 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐋᔩᖃᑎᒌᖏᓐᓇᕐᓂᐊᖅᑐᑦ ᐊᒻᒪᓗ ᒐᕙᒪᑐᖃᒃᑯᑦ 

ᐱᓕᕆᖃᑎᖏᑦ ᓄᓇᖃᖅᑳᖅᓯᒪᔪᓄᑦ ᐱᔨᑦᑎᕋᐅᑎᑦ 

ᑲᓇᑕᒥ ᑮᓇᐅᔭᖃᖅᑎᑦᑎᑦᑎᐊᖁᓪᓗᒋᑦ ᑕᒪᑐᒥᖓ 

ᐱᓕᕆᐊᑦᓴᒥᒃ. ᑭᓯᐊᓂᑦᑕᐅᖅ ᐊᑕᐅᑦᑎᒃᑯᑦ 

ᐱᓕᕆᓂᐊᕆᕗᒍᑦ ᐸᕐᕆᐊᕐᓗᒍ 

ᖃᓄᐃᓕᐅᕆᐊᖃᕈᒫᕐᓂᑕ ᑮᓇᐅᔭᒥᒃ ᓈᒻᒪᒃᑐᒥᒃ 

ᑐᓂᔭᐅᓂᐊᕐᓂᖏᒃᑯᑦᑕ. ᑕᒪᓐᓇ ᑮᓇᐅᔭᑐᐊᖅ 

ᐱᔾᔪᑕᐅᓐᖏᒻᒪᑦ, ᐅᖃᖅᑎᑦᑎᓯᔩ, ᑕᒪᓐᓇ 

ᐅᖃᐅᓯᐅᑎᓪᓗᒍ ᐅᑯᐊ ᓄᓇᕗᒻᒥᐅᑦ 

ᐱᔾᔪᑎᒍᐊᖅᑐᑎᒍ ᐱᐅᓂᖅᓴᒥᒃ ᑎᒥᒥᒍᓪᓗ 

ᐃᓱᒪᒥᒍᓪᓗ ᖃᓄᐃᓐᖏᑦᑎᐊᖅᐹᓪᓕᖁᓪᓗᒋᑦ 

ᐱᓕᕆᕗᒍᑦ. ᒪ’ᓇ, ᐅᖃᖅᑎᑦᑎᓯᔩ.  
 

>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ ᖃᕝᕕᒃ.  

 

ᐊᖓᔪᖅᑳᑉ ᐅᖃᐅᓯᖓ 352 - 6(2): ᐃᓄᓕᒫᑦ 

ᑐᓴᕋᓱᐊᕐᕕᐅᓂᖏᑦ ᓄᓇᕗᒥ 

ᒥᕐᖑᐃᖅᓯᕐᕕᓕᕆᓂᕐᒧᑦ ᒪᓕᒐᐅᑉ ᒥᒃᓵᓄᑦ 

(ᖃᕝᕕᒃ) 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ 

ᑲᑎᒪᔨᐅᖃᑎᒃᑲ, (ᑐᓵᔨᑎᒎᕈᓐᓃᖅᑐᖅ) ᓄᓇᕗᒻᒥᐅᑦ 

ᐊᒻᒪᓗ ᑭᒡᒐᑐᖅᑕᒃᑲ ᑕᓯᐅᔭᕐᔪᐊᕐᒥᐅᑦ.  

 

(ᑐᓵᔨᑎᒍᑦ) ᐅᖃᖅᑎᑦᑎᔩ, ᑐᓴᖅᑎᑦᑐᒪᒐᒃᑭᑦ ᐅᓇ 

ᒪᓕᒐᓕᐅᕐᕕᒃ ᓄᓇᕗᒻᒥᐅᓪᓗ ᐱᓕᕆᕝᕕᒐ 

ᑭᒃᑯᓕᒫᓂᒃ ᑐᓴᕋᓱᓚᐅᕐᒪᑕ ᓄᕕᐱᕆᐅᓚᐅᖅᑐᒥ 

ᐊᒻᒪᓗ ᑎᓯᐱᕆᐅᓚᐅᖅᑐᒥ 

ᓄᑖᓐᖑᕆᐊᕐᑕᐅᓂᖏᓐᓄᑦ ᓄᓇᕗᒻᒥ 

ᒥᓐᖑᐃᖅᓯᕕᖕᓄᑦ ᒪᓕᒐᖅ. 

 

ᓄᑖᓐᖑᕆᐊᕆᓂᖅ ᓄᓇᕗᒻᒥ ᒥᓐᖑᐃᖅᓯᕕᖕᓄᑦ 

ᒪᓕᒐᖅ ᐋᖅᑭᒍᑎᓂᐊᖅᑐᖅ ᒪᓕᒋᐊᓕᖕᓂᒃ 

ᓄᓇᕗᒻᒥᑦ ᐊᖏᕈᑎᒥᒃ ᐊᒻᒪᓗ ᐊᑖᓂ ᐃᓄᐃᑦ 

ᐊᒃᑐᖅᑕᐃᓂᖕᒧᑦ ᐃᑲᔫᑎᓂᓪᓗ ᐊᖏᕈᑎᒥ 

ᓄᓇᕗᒻᒥᑦ ᒥᕐᖑᐃᖅᓯᕐᕕᖕᓄᑦ, ᐊᒻᒪᓗ 

ᐃᓚᓕᐅᔾᔭᐅᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᑦ.   

ᓄᑖᓐᖑᕆᐊᖅᑕᐅᓂᖓ ᒪᓕᒐᖅ 

ᐱᔪᓐᓇᖅᑎᑦᑎᓂᐊᖅᐳᖅ ᒐᕙᒪᒃᑯᓐᓂᒃ 

ᐋᖅᑭᒃᓱᐃᔪᓐᓇᕐᓗᑎᒃ ᓄᑖᓂᒃ ᓴᖅᑭᑕᓂ 

ᓯᕗᓂᑦᑎᓐᓂᓪᓗ ᓄᓇᕗᒻᒥᑦ ᒥᕐᖑᐃᖅᓯᕐᕕᑦ; 

ᐱᕚᓪᓕᕐᑎᓪᓗᒋᓪᓗ ᐊᕙᑎᓕᕆᔨᒃᑯᑦ 

ᐱᓕᕆᐊᖏᓐᓂᑦ ᑲᒪᑎᓪᓗᒋᑦ ᐊᐅᓚᑦᑎᓂᖏᓐᓂᒃ 

ᐊᑐᓕᖅᑎᑕᐅᔭᕆᐊᓕᖕᓂᓪᓗ. 

 

ᐅᖃᖅᑏ, ᐱᒻᒪᕆᐅᓛᖅ ᐃᓚᒋᔭᐅᔪᖅ 

ᐱᐅᓯᒋᐊᕐᑎᑦᑎᓂᖕᒧᑦ ᑐᓴᕈᒪᓂᖅ ᓄᓇᕗᒻᒥᐅᓂᒃ 

ᐱᔪᒪᖃᑕᐅᔪᓪᓗ ᓄᓇᕗᒻᒥ ᐱᖃᖃᑕᐅᔪᑦ. 

ᐅᖃᐅᓯᐅᖅᑲᐅᔪᖅ, ᐱᓕᕆᕝᕕᒐ ᐋᖅᑭᒃᓯᓚᐅᕐᒪᑕ 

ᑭᒃᑯᓕᒫᓂᒃ ᑐᓴᕋᓱᖕᓂᓐᓂᒃ ᐃᓄᐃᑦ ᐃᓱᒫᓘᑎᓖᑦ, 

ᐅᖃᐅᓯᒃᓴᓖᑦ, ᐅᖃᐅᓯᖃᑦᑎᐊᕈᒪᔪᑦ, ᐃᓱᒪᓖᓪᓗ 

ᑐᓴᖅᑎᑦᑎᔪᓐᓇᕐᒪᖔᖏᑦ ᒥᕐᖑᐃᖅᓯᕐᕕᖕᒥ 

ᑭᒡᒐᖅᑐᖅᑎᓂᒃ.  

 

ᓄᓇᕗᒻᒥᐅᓄᑦ ᐱᖃᖃᑕᐅᔪᓄᓪᓗ 

ᐅᐸᒍᓐᓇᓚᐅᓐᖏᑦᑐᑦ ᑭᒃᑯᑐᐃᓇᕐᓂᒃ 

ᑐᓴᕋᓱᒃᑎᓪᓗᒋᑦ, ᐃᑭᐊᖅᑭᕕᓕᐅᓚᐅᖅᑐᑦ 

ᑐᓴᐅᒪᔭᒃᓴᓕᒫᑦ ᐱᓕᕆᔾᔪᑎᓪᓗ ᐱᔭᕆᐊᓖᑦ 

ᑐᓴᖅᑎᑦᑎᔪᓐᓇᕐᖢᑎᒃ ᐃᓱᒪᒋᔭᒥᓂᒃ 

ᓴᖅᑭᑕᐅᔪᒪᔪᒥᑦ ᒥᕐᖑᐃᖅᓯᕐᕕᖕᓄᑦ ᐱᖁᔭᒥᑦ. ᐅᓇ 

ᐃᑭᐊᖅᑭᕕᐅᑉ ᒪᒃᐱᕐᑐᒐᖓ ᓇᓂᔭᐅᔪᓐᓇᖅᑐᖅ 

ᓄᑖᒥᒃ ᓄᓇᕗᒻᒥ ᒥᕐᖑᐃᖅᓯᕖᑦ ᐃᑭᐊᖅᑭᕕᐊᓂ 

ᐅᕙᓂ nunavutparks.ca/consultations.  

 

ᐅᖃᖅᑏ, ᐃᓄᖕᓂᑦ ᑐᓴᕋᓱᖕᓂᖕᒧᑦ ᐅᓂᒃᑳᖅ ᒫᓐᓇ 

ᐱᕙᒌᔭᕐᑕᐅᓕᕐᑐᖅ. ᐃᓚᖃᕐᓂᐊᕐᑐᖅ 

ᐅᖃᐅᓯᐅᓚᐅᖅᑐᓂᒃ ᐃᓱᒫᓘᑕᐅᓚᐅᖅᑐᓂᓪᓗ 

ᑐᓴᖅᑕᐅᓚᐅᖅᑐᑦ ᑕᒪᑐᒪᓂ ᑐᓴᕋᓱᒃᑎᓪᓗᒋᑦ. ᐅᓇ 

ᐅᓂᒃᑳᖅ, ᐃᓚᖃᖅᖢᓂ ᑐᓴᕐᕕᐅᓚᐅᖅᓯᒪᔪᓂᒃ 

ᒥᕐᖑᐃᖅᓯᕐᕕᖕᓄᑦ ᐱᓕᕆᐊᒃᓴᓄᑦ ᑭᒃᑯᓕᒫᓂᒃ 

ᑐᓴᕋᓱᒃᑎᓪᓗᒋᑦ 2018-ᒥ 2019−ᒥᓪᓗ, 

ᐊᑐᒻᒪᕆᒃᑐᓂᒃ ᐃᓚᖃᕐᓂᐊᖅᑐᖅ 

ᑎᑎᕋᖅᑕᐅᓐᖓᕐᓂᖓ ᓄᑖᖅ ᓄᓇᕗᒻᒥ 

ᒥᓐᖑᐃᖅᓯᕕᖕᓄᑦ ᒪᓕᒐᖅ. 

 

ᒥᕐᖑᐃᖅᓯᕐᕕᕗᑦ ᐊᔾᔨᐅᓐᖏᑦᑐᓂᒃ ᓄᓇᖃᕐᒪᑦ 

ᓄᓇᒋᓪᓗᑎᒍᓪᓗ ᑭᖑᕚᕇᓄᑦ ᐊᒻᒪᓗ ᐃᓚᖏᑦ 

ᐱᒻᒪᕆᐅᒋᓪᓗᑎᒍ ᐃᖃᓪᓕᐊᕐᕕᒋᔭᕆᐊᒃᓴᖅ, 

ᐊᐅᓪᓛᕐᕕᒋᔭᕆᐊᒃᓴᖅ, ᓄᓂᕙᒃᕕᒋᔭᕆᐊᒃᓴᖅ, 

ᐱᓱᔪᒡᓗᓂ, ᑕᑲᐃᖅᓯᕐᓗᓂ, ᒪᒥᓴᕐᓗᓂᓘᓐᓃᑦ. 

ᑕᐃᒪᐃᒻᒪᑦ, ᑐᓴᕐᓂᖅ ᓄᓇᕗᒻᒥᐅᓂ ᐱᒻᒪᕆᐊᓘᕗᑦ 

ᐱᓕᕆᐊᖑᓂᖓᓂᒃ ᓄᑖᓐᖑᕆᐊᕐᑕᐅᓂᖓ 

ᓄᓇᕗᒻᒥ ᒥᓐᖑᐃᖅᓯᕕᖕᓄᑦ ᒪᓕᒐᖅ 

ᐱᐅᖅᓱᐊᕐᓗᑎᒍᓪᓗ ᓄᓇᑦᑎᐊᕚᓗᒃᐳᑦ ᐊᒥᓱᓂᒃ 

ᐊᑐᕐᑕᐅᔪᓐᓇᖁᓪᓗᒋᑦ ᖁᕕᐊᒋᔭᐅᓗᓂᓗ 

ᑭᖑᕚᒃᓴᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ, ᒥᔅ ᒍᕌᔅ.  

 

ᐊᖓᔪᖅᑳᑉ ᐅᖃᐅᓯᖓ 353 - 6(2): 

ᐊᖏᓪᓕᒋᐊᖅᑕᐅᓂᖓ ᐅᓪᓗᓕᒫᖅ 

ᐃᓕᓐᓂᐊᓕᓵᕐᓂᖅ (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒍᑦ) 

ᐅᖃᖅᑏ. ᐅᓐᓄᓴᒃᑯᓪᓗ ᑲᑎᒪᔨᐅᖃᑎᒃᑲ, 

ᓄᓇᕗᒻᒥᐅᑦ ᐊᒻᒪᓗ ᐅᓪᓗᒥ ᒪᓕᒐᓕᐅᕐᕕᒻᒦᑦᑐᑦ.  

 

 

 

https://linkprotect.cudasvc.com/url?a=https%3a%2f%2f%2f%2fnunavutparks.ca%2fconsultations&c=E,1,hCt7_EqGtrZgPdJLaQze7eihzlPdnylIpVAb1pIlTUTAV9cSAQO8OCNUE36CBVHqRcLRVMthvVa3AhUafBy7W63CzfywZ0uk2dC-r6pNAmUnlLr9Ja72VWxL&typo=1&ancr_add=1

ᐅᖃᖅᑎᑦᑎᔩ, ᖁᕕᐊᓱᒃᐳᖓ 

ᒪᓕᒐᓕᐅᖅᑎᐅᖃᑎᒃᑲ ᑐᓴᖅᑎᑦᑐᒪᓪᓗᒋᑦ 

ᐃᓕᓐᓂᐊᕐᓂᓕᕆᔨᒃᑯᑦ ᐱᕙᒌᔭᕐᒪᑕ 

ᐊᖏᒡᓕᒋᐊᖅᑎᑦᑎᔪᒪᓪᓗᑎᒃ ᐅᓪᓗᓕᒫᖅ 

ᐃᓕᓐᓂᐊᓕᓵᖅᑐᓂᒃ 7−ᑲᓐᓂᕐᓂᒃ ᓄᓇᓕᖕᓂ.  

 

>>ᐸᑦᑕᑐᖅᑐᑦ 

 

ᑖᒃᑯᐊ ᓄᓇᓖᑦ ᐅᖅᓱᖅᑑᖅ, ᐊᐅᓱᐃᑦᑐᖅ, 

ᒥᑦᑎᒪᑕᓕᒃ, ᕿᑭᖅᑕᕐᔪᐊᖅ, ᖃᐅᓱᐃᑦᑐᖅ, 

ᓴᓂᑭᓗᐊᖅ ᐊᒻᒪ ᑕᓗᕐᔪᐊᖅ. 

 

ᐃᓕᓐᓂᐊᖅᑎᓂᒃ ᐃᑲᔪᕐᓂᐊᖅᐳᖅ 

ᑐᑭᓯᕙᓪᓕᐊᓗᑎᒃ ᐃᖅᑲᐅᒪᔪᓐᓇᖅᓯᕙᓪᓕᐊᓗᑎᒃ 

ᐊᔪᕈᓐᓃᖅᓴᕐᓗᑎᒡᓗ ᐱᒻᒪᕆᐊᓗᖕᓂᒃ ᓲᕐᓗ ᐃᓄᐃᑦ 

ᐃᓕᖅᑯᓯᖓᓂᒃ ᐅᖃᐅᓯᖓᓂᒡᓗ, 

ᐅᖃᓕᒫᕆᐅᖅᓴᓂᕐᒥᒃ, ᓈᓴᐅᓯᕆᓂᕐᒥᒃ, 

ᐊᒻᒪᓗᑦᑕᐅᖅ ᑎᒥᒃᑯᑦ ᖃᓄᐃᓐᖏᑦᑎᐊᕐᓂᕐᒥᒃ, 

ᐃᓅᖃᑎᒌᑦ−ᐃᒃᐱᖕᓂᐊᓂᖏᓐᓂᒃ.  

 

ᐅᖃᖅᑎᑦᑎᔩ, ᐅᓪᓗᓕᒫᖅ ᐃᓕᓐᓂᐊᓕᓵᖅᑐᓂᒃ 

ᐆᒃᑑᒪᔭᒍᑕᐅᓪᓗᓂ ᐱᓕᕆᐊᖅ 

ᐱᒋᐊᖅᑎᑕᐅᓚᐅᖅᐳᖅ ᑕᓪᓕᒪᓂᒃ ᐃᓕᓐᓂᐊᕐᕕᖕᓂ 

2023-2024 ᐃᓕᓐᓂᐊᕐᓇᒥ ᓯᕗᓪᓕᖅᐹᖑᓪᓗᓂ 

ᐃᑲᔫᑕᐅᓪᓗᓂ ᐱᓕᕆᔾᔪᓯᕐᒧᑦ ᓴᖅᑭᑕᐅᕙᓪᓕᐊᔪᒧᑦ. 

ᑭᖑᓪᓕᕐᒥ ᐱᓕᕆᐊᖑᓂᐊᖅᑐᖅ ᑲᔪᓯᓂᐊᖅᐳᖅ 

ᐊᕐᕌᒍ ᑖᒃᑯᐊ 7-ᑲᓐᓂᐅᔪᑦ ᐃᓕᓐᓂᐊᕐᕖᑦ, 

ᐅᐱᒍᓱᒃᐳᖓᓗ ᐅᖃᕆᐊᒃᓴᖅ ᐱᔪᐃᓐᓇᐅᓚᐅᕐᒪᑕ 

ᐱᖁᔨᕗᖔᕈᑎᓂᒃ ᐊᖏᖅᑕᐅᓂᕐᒧᑦ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔨᒃᑯᖏᓐᓂᒃ.  

 

ᐱᖃᓯᐅᔾᔭᐅᓪᓗᑎᒃ ᑕᒪᒃᑯᐊ 

ᐊᑐᖅᑕᐅᖏᓐᓇᕈᓐᓇᕐᓂᐊᖅᑐᓂᒃ ᐅᓪᓗᓕᒫᑦ 

ᐃᓕᓐᓂᐊᖃᑦᑕᖅᑐᑦ ᖄᒃᑲᓐᓂᐊᒍᑦ 

ᐃᒡᓗᓕᐅᕆᐊᖃᕐᓂᐊᖅᑐᑦ ᐊᒻᒪᓗᑦᑕᐅᖅ 

ᐃᖅᑲᓇᐃᔭᕈᑎᒃᓴᓂᒃ ᐃᓕᓐᓂᐊᕐᕕᖕᓄᑦ ᓄᓇᕗᒻᒥ 

ᐱᔭᕆᐊᖃᕐᓂᐊᖅᑐᖅ. 

ᓂᕆᐅᖕᓂᑦᑎᓐᓂ ᐊᑭᑐᔪᐊᓘᖕᒪᑦ 

ᓄᑖᕈᕆᐊᖅᑎᑦᑎᕆᐊᒃᓴᖅ ᐃᓕᓐᓂᐊᕐᕕᖕᓂ 

ᓱᒃᑲᐃᑦᑐᒃᑯᑦ ᑲᒪᒋᔭᐅᓗᓂ ᐋᖅᑭᒃᑕᐅᓂᐊᖅᑐᖅ.  

 

ᐅᖃᖅᑎ, ᐅᓪᓗᓕᒫᖃᑦᑕᕐᓂᐊᓕᓵᖅᑎᓪᓗᒋᑦ 

ᐃᓕᓐᓂᐊᓕᓵᖅᑐᑦ ᓄᓇᓕᖕᓂ ᐃᑲᔪᕐᓂᖃᕐᓂᐊᖅᑐᑦ 

ᐃᓚᒌᓄᓪᓗ. ᑖᒃᑯᐊ ᑕᕝᕙ 

ᐃᖅᑲᓇᐃᔭᖃᑎᒋᔪᒪᑦᑎᐊᖅᑕᒃᑲ ᐃᓕᓐᓂᐊᕐᕖᑦ 

ᐃᓕᓴᐃᔩᑦ ᐃᓕᓐᓂᐊᖅᑐᓕᕆᔨᒃᑯᓪᓗ ᑲᑎᒪᔨᖏᑦ 

ᑖᓐᓇ ᐃᓘᓐᓇᓕᒫᑦᑎᐊᖏᑦ ᓄᓇᓕᓕᒫᑦ  

 

ᑕᐃᒪᓐᓇ ᐱᔭᐅᔪᐃᓐᓇᐅᓂᐊᓕᕐᒪᑕ 

ᐅᓪᓗᓕᒫᖃᑦᑕᕐᓗᑎᒃ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

ᐅᕿ ᐅᐃᓕᐊᒻᔅ ᐃᓕᓐᓂᐊᕈᑎᒃᓴᖅ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ 

ᐊᒻᒪ ᓄᓇᕗᒻᒥᐅᑦ.  

 

ᐅᓐᓄᓴ ᓇᖏᖅᓯᕗᖓ ᓇᓗᓇᐃᖅᓯᒍᒪᓪᓗᖓ ᑖᓐᓇ 

ᕇᐸᑲ ᐅᕿ ᐅᐃᓕᐊᒻᔅ ᐃᓕᓐᓂᐊᕆᐊᖅᑐᓄᑦ 

ᑮᓇᐅᔭᓂᒃ ᓴᓂᕐᕙᐃᓂᕐᒥᒃ ᐅᖃᐅᓯᖃᓚᐅᖅᓯᒪᒐᑦᑕ 

ᑖᒃᑯᐊ ᑐᓴᕆᐅᓐᖏᑕᔅᓯ. ᐸᕐᓈᕆᓯᒪᔪᒐᑦᑎᒍᑦ ᑖᒃᑯᐊ 

ᑮᓇᐅᔭᓂᒃ ᐃᑲᔫᑕᐅᔪᓐᓇᖅᑐᓂᒃ ᐃᓄᓕᕆᔨᐅᓂᕐᒧᑦ 

ᐃᓕᓐᓂᐊᖅᑐᓂᒃ.  

 

ᑕᒫᓂ ᐅᑭᐊᒃᓵᖑᓚᐅᖅᑐᒥ ᐊᒃᑑᐸᒥ 

ᐱᒐᓱᐊᖅᓯᒪᔪᓂᒃ ᑎᑎᖅᑲᓂᒃ ᐱᓚᐅᖅᑐᒍᑦ 29 

ᓄᓇᕗᒻᒥᐅᑕᐃᑦ ᐃᓄᓕᕆᔨᐅᓂᕐᒧᑦ ᐃᓕᓐᓂᐊᖅᑐᑦ. 

ᑖᒃᑯᐊᓗ ᑕᓪᓕᒪᓂᒃ ᓂᕈᐊᕆᐊᖃᓚᐅᕐᖓᑕ 

ᑕᓪᓕᒪᐃᑦ ᓂᕈᐊᖅᑕᐅᓚᐅᖅᑐᑦ $10,000ᓂᒃ 

ᑮᓇᐅᔭᓂᒃ ᑐᓂᔭᐅᓂᐊᖅᑐᑎᒃ.  

 

ᑖᒃᑯᐊ ᐃᓕᓐᓂᐊᖅᑐᐃᑦ ᓇᓗᓇᐃᕐᓗᒋᑦ ᓰᓇ 

ᖃᔭᓴᕋᖅ, ᑕᓗᕐᔪᐊᕐᒥᐅᑦ ᐃᓄᓕᕆᔨᐅᓂᕐᒧᑦ 

ᐃᓕᓐᓂᐊᖅᑐᖅ ᓯᓚᑦᑐᖅᓴᕐᕕᒻᒥ ᐃᖃᓗᒃᑑᑦᑎᐊᕐᒥ. 

ᑳᒪᓐ ᕋᓪᓱ, ᐃᖃᓗᒻᒥᐅᑦ, ᐅᓄᓕᕆᔨᐅᓂᕐᒧᑦ 

ᐃᓕᓐᓂᐊᕐᒥᔪᖅ ᐃᓐᓇᐃᑦ ᐃᓕᓐᓂᐊᕐᕕᖓᓂ 

ᐃᖃᓗᓐᓂ. ᓯᓪᕕᐊ ᖃᓪᓗᑦᓯᐊᖅ, ᐊᕐᕕᐊᕐᒥᐅᑕᖅ, 

ᑖᓐᓇ ᖁᑦᑎᓐᓂᖅᓴᒧᑦ ᓯᓚᑦᑐᖅᓴᕐᕕᒡᔪᐊᕐᒥ 

ᐃᓕᓴᖅᓯᔾᔪᑎᑖᕐᓂᕐᒧᑦ ᐃᓄᓕᕆᔨᐅᓂᕐᒧᑦ 

ᐃᓕᓐᓂᐊᖅᑐᖅ ᓯᓚᑦᑐᖅᓴᕐᕕᔾᔪᐊᕐᒥ ᓗᕋᓐᑎᐊᓐᒥ 

ᐊᒻᒪᓗ ᑳᑐᕆᓐ ᓚᐃᔭᓪ, ᑕᓗᕐᔪᐊᕐᒥᐅᑕᖅ 

ᖁᑦᑎᓂᖅᓴᒥᒃ ᓯᓚᑦᑐᖅᓴᕐᕕᒡᔪᐊᒥᒃ 

ᐃᓕᓴᖅᓯᔾᔪᑎᑖᕐᓂᕐᒧᑦ ᐃᓄᓕᕆᔨᐅᓂᕐᒧᑦ 

ᐃᓕᓐᓂᐊᖅᑐᖅ 



ᕿᑎᖅᑰ, ᕕᕝᕗᐊᕆ 22, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑳᕈᓪᑕᓐ ᓯᓚᑦᑐᖅᓴᕐᕕᒡᔪᐊᖓᓂ; ᑖᓐᓇᓗ 

ᑭᖑᓪᓕᖅᐹᖅ ᐹᓖᓐ ᐸᐅᓗᓯ, 

ᐃᖃᓗᒃᑑᑦᑎᐊᕐᒥᐅᑕᖅ ᐊᒻᒪᓗ 

ᑕᓗᕐᔪᐊᕐᒥᐅᑕᐅᓯᒪᓪᓗᓂ ᐃᓕᓐᓂᐊᕐᒥᔪᖅ 

ᖁᑦᑎᓂᖅᓴᒥᒃ ᐃᓄᓕᕆᔨᐅᓂᕐᒧᑦ ᓄᓇᕗᑦ 

ᓯᓚᑦᑐᖅᓴᕐᕕᖓᓂ ᐃᖃᓗᒃᑑᑦᑎᐊᕐᒥ.  
 

ᑖᒃᑯᐊ ᐅᐱᒋᕙᕗᑦ ᐊᒻᒪᓗ ᑲᔪᖏᖅᓴᐃᒃᑲᓐᓂᖅᐸᕗᑦ 

ᐃᓄᓕᕆᔨᐅᓂᕐᒧᑦ ᐃᓕᓐᓂᐊᒃᑲᓐᓂᕈᒪᔪᓂᒃ 

ᐱᒐᓱᐊᖁᔨᓪᓗᑕ ᐊᒻᒪᓗ ᑖᒃᑯᐊ ᑮᓇᐅᔭᐃᑦ 

ᐃᓕᓐᓂᐊᖅᑎᓄᑦ ᐊᔅᓱᐊᓗᒃ ᐊᑐᖅᑕᐅᓐᖑᓱᒻᒪᑕ. 

ᑖᓐᓇ ᖁᕕᐊᓇᖅᑯᖅ ᑲᔪᓯᒻᒪᑦ ᓱᓕ ᒥᔅ ᐅᐃᓕᐊᒻᔅ 

ᐊᔅᓱᕈᐊᕆᓚᐅᖅᑕᖓ ᑕᕝᕘᓇ. ᖁᔭᓐᓇᒦᒃ 

ᐅᖃᖅᑎᑦᑎᔨ. 
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᔅᑕ 

ᑕᐃᕕᑦ ᐊᕿᐊᕈᖅ, ᒥᓂᔅᑕ ᒪᓕᒐᓕᕆᔨᒃᑯᓐᓄᑦ. 

 

ᐊᖓᔪᖅᑳᑉ ᐅᖃᐅᓯᖓ 355 - 6(2): 

ᖃᓄᐃᓐᖏᑦᑐᓐᓃᖅᑎᑦᑎᕙᓪᓕᐊᓂᕐᒧᑦ 

ᒪᓕᒐᓕᕆᓂᕐᒧᑦ ᐱᓕᕆᐊᖅ (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ ᐊᒻᒪᓗ 

ᑕᒪᐅᓐᖓᖅᑐᐃᓐᓇᐅᔪᐊᐃᓐᓅᖕᒥᒐᑦᑕ ᐊᓕᐊᓇᐃᑦ, 

ᑲᑎᒪᑦᑎᐊᕐᓂᐊᕆᕗᒍᑦ ᑕᒫᓂ ᑕᐃᒪᓐᓇᐃᑎᓪᓗᒍ.  

 

ᐅᖃᖅᑎᑦᑎᔨ, ᐅᓪᓗᒥ ᓇᖏᖅᓯᕗᖓ 

ᑐᓴᕆᐊᖅᑎᑦᑎᒃᑲᓐᓂᕋᓱᒃᓱᖓ ᑖᒃᑯᐊ ᖃᓄᖅ 

ᐱᓕᕆᑦᑎᐊᖃᑦᑕᖅᓯᒪᓂᖏᓐᓂᒃ ᑖᒃᑯᐊ ᒪᒥᓴᕐᓂᒃᑯᑦ 

ᒪᓕᒐᓕᕆᓂᕐᒥ ᐱᓕᕆᐊᕆᔭᐅᔪᑦ. ᒫᓐᓇ ᑖᒃᑯᐊ 

ᐊᐅᓚᑕᐅᓪᓗᑎᒃ ᐃᖃᓗᒃᑑᑦᑎᐊᕐᒥᑦ ᐊᒻᒪᓗ ᐊᕐᕕᐊᓂᑦ.  

 

ᒪᒥᓴᕐᓂᒃᑯᑦ ᒪᓕᒐᓕᕆᓂᕐᒧᑦ ᒪᓕᒐᓕᕆᓂᕐᒥᒃ 

ᐱᓕᕆᐊᕆᔭᐅᔪᑦ ᑖᒃᑯᐊ ᓄᓇᓕᓐᓄᑦ ᑐᕌᖓᔪᓂᑦ 

ᐊᒻᒪᓗ ᐃᓄᐃᑦ ᐱᓕᕆᔪᒪᓯᒪᔭᖏᓐᓂᒃ ᑖᒃᑯᐊ 

ᑎᒍᔭᐅᕕᒻᒦᓐᖏᓐᓂᖅᓴᐅᖔᓕᕐᓗᑎᒃ ᑖᒃᑯᓂᖓ 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᐊᐅᓚᖃᑦᑕᖅᑕᖏᓐᓂᓗ 

ᐊᒻᒪᓗ ᐱᓕᕆᖃᑦᑕᖅᑕᖏᓐᓂᒃ. ᑖᓐᓇ 

ᐱᓕᕆᒋᐊᕆᔭᐅᖃᑦᑕᖅᑐᖅ ᑖᒃᑯᓄᖓ ᐃᓄᐃᑦ 

ᐃᓕᖅᑯᓯᖏᓐᓄᑦ ᐊᒻᒪᓗ ᐃᓱᒪᐅᑉ 

ᐊᒃᓱᕉᓴᕐᓂᖓᓅᖓᔪᓂᒃ ᑖᒃᑯᓂᖓ 

ᐱᓕᕆᑦᑎᐊᕋᓱᒃᓯᒪᖕᒪᑦ ᐊᒻᒪᓗ ᑖᒃᑯᐊ 

ᐸᓯᔭᒃᓴᐅᔪᕕᓂᐅᒐᓗᐊᑦ ᑕᒪᒃᑯᓂᖓ ᐱᕋᔭᖕᓂᕈᒧᖕᒧᑦ 

ᑐᕌᖓᓐᖏᓐᓂᖅᓴᐅᓕᖁᓪᓗᑎᒍᑦ. ᐱᓕᕆᖃᑦᑕᖅᑐᑦ 

ᑖᒃᑯᐊ ᐃᓄᐃᑦ, ᐃᓄᖁᑏᑦ ᑖᒃᑯᐊ ᑲᒪᒋᔭᐅᖃᑦᑕᖅᑐᑦ 

ᖃᓄᖅ, ᑭᓱᓂᒃ ᐱᕆᓕᑦᑎᐊᒃᑲᓐᓂᕈᓐᓇᕐᒪᑕᑭᐊᖅ ᓲᕐᓗ 

ᐊᑑᑎᒋᓗᒍ ᐃᓄᐃᑦ ᐃᓕᖅᑯᓯᖏᑦᑎᒍᑦ ᒪᒥᓴᕐᓗᑎᒃ, 

ᐊᖑᓇᓱᖕᓂᕐᒧᑦ ᐃᓕᖅᑯᓯᖅᑎᒍᑦ ᐃᓱᒪᓕᕆᓂᖅᑎᒍᓪᓗ 

ᐱᔨᑦᓯᕋᐅᑎᓂᒃ ᑐᕌᒐᖃᖅᑐᑎᒃ ᑲᒪᒋᔭᖃᕐᓂᕐᒧᑦ 

ᑐᓐᖓᕕᖏᑎᒍᑦ ᐱᔾᔪᑎᖏᓐᓂᒃ 

ᐱᓯᔭᑦᓴᓐᖑᖅᑎᑕᐅᓯᒪᔪᑦ ᐱᕈᔭᑦᑐᒥᓂᐅᑎᓪᓗᒋᑦ. 

ᐱᔨᑦᓯᕋᐅᑎᐅᔪᑦ ᑐᕌᖓᑎᑕᐅᕙᑦᑐᑦ ᑭᓇᑐᐃᓐᓇᐅᑉ 

ᐃᑲᔪᖅᑕᐅᒋᐊᓕᐅᑉ ᐱᔭᕆᐊᓕᖏᓐᓄᑦ 

ᐃᓚᒋᓕᐅᔾᔨᓯᒪᑐᐃᓐᓇᕆᐊᖃᖅᑐᓂᓗ 

ᐱᖅᑯᓯᑐᖃᖅᑎᒍᑦ ᐃᓄᐃᑦ ᐅᖃᐅᔾᔪᖅᑕᐅᒍᓯᖏᓐᓂᒃ 

ᐃᓕᖅᑯᓯᖅᑎᒍᓪᓗ ᐱᔪᓐᓇᕐᓂᖏᓐᓂᒃ 

ᐃᓕᓐᓂᐊᖅᑎᑦᓯᓂᕐᒧᑦ, ᓲᕐᓗ 

ᓴᓇᕐᕈᑎᓕᐅᖅᑎᑦᓯᓂᕐᒧᑦ, ᓄᓇᒧᑦ ᓅᑎᑦᓯᖃᑦᑕᓂᒃᑯᑦ 

ᐊᖑᓇᓱᒋᐊᖅᑎᑕᐅᓪᓗᑎᒃ, ᒥᖅᓱᖅᑎᑦᓯᓂᒃᑯᑦ 

ᐱᖅᑯᓯᑐᖃᒃᑯᑦ ᐊᓐᓄᕌᓂᒃ, ᐊᒻᒪᓗ ᐃᓱᒪᓕᕆᔨᓄᑦ 

ᐃᑲᔪᖅᑕᐅᒃᑲᐃᑎᑦᓯᓂᒃᑯᑦ.  

 

ᐱᓕᕆᐊᖅ ᐊᐅᓚᑕᐅᔪᖅ ᐊᐅᓚᑦᓯᔨᖏᓐᓄᑦ 

ᒪᕐᕉᓐᓄᓪᓗ ᐃᑲᔪᖅᑕᐅᒋᐊᓕᓐᓄᑦ ᖃᐅᔨᒪᔨᑖᓐᓄᑦ. 

ᑲᓲᒪᑎᑦᓯᔨᐅᕙᑦᑐᑦ ᐃᑲᔪᖅᑕᐅᒋᐊᓕᓐᓄᑦ, 

ᐃᖅᑲᖅᑐᐃᕕᒃᑯᑦ ᑲᑐᔾᔨᖃᑕᐅᔪᓂᒃ ᑐᕌᖅᑎᑦᓯᕙᑦᑐᑦ 

ᐃᑲᔪᖅᑕᐅᒋᐊᓕᓐᓄᑦ ᐱᓕᕆᐊᒧᑦ, ᓄᓇᓕᓐᓂᓗ 

ᐃᓱᒪᓕᕆᓂᕐᒧᓪᓗ ᐱᓕᕆᔾᔪᑎᑦᓴᓄᑦ.  

 

ᐊᑦᓱᕉᑎᖃᖅᓯᒪᓂᖏᓐᓄᑦ ᑐᓂᓯᒪᑦᓯᐊᕐᓂᖏᓐᓄᓪᓗ 

ᐱᓕᕆᐊᒧᑦ ᐃᖅᑲᓇᐃᔭᖅᑎᖏᓐᓄᑦ, 

ᑲᑐᔾᔨᖃᑎᖏᓐᓄᑦ, ᓄᓇᓕᓐᓂᒥᐅᑕᕐᓄᑦ, 

ᐃᑲᔪᖅᑕᐅᒋᐊᓕᓐᓄᓪᓗ, ᑐᕌᖅᑎᑕᐅᕙᑦᑐᑦ ᐱᓕᕆᐊᒧᑦ 

ᐱᕈᖅᐸᓪᓕᐊᑦᓯᐊᖏᓐᓇᐸᑦᑐᑦ ᐊᕐᕌᒍᑕᒫᑦ. 2023 

ᓄᓐᖑᐊᓂ, ᐱᓕᕆᐊᑎᒍᑦ ᐃᑲᔪᖅᓯᒪᔪᑦ 45-ᓂᒃ − 22 

ᐃᖃᓗᑦᑑᑦᑎᐊᕐᒥ ᐊᒻᒪᓗ 23 ᐊᕐᕕᐊᓂ − 

ᐊᒥᓲᓂᖅᐹᖑᓯᒪᔪᑦ ᐱᒋᐊᓚᐅᖅᓯᒪᒻᒪᓂᑦ 2019-ᒥ.  

 

ᐃᓕᓴᕆᒍᒪᒻᒥᔭᒃᑲ ᖁᔭᓐᓇᒦᕐᓗᒋᓪᓗ ᓄᓇᕗᑦ 

ᑐᓐᖓᕕᒃᑯᑦ ᑲᓇᑕᐅᓪᓗ ᒐᕙᒪᒃᑯᖏᑦ 

ᑮᓇᐅᔭᖃᖅᑎᑦᓰᓐᓇᕐᖓᑕ ᐱᓕᕆᐊᒧᑦ.  
 

ᒪᒥᓴᕐᓂᒃᑯᑦ ᒪᓕᒐᓕᕆᓂᕐᒥᒃ ᐱᓕᕆᐊᖑᔪᖅ 

ᑲᔪᓯᑦᓯᐊᖅᓯᒪᓂᖓ ᐃᔾᔪᐊᕋᑦᓴᑦᓯᐊᖑᔪᖅ ᖃᓄᖅ 

ᐃᖅᑲᖅᑐᐃᕕᓕᕆᓂᖅ ᓄᓇᕗᒻᒥ 

ᐋᖅᑭᑉᐸᓪᓕᐊᒍᑕᐅᒍᓐᓇᕐᒪᖔᑦ 

ᐱᕈᖅᐸᓪᓕᐊᒍᑕᐅᓗᓂᓗ ᑐᕌᖓᑦᓯᐊᕐᓂᖅᓴᐅᓗᓂ 

ᐃᓄᐃᑦ ᐃᓕᖅᑯᓯᖏᓐᓄᑦ ᐅᑉᐱᕆᔭᖏᓐᓄᓪᓗ 

ᓄᓇᓕᓐᓂ ᑐᓐᖓᕕᖃᕐᓗᑎᒃ ᐃᑲᔪᖅᓱᐃᓂᕐᒧᓪᓗ 

ᒪᒥᓴᖅᐸᓪᓕᐊᒍᓐᓇᖁᓪᓗᒋᑦ. ᐃᓱᒪᓇᖅᑐᖅ 

ᑲᔪᓯᑦᓯᐊᕈᑕᐅᓯᒪᓂᖓᓄᑦ ᑖᓐᓇ, ᐊᔾᔨᕈᔪᖏᓪᓗ 

ᓄᓇᓕᓐᓂ ᐃᖅᑲᖅᑐᐃᕕᓕᕆᓂᕐᒧᑦ ᐱᓕᕆᐊᖅ, ᐊᑯᓂ 

ᐱᐅᔪᒃᑯᑦ ᐊᑦᑐᐃᓂᖃᖅᐸᓪᓕᐊᖏᓐᓇᕐᓂᐊᕆᐊᖓ 

ᐃᓅᓯᖏᓐᓄᑦ ᓄᓇᕗᒻᒥᐅᓕᒫᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  
 

>>ᐸᑦᑕᑐᖅᑐᑦ 
 

ᐅᖃᖅᑎ: ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒥᔅᑕ ᖂᑭᐊᖅ.  



ᕿᑎᖅᑰ, ᕕᕝᕗᐊᕆ 22, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᒋᔭᐅᓂᖓ ᓛᒐ ᐋᓐᓂᐊᕕᓕᐊᖅᑐᓄᑦ 

ᑐᔪᕐᒥᕕᒃ (ᖂᑭᐊᖅ)  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᓪᓗᒥ ᓂᑯᕕᑦᑐᖓ ᖁᔭᓕᔪᒪᓪᓗᖓ ᒥᓂᔅᑕ 

ᒪᐃᓐᒧᑦ ᖃᐃᖁᔨᓚᐅᕐᒪᑦ ᐳᓛᕆᐊᖁᔨᓪᓗᓂ ᓛᒐᒥ 

ᑐᔪᕐᒥᕕᒃ ᐋᓐᓂᐊᕆᐊᖅᑐᖅᑐᓄᑦ ᔭᓗᓇᐃᕝᒥ 

ᐃᐊᑦᒪᓐᑕᓐᒥᓗ. ᒪᓕᒐᓕᐅᖅᑎᐅᖃᑎᒃᑲ ᒥᓂᔅᑕ ᒍᕌᔅ 

ᐊᒻᒪᓗ ᐃᕝᕕᑦ ᐅᖃᖅᑏ, ᒪᓕᒐᓕᐅᖅᑎ ᐊᓇᕕᓗᒃ 

ᐃᓚᐅᓪᓗᓂ. ᐳᓚᕋᑦᑎᐊᓚᐅᕋᑦᑕ ᑕᑯᓇᒃᑎᑕᐅᓪᓗᑕ 

ᑕᐃᑲᓂ ᐊᒃᓱᐊᓗᒃ ᑲᑎᒪᖃᑎᒌᑦᑎᐊᓚᐅᖅᑐᒍᑦ 

ᐃᓱᒫᓘᑕᐅᔪᓂᒃ ᐅᖃᐅᓯᖃᖅᑐᑕ.  

 

ᑖᓐᓇ ᓄᑖᖅ ᓛᒐ ᕿᑎᕐᒥᐅᓂᒃ ᑐᔪᕐᒥᕕᒃ 

ᐃᐊᑦᒪᓐᑕᓐᒥ ᐱᐅᔪᒻᒪᕆᐅᔪᖅ 

ᖁᖓᐃᓐᓇᓕᓚᐅᖅᑐᖅ ᑐᓐᖓᓇᑦᑎᐊᓚᐅᕐᒪᑦ ᐃᒡᓗ 

ᑕᐃᓐᓇ ᑐᔪᕐᒥᕕᒃ. ᓱᖅᑯᐃᖅᓯᓯᒪᔪᖓ 

ᐸᕐᓇᒃᓯᒪᔪᖅᑐᑦ ᓄᑖᓂᒃ ᑐᔪᕐᒥᕕᑦᑖᓂᐊᕐᒥᒻᒪᑕ 

ᔭᓗᓇᐃᕝᒥ ᐋᓐᓂᐊᕆᐊᖅᑐᖅᓯᒪᔪᓄᑦ. 

 

ᐅᖃᖅᑏ, ᖁᔭᓐᓇᒦᕈᒪᔪᖓ ᑐᕋᐃᓯ ᐊᑦᓚᒻᒧᑦ 

ᐊᖓᔪᖅᑳᕆᔭᐅᔪᖅ ᓛᒐ ᕿᑎᕐᒥᐅᓄᑦ, ᒥᔅ ᐊᑦᓚᒻᒪᑦ 

ᐃᑲᔪᐃᓐᓇᑦᑎᐊᖃᑦᑕᕐᒪᑦ ᐃᓄᐃᑦ 

ᑐᔪᕐᒥᐊᕆᔭᐅᑎᓪᓗᒋᑦ ᐋᓐᓂᐊᕆᐊᖅᑐᖅᓯᒪᑎᓪᓗᒋᑦ 

ᐸᖅᑭᔭᐅᑦᑎᐊᖅᑐᑦ ᐊᒃᓱᕉᓴᓐᓂᖏᓐᓂᒃ. 

ᓄᓇᕗᒻᒥᐅᑦ ᐊᒻᒪ ᓄᓇᑦᑎᐊᕐᒥᐅᑦ 

ᐸᖅᑭᔭᐅᑦᑎᐊᖅᑐᑦ. ᐊᓕᐊᓇᐃᒍᓱᓚᐅᖅᑐᖓ 

ᓇᓛᒍᖅᑐᓂᒃ ᑐᓴᖅᑎᑕᐅᒐᒪ 

ᐋᓐᓂᐊᕆᐊᖅᑐᖅᓯᒪᔪᑦ ᑕᐃᒃᑯᓇᓂ ᑐᔪᕐᒥᕕᖏᓐᓂᒃ.  

 

ᐅᖃᖅᑏ, ᖁᔭᓕᑦᑎᐊᖅᑐᖓ 

ᐃᖅᑲᓇᐃᔭᑦᑎᐊᖅᓯᒪᒻᒪᑕ ᓛᒐ ᕿᑎᕐᒥᐅᑕᓄᑦ, 

ᓄᓇᕗᓪᓗ ᒐᕙᒪᒃᑯᖏᑕ ᐱᓕᕆᕕᖓᓐᓂ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᖅᑲᓇᐃᔭᖃᑎᒌᑦᑎᐊᕐᒪᑕ ᓇᓛᒎᖅᑐᒃᑯᑦ 

ᐱᓕᕆᓪᓗᑎᒃ ᓯᕗᒧᐊᒃᑎᑦᑎᓗᑎᑦ 

ᐋᓐᓂᐊᕆᐊᖅᑐᖅᓯᒪᔪᑦ ᑭᓐᖒᒪᔭᖏᓐᓂᒃ 

ᑲᒪᔭᖅᑐᖅᓯᒪᓪᓗᑎᒃ.  

 

 

 

 

 

 

 

 

ᐅᖃᖅᑎ, ᐱᒻᒪᕆᐅᔪᖅ ᐋᓐᓂᐊᕆᐊᖅᑐᖅᓯᒪᔪᑦ 

ᐱᖃᑎᖃᖅᑎᓪᓗᒋᑦ ᑕᒪᒃᑯᐊ 

ᒪᒥᓴᕆᐊᖅᑐᖅᑎᓪᓗᒋᑦ. ᐅᖃᖅᑎ, ᐅᐱᒋᑦᑎᐊᖅᐸᒃᑲ 

ᓄᓇᕗᑦ ᒐᕙᒪᒃᑯᖏᑦ ᐱᓕᕆᓇᓱᖕᒪᑕ, 

ᐊᑐᕋᓱᖕᒪᑕᓗ ᑕᒪᒃᑯᐊ ᓇᓪᓕᐅᒃᑯᒫᖃᓐᖏᑦᑐᑦ 

ᐃᓄᐃᓕᓴᖅᑕᐅᔾᔪᑎᖏᓐᓂᒃ. ᐃᓄᐃᑦ 

ᐋᓐᓂᐊᕆᐊᖅᑐᖅᑐᑦ ᐱᖃᑎᖃᕈᓐᓇᕐᓂᐊᕐᒪᑕ 

ᐸᖅᑭᔭᐅᔪᓐᓇᕐᓂᐊᕐᒪᑕ ᐊᐅᓪᓚᖅᓯᒪᑎᓪᓗᒋᑦ 

ᐊᖏᕐᕋᒥ. 

 

ᐅᖃᖅᑎ, ᐃᑲᔪᖅᑐᐃᑦᑎᐊᖅᐳᖓ ᒥᓂᔅᑕᒧᑦ 

ᐃᖅᑲᓇᐃᔭᖅᑎᖏᓐᓂᒡᓗ 

ᐃᖅᑲᓇᐃᔭᖃᑎᖃᖅᑎᓪᓗᒋᑦ ᒐᕙᒪᑐᖃᒃᑯᓐᓂᒃ 

ᑕᐃᒃᑯᐊ ᑮᓇᐅᔭᑎᒍᑦ ᐃᑲᔪᖅᑐᐃᓂᐊᕐᒪᑕ 

ᑕᒪᒃᑯᓄᖓ ᐃᓐᓇᐃᑦ ᓄᓇᖃᖅᑳᖅᓯᒪᔪᑦ 

ᐃᓅᓕᓴᖅᑕᐅᔾᔪᑎᒋᖃᑦᑕᖅᑕᖏᓐᓄᑦ. ᖁᔭᓐᓇᒦᒃ 

ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᑲᖏᖅᖠᓂᐅᑉ ᐅᐊᖕᓇᖓᓄᑦ ᐃᒡᓗᓕᒑᕐᔪᖕᒧᓪᓗ, 

ᒥᔅᑕ ᓴᒻᒧᖅᑐᖅ. 

ᖃᓄᐃᓕᐅᕐᓂᐅᓚᐅᖅᑐᑦ ᓇᔭ ᐃᓴᐱᐊᓪ 

ᓇᔪᒐᖃᕐᕕᖓᓂ (ᓴᒻᒧᖅᑐᖅ)  

 

ᓴᒻᒧᖅᑐᖅ: ᖁᔭᓐᓇᒦᒃ ᐅᖃᖅᑎᑦᑎᔨ. (ᑐᓵᔨᑎᒍᑦ) 

ᐅᖃᖅᑎ, ᕕᕗᐊᕆ 16ᖑᑎᓪᓗᒍ 2023ᒥ, ᒪᒥᐊᓇᖅ 

2024ᒥ ᐃᓄᓕᕆᔨᒃᑯᓐᓄᑦ ᒥᓂᔅᑕ 

ᐅᖃᐅᓯᖃᓚᐅᕐᒪᑦ ᓇᔭ ᐃᓴᐱᐊᓪ ᐊᖏᕐᕋᐅᑉ 

ᓇᔪᒐᖓᓐᓂ ᐃᒡᓗᓕᒑᕐᔪᖕᒥ. ᐊᒻᒪᓗᑦᑕᐅᖅ 

ᖁᔭᓐᓇᒦᕈᒪᔭᕋ ᒥᓂᔅᑕ ᑐᓴᐅᒪᑎᑦᑏᓐᓇᕐᒪᑦ 

ᐅᕙᓐᓂᒃ ᑕᐃᒪᓐᖓᓂᑦ 

ᒪᓕᒐᓕᐅᖅᑎᐅᖃᑕᐅᑎᓪᓗᖓ ᑭᒡᒐᖅᑐᐃᑎᓪᓗᖓ 

ᓄᓇᓕᓐᓂ ᐱᔾᔪᑎᒋᓪᓗᒍ ᑕᒪᓐᓇ ᓴᖅᑭᑕᐅᑎᓪᓗᒍ. 

 

ᐅᖃᖅᑎ, ᐊᒃᓱᐊᓗᒃ ᐊᒃᓱᕈᕐᓇᕐᒪᑦ ᑕᒪᒃᑯᓄᖓ 

ᐅᓄᖅᑐᓄᑦ ᐃᓄᖕᓄᑦ ᑎᒥᐅᔪᓄᓪᓗ, 

ᐱᖃᓯᐅᑎᓪᓗᒋᑦ ᐊᒃᓱᕈᕐᓇᒃᑰᖅᑐᑦ ᐃᓚᒌᑦ, 

ᐋᓐᓂᐊᓯᐅᖅᑏᑦ, ᐃᖅᑲᓇᐃᔭᖅᑏᓪᓗ ᓇᔭ ᐃᓴᐱᐊᓪ 

ᓇᔪᒐᖃᕐᕕᖓᓂ ᐃᓘᓐᓈᓗᖓ ᓄᓇᓕᐅᔪᖅ 

ᐊᒃᓱᕈᓕᖅᑐᖅ. 

ᐅᖃᖅᑎ, ᐊᐃᑦᑖᖑᒐᓗᐊᖅ ᓇᓗᓇᐃᑦᑎᐊᖅᓯᒪᔪᓂᒃ 

ᑐᓴᒐᒃᓴᓂᒃ ᑐᓂᓯᓯᒪᖃᑦᑕᓐᖏᒻᒪᑕ 

ᓂᕆᐅᑐᐃᓐᓇᓕᖅᖢᑎᒃ ᑐᓴᐃᒪᐃᓐᓇᕐᒧᓪᓗ 

ᐅᖃᐅᓯᖃᓕᖅᖢᑎᒃ.  

 

ᖁᔭᓕᑦᑎᐊᖅᐳᖓ ᐃᖅᑲᒍᓱᑦᑎᐊᕆᐊᖃᕋᑦᑕ 

ᑲᓐᖑᓇᖅᑐᓂᒃ ᐊᒻᒪᓗ ᑐᓴᖅᑕᐅᔭᕆᐊᖃᓐᖏᑦᑐᓂᒃ 

ᐱᔪᓐᓇᐅᖏᓐᓂᒡᓗ ᐃᓚᒌᑦ ᐃᖅᑲᓇᐃᔭᖅᑏᓪᓗ 

ᑕᐃᒃᑯᐊ ᐅᔾᔨᖅᓱᑦᑎᐊᕐᓗᑎᒃ ᐊᒃᑐᖅᑕᐅᓴᕋᐃᑦᑐᑦ 

ᑭᓯᐊᓂᓕ ᐱᒻᒪᕆᐅᔪᖅ ᐃᓚᐅᔪᐃᓐᓇᐅᖁᓪᓗᒋᑦ 

ᐃᓚᐃᓐᓈᕆᓐᖏᓪᓗᑎᒃ ᐱᓂᐊᕐᓂᖃᖁᓪᓗᑎᒃ 

ᓇᕐᕈᓐᖏᓪᓗᑎᒡᓗ ᑭᓯᐊᓂ ᖃᐅᔨᓪᓚᑦᑖᕐᓗᑎᒃ 

ᖃᓄᐃᑦᑐᕕᓂᐅᖕᒪᖔᑦ. 

 

ᐅᖃᖅᑎ, ᓴᓐᖏᔪᒃᑯᑦ ᐊᔭᐅᖅᑐᐃᕗᖓ ᓄᓇᕗᑦ 

ᒐᕙᒪᒃᑯᖏᓐᓄᑦ ᓇᓗᓇᐃᖅᓯᒪᑦᑎᐊᖅᑐᓂᒃ 

ᐅᖃᑦᑎᐊᖃᑦᑕᕐᓗᑎᒡᓗ ᑭᐅᓇᓱᓕᕌᖓᑎᒃ 

ᑕᒪᑐᒥᖓ.  

 

ᐃᓅᔪᓐᓃᖅᑐᖃᖅᓯᒪᖕᒪᑦ ᐱᒻᒪᕆᐅᔪᖅ ᑖᒃᑯᐊ 

ᐃᓅᓯᖏᑦ ᑕᐃᒪᓐᓇᑦᑕᐅᖅ ᐃᓅᖃᑎᒥᓂᒃ 

ᐅᖃᐅᓯᖃᖅᑎᓪᓗᒋᑦ ᑕᐃᒪᓐᓇ ᐱᔭᕆᐊᖃᓐᖏᒻᒪᑕ 

ᑕᐃᒪᓐᓇ, ᓲᕐᓗ ᑐᓴᒐᒃᓴᓂᒃ ᓇᓕᖅᑯᑦᑎᓐᖏᑦᑐᓂᒃ 

ᑐᓴᖅᑎᑦᑎᖃᑦᑕᕐᒪᑕ. 

 

ᓂᕆᐅᑦᑎᐊᖅᐳᖓ ᓇᓗᓇᐃᖅᑐᑦᑎᐊᒃᑲᓐᓂᕐᓂᐊᕐᒪᑦ 

ᒥᓂᔅᑕᒥᒃ ᐃᖅᑲᓇᐃᔭᖅᑎᖏᓐᓂᓪᓗ ᑕᒪᑐᒧᖓ 

ᐅᖃᐅᓯᐅᔪᖅ ᐊᒡᒋᖅᑐᓂ ᐱᓇᓱᐊᕈᓯᕐᓂ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᐃᕕᓕᒻᒧᑦ, ᒥᔅᑕ ᒪᓕᑭ. 

ᓴᓪᓖᑦ Hᐋᑭᖅᑎᐅᔪᑦ ᐱᓐᖑᐊᕐᓂᕆᔭᖏᑦ 

(ᒪᓕᑭ)  

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᓪᓗᒃᑰᖅᐸᒃᑲ 

ᑭᒡᒐᖅᑐᖅᑕᒃᑲ ᓄᓇᕗᒻᒥᐅᓪᓗ.  

 

ᐅᖃᖅᑎᑦᑎᔨ, ᐅᐱᒍᓱᒍᒪᑦᑎᐊᕋᒪ ᐅᑭᐅᓗᒃᑖᖅ 

ᓯᐊᕐᕆᔮᕐᕕᖃᓐᖏᖦᖢᑎᒃ ᓴᓪᓕᕐᒥᐅᑦ 

ᕼᐋᑭᖅᑎᕋᓛᖏᑦ ᑭᖑᓪᓕᕐᒥ 

ᐱᓐᖑᐊᕐᓂᕆᔭᖏᓐᓄᐊᖃᑦᑕᓚᐅᕐᒪᑕ 

ᓄᑕᕋᐅᓂᖅᓴᐃᑦ ᐊᒻᒪ ᐊᖓᔪᒃᖠᐊᕐᔪᐃᑦ ᑕᐃᒃᑯᐊ 

ᕼᐋᑭᖅᑎᓪᓗᒋᑦ ᐊᔪᕈᓐᓃᖅᓴᕐᕕᖃᓐᖏᖦᖢᑎᒃ ᓯᓚᒥ 

ᓯᐊᕐᕆᔮᕆᐅᖅᓴᖃᑦᑕᓚᐅᖅᖢᑎᒃ ᐅᑭᐅᑉ ᐃᓚᖓᓂ 

ᓂᒡᓚᓱᓗᐊᓐᖏᑦᑐᕌᖓᑦ.  

 

ᑭᖑᓪᓕᕐᒥ ᐱᓐᖑᐊᕐᓂᕆᔭᖏᓐᓄᐊᖃᑦᑕᓚᐅᕐᒪᑕ 

ᑕᐃᓐᓇ ᐊᖓᔪᒃᖢᐅᕌᕐᔪᒃᑐᐃᑦ 

ᖁᓐᖏᐊᕈᓐᓇᓚᐅᕋᒃᑭᑦ ᑕᐃᑲᓂ ᑲᖏᖅᖠᓂᕐᒥ, 

ᓇᓕᐊᑐᐃᓐᓇᑦᑎᐊᖅ ᓵᓚᒃᓴᕈᓐᓇᓚᐅᕐᒪᑦ 

ᐊᔪᓐᖏᑦᑐᐊᓘᖏᒪᑕ ᓄᑕᕋᐃᑦ. ᑖᒃᑯᐊ 

ᒪᓕᒐᓕᐅᖅᑎᐅᖃᑎᒃᑲᓄᑦ ᐅᐱᒍᓱᖃᑎᖃᕈᒪᕗᖓ 

ᑖᒃᑯᓂᖓ ᓱᕈᓯᕐᓂᒃ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᖅ. 

ᐅᐱᒋᔭᐅᓂᖏᑦ ᒥᑦᑎᒪᑕᓕᒻᒥ 

ᑭᒡᒐᖅᑐᖅᑕᐅᔪᑦ ᓄᓇᕗᑦ ᑲᒥᓯᓇᒧᑦ 

ᐃᓕᓴᕆᔭᐅᓚᐅᖅᑐᑦ (ᓄᑕᕋᖅ)  

 

ᓄᑕᕋᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᖃᖅᑎᑦᑎᔨ, 

ᐅᓪᓗᒥ ᓇᖏᖅᓯᔪᖓ ᖁᕕᐊᓲᑎᖃᕈᒪᓪᓗᖓ 

ᐊᒥᓱᓂᒃ ᓂᕈᐊᖅᑎᒋᓯᒪᔭᓐᓂᒃ ᒥᑦᑎᒪᑕᓕᖕᒥ 

ᐱᑖᓚᐅᖅᑐᓂᒃ ᓄᓇᕗᒻᒥ ᑲᒪᓯᓇᒧᑦ 

ᐃᓕᓴᕆᔭᐅᓪᓗᑎᒃ ᓄᕕᐱᕆ 23, 2023ᒥ.  

 

ᐃᓕᓴᕆᔭᐅᓚᐅᕐᒪᑕ ᐃᓚᖃᓚᐅᖅᐳᖅ ᓄᓇᓕᖕᓂ 

ᐊᑭᓕᖅᓱᖅᑕᐅᓐᖏᖦᖢᑎᒃ ᐱᓕᕆᖃᑦᑕᖅᑐᑦ 

ᐱᖏᖕᓇᖅᑐᓕᕆᔨᒃᑯᓪᓗ ᖃᑦᑎᕆᔩᑦ ᐊᒻᒪᓗ 

ᐃᓐᓇᐃᑦ ᐃᓕᓴᕆᔭᐅᔪᑦ ᖃᐅᔨᒪᓂᖃᕐᓂᕐᒧᑦ 

ᑎᒍᒥᐊᖅᑐᑦ.  

 

ᐃᓕᓴᕆᔭᐅᔪᖃᓚᐅᕐᒥᔪᖅ ᑲᑉᐱᐊᑦᑕᐃᑦᑐᒥᒃ 

ᐊᓐᓇᐅᒪᔪᓐᓇᕐᓂᖏᓪᓗ ᐱᔭᕆᐊᖃᖅᑎᓪᓗᒋᑦ 

ᐃᓄᖕᒥᒃ ᐊᑦᑕᕐᓇᖅᑐᒦᑦᑐᒥᒃ. 

 

ᐅᖃᖅᑎ, ᐅᓄᖅᑐᑦ ᓂᕈᐊᖅᑎᒋᓯᒪᔭᒃᑲ 

ᐃᓕᓴᕆᔭᐅᓚᐅᖅᑐᑦ. ᐱᕕᒃᓴᖃᕋᔭᓐᖏᑦᑐᖓ 

ᐅᖃᐅᓯᕆᔭᐃᓐᓇᕋᓱᒃᑯᒃᑭᑦ ᒫᓐᓇᐅᔪᖅ 

ᑭᒃᑰᓂᖏᓐᓂᒃ ᑭᓯᐊᓂ ᖁᔭᓕᔪᖓ ᑕᒪᐃᓐᓂᒃ 

ᐃᓕᓴᕆᔭᐅᓚᐅᖅᑐᓂᒃ ᐱᓇᔪᒃᓯᒪᖕᒪᑕ 

ᐊᒃᑐᐃᓂᖃᑦᑎᐊᖅᖢᑎᒡᓗ ᐱᐅᔪᒥᒃ ᓄᓇᑦᑎᓐᓄᑦ 

ᒥᑦᑎᒪᑕᓕᖕᒧᑦ. 

ᐅᖃᖅᑎ, ᖁᔭᓕᔪᒪᔪᖓ ᐊᓕᐊᓇᐃᒍᓱᒃᖢᖓᓗ 

ᑲᒥᓯᓇ ᐄᕙ ᐋᕆᐊᒃ ᒥᑦᑎᒪᑕᓕᖕᒧᐊᕈᓐᓇᓚᐅᕐᒪᑦ 

ᐃᓕᓴᖅᓯᔭᖅᑐᖅᖢᓂ, ᐱᓕᕆᓯᒪᓪᓚᕆᒃᑐᓂᒃ 

ᓄᓇᖅᑲᑎᑦᑎᓐᓂᒃ.  

 

ᐅᖃᖅᑎᑦᑎᔨ, ᐅᐱᒍᓱᖃᑎᒋᔪᒪᕙᒃᑲ 

ᒪᓕᒐᓕᐅᖅᑎᐅᖃᑎᒃᑲ ᐃᓕᓴᕆᔭᐅᓚᐅᖅᑐᓂᒃ 

ᓄᓇᖅᑲᑎᑦᑎᓐᓂᒃ ᒥᑦᑎᒪᑕᓕᖕᒥᒃ ᑲᒥᓯᓇᒧᑦ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ.  

ᓇᐃᓐᓂᖅᐹᖑᔪᖅ ᐅᑭᐅᒃᑯᑦ 

ᑲᑎᒪᕐᔪᐊᕐᓂᐅᔪᖅ (ᓴᕕᑲᑖᖅ)  

 

ᓴᕕᑲᑖᖅ: ᐊᕐᕕᐊᕐᒥᐅᑦ ᐅᑉᓗᒃᑰᑦᓯᐊᖅᐸᑉᓯ. 

ᑕᒪᐅᓇ ᑎᕖᒃᑯᑦ ᓴᖅᑭᔮᕐᓂᐊᓕᕐᒥᒐᑦᑕ ᒫᑦᓯ 7ᒧᑦ 

ᑎᑭᓪᓗᒍ.  

 

(ᑐᓵᔨᑎᒍᑦ) ᐅᖃᖅᑎ, ᐅᖃᐅᓯᖃᒐᓛᒍᒪᒐᒪ 

ᐃᓕᓴᕆᔭᐅᓯᒪᓗᓂ ᑖᓐᓇ ᐃᔅᓯᕙᓂᕆᓂᐊᕋᑦᑎᒍᑦ 

ᐱᔾᔪᑎᖃᖅᑐᖓ ᑖᔅᓱᒥᖓ. ᓇᐃᓐᓂᖅᐹᖑᓂᐅᓴᒻᒪᑦ 

ᐃᒃᓯᕙᓂᕆᔭᖏᓐᓂ ᒪᓕᒐᓕᐅᕐᕕᐅᑉ ᓄᓇᕘᑉ 

ᐊᑐᖅᓯᒪᔭᓕᒫᖏᓐᓂᒃ. 

 

ᑕᐃᒪ ᖃᓄᑎᒋ ᐊᑯᓂ ᑲᑎᒪᓂᐊᕋᐃᒻᒪᑕ 

ᓇᓗᓇᐃᖅᓯᔾᔪᐅᖃᑦᑕᓲᖑᒻᒪᑦ ᐱᔭᔅᓴᖃᕐᓂᑦᑎᓐᓂᒃ 

ᒪᓕᒐᓕᐅᖅᑎᐅᓪᓗᑕ ᐊᒻᒪᓗᑦᑕᐅᖅ ᖃᐃᑕᐅᓯᒪᔪᐃᑦ 

ᐱᔭᔅᓴᕆᓪᓗᑎᒍᑦ ᒐᕙᒪᒃᑯᓐᓄᑦ ᒐᕙᒪᒃᑯᓐᓂᑦ.  

 

ᐅᖃᖅᑎᑦᑎᔩ, ᒫᓐᓇ ᑕᐃᒪ ᐆᒧᖓ ᐃᔅᓯᕙᓂᑦᑎᓐᓄᑦ 

ᐱᓕᕆᐊᖃᕐᓂᐊᕋᑦᑕ ᑎᓴᒪᓂᒃ ᑮᓇᐅᔭᓕᕆᔪᓂᒃ 

ᐱᖁᔭᔅᓴᕐᓂᒃ. ᑕᕝᕙᑐᐊᖅ. ᐊᒥᓲᒐᓗᐊᑦ ᐃᓛᒃ 

ᑮᓇᐅᔭᓂᒃ ᐊᑐᕈᒫᖅᑐᓕᒫᑦ ᓴᖅᑭᖅᑕᐅᖃᑦᑕᓲᖑᒻᒪᑕ 

ᐅᕗᖓ ᑲᑎᒪᕐᔪᐊᕕᒻᒧᑦ. 

ᐃᓱᒪᔅᓴᖅᓯᐅᕈᑎᒋᔭᐅᓂᐊᕐᖓᑕ ᒪᓕᒐᓕᐅᖅᑎᓄᑦ 

ᑭᓯᐊᓂᓕ 

ᓄᓇᕗᒻᒥᐅᓄᑦ ᐃᒃᑯᐊ ᑐᕌᖓᓪᓚᕆᑉᐸᑦᑑᒐᓗᐊᑦ 

ᑮᓇᐅᔭᑦ.  

 

ᐅᕙᓂ ᐃᒃᓯᕙᓂᕐᒥᒃ ᐱᖁᔭᔅᓴᓂᒃ 

ᓴᖅᑭᖅᓯᔪᖃᔾᔮᓐᖏᑦᑐᑦ ᒐᕙᒪᒃᑯᓐᓂᒃ ᐅᕙᒍᑦ 

ᕿᒥᕐᕈᐊᕋᔅᓴᕆᔭᖏᓐᓂᒃ. ᓄᓇᕗᒻᒥᐅᒥᒃ 

ᐱᐅᓯᕚᓪᓕᑎᑦᑎᒍᑎᔅᓴᑎᓐᓂᒃ. ᑕᐃᒫᒃ ᑕᕝᕙ ᐅᓇ 

ᐃᔅᓯᕙᓂᕆᓂᐊᖅᑕᕗᑦ ᓇᐃᓐᓂᖅᐹᖑᓂᐊᕐᖓᑦ.  

 

ᔮᓄᐊᓕ ᒫᓃᑎᓪᓗᑕ ᓂᕆᐅᒋᔭᐅᔪᒻᒪᑦ ᐅᕙᓂ 

ᐃᔅᓯᕙᓂᖃᕐᓂᐊᖅᑐᑕ, ᐃᔅᓯᕙᓂᕆᓲᑦᑎᓐᓂᒃ 

ᐊᑯᓂᐅᓂᖓᓂᒃ ᑭᓯᐊᓂᓕ ᖃᐅᔨᓚᐅᕋᑦᑕ ᒫᓐᓇ 

ᓇᐃᓐᓂᔅᓴᒻᒪᕆᒻᒥᒃ ᐃᔅᓯᕙᓂᖃᕐᓂᐊᕋᑦᑕ. 

ᓄᓇᕗᒻᒥᐅᑦ ᖃᐅᔨᒪᓂᐊᕐᖓᑕ ᓱᒻᒪᑦ 

ᓇᐃᓈᖅᑕᐅᓯᒪᒻᒪᖔᑦ ᐊᐱᖅᓱᖃᑦᑕᖅᓯᒪᒐᒪ ᓱᒻᒪᑦ 

ᑖᓐᓇ ᕿᓚᒻᒥᐅᓂᖅᓴᖅ ᑲᑎᒪᓂᐊᕐᒪᖔᑕ ᑕᕝᕙᓂ. 

ᓄᓇᕗᒻᒥᐅᑦ ᐃᓛᒃ ᖃᐅᔨᒪᓂᐊᕐᖓᑕ 

ᐊᐱᖅᓱᖃᑦᑕᓚᐅᖅᐳᖓ. ᑖᒃᑯᐊᓗᒃᑖᖅ 

ᐊᑭᐅᖅᑕᖅᑐᒥ ᐱᓐᖑᐊᕕᒡᔪᐊᕐᓃᑦ ᑭᖑᓂᑦᑎᐊᖓᓂ 

ᐃᔅᓯᕙᓂᑦᑕ ᐱᒋᐊᓛᕐᒥᒻᒪᑕ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᑦᑎᒃᑐᒻᒧᑦ, ᑕᐃᕕᑦ ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 481 - 6(2): 

ᓇᓪᓕᐅᓐᓂᖅᓯᐅᑦᑎᐊᖁᔨᓂᖅ ᐸᓂᒥᓄᑦ 

(ᐊᕿᐊᕈᖅ, ᑕ)  

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, 8 ᐊᕐᕌᒍᑦ 

ᐊᓂᒍᓕᖅᑐᐃᑦ ᑲᐃᕈᓪᓗ 

ᐸᓂᑦᑖᖅᑎᑕᑦᑎᐊᕚᓘᓚᐅᖅᓯᒪᒐᓐᓄᒃ ᐅᓪᓗᒥ 

ᓇᓪᓕᐅᑎᒻᒪᑦ, ᓇᓪᓕᐅᑎᔪᖁᑎᒐ ᑕᐃᓐᓇ ᕼᐆᑉ, 

8ᖑᕋᑖᑦᑎᐊᕐᖓᑦ ᖁᕕᐊᒋᓪᓚᕆᑦᑕᕗᑦ ᐊᒻᒪ 

ᓇᓪᓕᐅᑎᑦᑎᐊᖁᓪᓚᕆᒃᑲᑦᑎᒍᑦ 

ᖁᕕᐊᓱᓪᓚᕆᓐᓂᐊᖁᓪᓗᑎᒍᑦ.  

 

ᕕᕗᐊᕆᒥ ᐃᓅᓂᑯᐃᓐᓇᐅᒐᓐᓄᒃ ᑕᐃᒪ ᐅᓪᓗᒥ 

ᓇᐃᓴᐃᓂᐊᓕᕐᒥᔪᒍᑦ ᑭᖑᓪᓕᕐᒥ 

ᓇᓪᓕᐅᑎᔪᖁᑎᒋᓛᖅᑕᑦᑎᓐᓄᑦ. ᒫᓐᓇᓕ ᑕᐃᒪ 

ᓇᓪᓕᐅᑎᒌᓚᐅᕋᒪ ᑎᓴᒪᑦ ᐅᓪᓗᐃᑦ  

ᐊᓂᒍᓕᖅᑐᑦ. ᐊᑯᓂᐅᓂᖅᓴᖅ ᑕᐃᒪ 

ᓈᓴᐃᒋᐊᖃᕐᓂᐊᕋᑦᑕ ᕕᕗᐊᕆ 30ᖃᔾᔮᓐᖏᒻᒥᒻᒪᑦ.  

 

ᑖᓐᓇ 8ᕈᕐᓗᓂ ᐅᕙᖓ 55ᕈᕐᓗᓂ. 

ᓇᓪᓕᐅᑎᕕᖃᓲᖑᒐᓐᓄᒃ ᐊᒻᒪ 

ᓂᕆᐅᓪᓚᕆᓲᖑᒻᒥᔪᖓ ᖁᕕᐊᓱᕝᕕᒻᒥ 55ᓂᒃ 

ᐅᑭᐅᓕᓐᓄᑦ ᐅᖓᑖᓂ ᐱᖃᑕᐅᒍᓐᓇᖅᓯᓛᕋᒪ.  

 

>>ᐃᒡᓚᖅᑐᑦ 

 

ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 4. ᑭᐅᔾᔪᑏᑦ 

ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 

5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ. ᐸᓐᓂᖅᑑᖅ 

ᒪᓕᒐᓕᐅᖅᑎᖓ, ᒥᔅ ᓇᑲᓱᒃ.  

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊ ᐃᓕᓴᕆᔪᒪᓪᓗᒋᑦ ᑕᕝᕗᖓ 

ᐳᓛᕆᐊᖅᓯᒪᔪᑦ. (ᑐᓵᔨᑎᒍᑦ) ᓯᕗᓪᓕᖅᐹᖅ 

ᐃᓕᓴᕆᒍᒪᔭᕋ ᐅᕙᓂ ᐳᓛᕆᐊᖅᓯᒪᔪᓂᒃ 

ᑎᒃᑯᐊᖅᑕᐅᕋᑖᒥᓂᐅᔪᐃᑦ ᐱᓕᕆᑦᑎᐊᕆᐊᖃᕐᓂᕐᒧᑦ 

ᑲᒪᔩᑦ, ᔫᓯᐱ ᒫᓕ ᐅᐊᓗ,  

 

>>ᐸᑦᑕᑐᖅᑐᑦ 

 

ᒥᔅᑕ ᒨᑖᒃ ᐅᐊᓕ, ᓄᓇᕗᒻᒥ 

ᐱᓕᕆᖃᑦᑕᕐᓂᑯᕕᔾᔪᐊᕌᓘᔪᖅ ᒪᒥᓴᐃᔪᓕᕆᓂᕐᒥ 

ᐃᖅᑲᖅᑐᐃᔪᓕᕆᓂᕐᒥ ᑲᒪᖃᑦᑕᖅᓯᒪᓪᓗᓂ.  

 

ᐊᒻᒪ ᒥᔅᑕ ᒨᑖᒃ ᒪᓕᒐᕐᓂᐊᖅᑎᓂ 

ᐃᓕᓐᓂᐊᖃᑕᒥᓂᐅᔪᖅ ᐱᔭᕇᖅᓯᒪᓪᓗᓂ ᒪᒋᐅᓪ 

ᓯᓚᑦᑐᖅᓴᕐᕕᔾᔪᐊᖓᓂ ᐊᒻᒪᓗ ᒫᓐᓇᓛᖑᔪᖅ ᑖᓐᓇ 

ᑲᓇᑕᓕᒫᒥ ᐃᖅᑲᖅᑐᐃᔪᓃᖃᑕᐅᓚᐅᖅᑐᖅ 

ᒪᓕᒐᓕᕆᔨᒃᑯᓐᓂ ᑲᓇᑕᒥ. ᓯᕗᓂᖓᒍᓪᓗᑦᑕᐅᖅ 

ᑭᒃᑯᑐᐃᓐᓇᕐᓂ 

ᒪᓕᒐᕐᓂᐊᖅᑎᐅᖃᑦᑕᓚᐅᕐᒥᔪᖅ ᓄᓇᕗᒻᒥ 

ᒪᓕᒐᕐᓂᐊᖅᑏᑦ ᑲᑎᒪᔨᖏᓐᓂ ᐊᒻᒪ ᓄᓇᕗᒻᒥ 

ᐃᖅᑲᖅᑐᐃᔨᒃᑯᓐᓂ ᐃᖅᑲᖅᑐᐃᔨᐅᖃᑕᐅᓪᓗᓂ.  

 

ᑖᓐᓇ ᐱᓕᕆᑦᑎᐊᕆᐊᖃᕐᓂᕐᒧᑦ ᑲᒪᔨ ᐊᓪᓚᕕᒻᒥ 

ᑲᒪᔨᐅᒻᒪᑦ ᒐᕙᒪᒃᑯᑦ ᐱᓕᕆᕕᖏᓐᓂ ᒐᕙᒪᒃᑯᑦ 

ᑎᒥᖁᑎᖏᓐᓂᒃ ᐊᓪᓚᕝᕕᖏᓐᓂᓪᓗ. 

ᓂᕆᐅᒋᑦᑎᐊᖅᑕᕋ ᑖᓐᓇ 

ᐱᓕᕆᖃᑎᒋᑦᑎᐊᕈᓐᓇᕐᓂᐊᕋᒃᑯ. 

ᐃᓕᓴᖅᓯᒍᒪᓪᓗᖓ ᓄᓕᐊᖓᓂᒃ ᒐᐃᒻᒧ ᑖᒃᔅ 

ᓱᐊᓚᒥᓐ....  

 

>>ᐸᑦᑕᑐᖅᑐᑦ 

 

...ᐱᖃᑎᖓᓗ ᔪᐊᓂ ᐅᕙᓃᖃᑕᐅᒻᒪᑦ ᐊᒻᒪᓗ 

ᐃᐅᓪᒪ ᐸᐅᕗᓪ, ᒥᓂᔅᑕᐅᑉ ᑐᖏᓕᖓᑕ 

ᐃᑲᔪᖅᑎᖓ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᔅᓯ 

ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ. 

ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᒡᒍᒧᑦ, ᒥᔅ ᖁᐊᓴ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 689 - 6(2): ᓄᑖᓂᒃ ᐃᒡᓗᓕᐅᕐᓂᖅ 

(ᖁᐊᓴ) 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ 

ᑲᑎᒪᔨᐅᖃᑎᒃᑲ, ᑭᒡᒐᑐᖅᑕᒃᑲᓗ ᓄᓇᖅᑲᑎᒃᑲᓗ. 

 

ᐅᖃᖅᑎᑦᑎᔩ, ᐊᐱᖅᓱᕈᒪᔭᕋ ᐃᒡᓗᓕᕆᔨᕐᔪᐊᒃᑯᓐᓄᑦ 

ᒥᓂᔅᑑᔪᖅ, ᐃᒡᓗᓕᕆᔨᕐᔪᐊᒃᑯᓐᓄᑦ ᓲᖃᐃᒻᒪᑦ 

ᑐᕌᒐᕗᑦ ᐅᓄᖅᑐᐊᓗᐃᑦ 3,000.  

 

ᖃᐅᔨᒪᖕᒪᑦ ᐃᒡᓗᓕᖕᒥᐅᑦ ᐃᒡᓗᑭᒃᓴᖅᑐᒻᒪᕆᐅᖕᒪᑕ 

ᑖᒃᑯᐊᓗ ᐃᒡᓗᓕᐅᕐᓂᕐᒧᑦ ᐋᖅᑭᒃᓱᖅᑕᐅᕙᓪᓕᐊᔪᐃᑦ 

ᐃᑲᔪᖅᓱᑦᑎᐊᖅᐸᕋ.  

 

ᓄᓇᕗᑦ 3000 ᐸᕐᓇᒃᑕᐅᓯᒪᔪᖅ 

ᓇᓗᓇᐃᖅᓯᓯᒪᖕᒪᑦ ᐃᒡᓗᓕᖕᒥ 

ᓇᓗᓇᐃᖅᑕᐅᓚᐅᕐᒪᑕ ᑕᒪᒃᑯᐊ 

ᐃᒡᓗᑖᖅᑎᑕᐅᓂᐊᖅᑐᑦ 160-ᓂᒃ ᓄᑖᓂᒃ ᐃᒡᓗᓂᒃ 

ᑖᓐᓇ ᐸᕐᓇᒃᑕᐅᔪᖅ ᐊᑐᐊᓂᒐᓱᖕᓂᖓᓂᒃ.  

(ᑐᓵᔨᑎᒍᑦ) ᑖᒃᑯᐊ ᐃᓚᖃᖅᑐᑎ 80-ᓂᒃ 

ᐃᓪᓗᓕᕆᔨᒃᑯᑎᒍᑦ ᐃᓪᓘᔪᓂᒃ, 60-ᓂᒃ 

ᐊᑭᑐᓗᐊᓐᖏᑦᑐᓂᒃ ᐃᓪᓗᓂᒃ ᐊᒻᒪᓗ ᐊᕙᑎᓂᒃ 

ᓂᐅᕕᐊᔅᓴᐅᒐᔭᖅᑐᓂᒃ ᐃᓪᓗᓂᒃ ᓄᑖᓂᒃ.  

 

ᔮᓐᓄᐊᕆᐅᑎᓪᓗᒍ ᑕᕝᕙᓂ ᐊᕐᕌᒍᑦᑎᓐᓂ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑐᓴᖅᑕᐅᑎᑦᑎᔪᒻᒪᑕ 

ᐊᕙᑎᓂᒡᒎᖅ ᐃᓪᓗᓂᒃ ᓄᑖᓂᒃ ᓴᓇᒋᐊᓛᓕᕐᖓᑕ 

ᐃᓪᓗᓕᒻᒥ ᐅᑭᐊᔅᓵᕆᓂᐊᖅᑕᖓᓂᒃ 2024-ᒥ. 

ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᑳ ᑖᒃᑯᐊ ᐊᕙᑏᑦ 

ᐃᓪᓗᐃᑦ ᓴᓇᔭᐅᓛᕐᒪᖔᑕ ᑲᑎᓐᖓᐅᖅᑐᐊᓘᓗᑎᒃ 

ᐅᕝᕙᓘᓐᓃᑦ ᓴᓇᔭᐅᓛᕐᒪᖔᑕ ᒪᕐᕉᓗᑎᒃ 

ᖁᓕᒡᒍᑎᐅᓗᑎᒃ ᐃᓪᓗᖏᑦ ᑲᑎᓐᖓᐅᖅᑐᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓄᑦ, 

ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᐄ, ᑖᒃᑯᐊ 

ᓴᓇᔭᐅᓂᐊᖅᑐᑦ ᐊᑕᓂᐊᕐᒪᑕ ᐃᓚᖏᑦ 

ᐊᕐᕕᓂᓕᓐᓂᒃ ᐃᒻᒪᖃ ᐊᑕᖃᑎᒌᓪᓗ ᐃᓚᖏᑦ 8-

ᓂᒃ ᐅᕝᕙᓘᓐᓃᑦ ᐊᑕᐅᓯᖅ 12-ᓂᒃ ᐱᖃᑖ 8-ᓂᒃ. 

ᑕᒪᒃᑯᐊ ᐋᖅᑭᓯᒪᓪᓚᕆᓐᓂᐊᕐᓂᖏᑦ 

ᐱᓕᕆᐊᕆᔭᕗᑦ, ᑭᓯᐊᓂ 20-ᓂᐊᖅᑐᑦ ᓴᓇᔭᐅᔪᑦ 

ᐃᑎᕐᕕᔅᓴᐅᓂᐊᖅᑐᑦ ᐃᒡᓗᐃᑦ ᑕᐃᑲᓂ ᐃᒡᓗᓕᒻᒥ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅ ᖁᐊᓴ.  

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ 

ᒥᓂᔅᑕ ᑕᒪᑐᒥᖓ ᓇᓗᓇᐃᖅᓯᑦᑎᐊᕐᒪᑦ. ᓄᓇᕗᑦ 

3000 ᐸᕐᓇᒃᑕᐅᓯᒪᔪᑦ ᓇᓗᓇᐃᖅᓯᓯᒪᖕᒪᑦ 

ᐃᒡᓗᓕᖕᒥ ᐅᑕᖅᑭᔪᐃᑦ ᐃᒡᓗᑖᕈᒪᓪᓗᑎᒃ 

ᓇᓗᓇᐃᖅᑕᐅᓚᐅᖅᓯᒪᕗᑦ 162, ᒫᑦᓯ 31, 

2022ᖑᑎᓪᓗᒍ. ᑖᓐᓇ ᐊᕐᕌᒎᒃ ᒪᕐᕉᒃ 

ᐊᓂᒍᖅᓯᒪᓕᕐᒪᑎᒃ.  

 

ᒥᓂᔅᑐᖃᐃ ᓇᓗᓇᐃᖅᓯᕕᒋᒃᑲᓐᓂᕈᓐᓇᖅᐹᑎᒍᑦ 

ᑖᔅᓱᒥᖓ ᓄᓇᕗᑦ 3000 ᐸᕐᓇᒃᑕᐅᓯᒪᔪᒧᑦ 

ᓄᑖᖑᓂᖅᓴᒥᒃ ᐃᒡᓗᑖᕈᒪᔪᓄᑦ ᐅᑕᖅᑭᔪᓂᒃ 

ᓇᓗᓇᐃᖅᓯᔪᓐᓇᕋᔭᖅᐸ? ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐᒋᔭᐅᔪᖅ ᓄᓇᕗᑦ 

ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔨ. ᑕᐃᑲᓐᖓ ᐃᒡᓗᑖᕋᓱᒃᑐᑦ ᐅᑕᖅᑭᔪᑦ 

ᑕᐃᑲᓂ ᐃᒡᓗᓕᖕᒥ ᐊᒃᑑᕝᕙ 2023-ᖑᑎᓪᓗᒍ 

221-ᖑᓚᐅᕐᒪ ᑕᐃᑲᓂ ᐃᒡᓗᓕᒥᑦᓴᐃᓐᓇᖅ 

ᐃᒡᓗᑖᕋᓱᒃᑐᑦ. ᑕᐃᑲᓐᖓᑦ ᐅᑉᓗᒥᒧᑦ 

ᐅᑭᐅᒃᓵᖑᓚᐅᖅᑐᓂᒃ ᓄᑖᖑᒃᑲᓐᓂᖅᑐᓂᑦ 

ᐱᑕᖃᓐᖏᑦᑐᖓ ᑭᓯᐊᓂ ᓄᑖᖑᓂᖅᐹᖑᔪᖅ 

ᐱᓯᒪᓚᐅᖅᑕᕗᑦ ᑕᐃᑲᓂ ᐊᒃᑑᕝᕙ. ᖁᔭᓐᓇᒦᒃ, 

ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ 

ᑭᖑᓪᓕᖅᐹᖅ ᐃᓚᒋᐊᕈᑎ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔨ, ᖁᔭᓐᓇᒦᒡᓗ 

ᒥᓂᔅᑐ. ᐃᒻᒪᖃ ᓱᒃᑲᓕᔪᒥᒃ 

ᐅᓄᖅᓯᕙᓪᓕᐊᓂᖏᓐᓄᑦ ᖃᐅᔨᒋᐊᒃᑲᓐᓂᕋᓱᒡᓗᒍ 

ᐊᑲᐅᓂᖅᓴᐅᒐᔭᖅᑑᑎᒋᕙᕋ.  

 

ᑭᓯᐊᓂ (ᑐᓵᔨᑎᒍᑦ) ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᔮᓐᓄᐊᓕᒥ ᓇᓗᓇᐃᖅᓯᓯᒪᓚᐅᖅᓯᒪᖕᒪᑕ 

ᐊᑎᓕᐅᖅᓯᒪᓕᕐᖓᑕᒎᖅ 2020-2024-ᒧᑦ 

ᐃᒡᓗᓕᐊᖑᓛᖅᑐᓄᑦ, ᓂᐅᕕᐊᖑᓛᖅᑐᓄᓪᓗ 

ᓄᓇᕗᒻᒥ ᐃᓪᓗᓕᐅᖅᑎᑯᓐᓄᑦ. ᒥᓂᔅᑐ 

ᓇᓗᓇᐃᖅᓯᒍᓐᓇᖅᑳ ᖃᓄᑎᒋ ᑖᓐᓇ 

ᐊᖏᖃᑎᒌᒍᑎ ᐃᓚᖃᖅᑎᑕᐅᓂᐊᕐᒪᖔᖅ? 

ᓄᓇᕗᒻᒥ ᐃᓪᓗᓕᐅᖅᑎᒃᑯᑦ ᓇᒻᒥᓂᖅ 

ᓂᐅᕕᖃᑦᑕᕆᐊᖃᕐᓗᑎᑦ ᐱᔨᑦᑎᕋᐅᑎᓂᓪᓗ 

ᓄᓇᕗᒻᒥ ᓇᒻᒥᓂᖃᐅᑎᓂᒃ 

ᐃᓪᓗᓕᐅᖅᑐᖃᖅᑎᓪᓗᒍ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐ ᑲᒪᔨᐅᔪᖅ ᓄᓇᕗᒻᒥ 

ᐃᓪᓗᓕᕆᔨᕐᔪᐊᑯᓐᓄᑦ, ᒥᔅᑐ ᑯᓱᒐᖅ. 

 



ᕿᑎᖅᑰ, ᕕᕝᕗᐊᕆ 22, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑕᐃᒃᑯᐊ ᓄᓇᕗᑦ ᐃᒡᓗᓕᐅᖅᑎᒃᑯᑦ 

ᐃᒻᒥᓂᒃ ᐱᔭᕆᐊᖃᓲᖑᖕᒪᑕ, ᖃᓄᖅ ᑭᑐᓂᒡᓗ 

ᐃᑲᔪᖅᑎᖃᕐᓂᐊᕐᒪᖔᕐᒥᒃ, ᓇᒥᓗ, ᓱᓇᓗ 

ᑮᓇᐅᔭᖅᑐᕐᓂᐊᕐᒪᖔᑕ ᑕᐃᑲᓂ ᓄᓇᓕᖕᓂᑦ, 

ᐅᕙᒍᑦ ᐅᖃᐅᑎᔪᓐᓇᖏᓐᓇᑉᑎᒍᑦ 

ᓱᓇᑖᕐᓂᐊᕐᒪᖔᑕ ᑕᐃᑲᓐᖓᑦ. ᑭᓯᐊᓂ 

ᐅᖃᕈᓐᓇᖅᐳᖓ ᑕᒡᕙᓂ ᓄᓇᓕᖕᓃᖔᖅᑐᓂᒃ 

ᐱᓕᕆᔨᒃᓴᓂᒃ, ᐱᓕᕆᔪᒃᓴᓂᒡᓗ 

ᕿᓂᖃᑦᑕᕐᓂᐊᕐᓂᕆᔭᖏᑦ, ᐅᖃᖅᑎᑦᓯᔩ. ᐊᖕᒪ 

ᐃᓄᖕᓄᑦ ᓇᖕᒥᓂᕆᔭᐅᖕᒪᑕ ᑕᐃᒃᑯᐊ 

ᐅᖃᐅᓯᕆᔭᕗᑦ ᖁᓚᕐᓇᓗᐊᓐᖏᑦᑐᖅ ᑕᐃᑲᓂ 

ᐊᑐᕋᓱᖕᓂᐊᕐᓂᕆᔭᖏᑦ ᓄᓇᓕᖕᒦᓐᖔᖅᑐᓂᒃ 

ᐊᑐᐃᓐᓇᐅᔭᕌᖓᑕ. ᖁᔭᓐᓇᒦᒃ, ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑰᑏᑦ 

ᒪᓕᒐᓕᐅᖅᑎᒧᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑐ 

ᖂᑭᐊᖅ. 

 

ᐊᐱᖅᑯᑦ 690 - 6(2): ᐃᑲᔫᑎᑦ 

ᐋᓐᓂᐊᕕᓕᐊᕈᔾᔭᐅᔪᓄᑦ (ᖁᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. 

ᐅᖃᖅᑎᑦᑎᔨ ᐊᐱᖅᓱᕈᒪᓪᓗᒍ ᐋᓐᓂᐊᑐᓕᕆᓂᕐᒧᑦ 

ᒥᓂᔅᑕᐅᔪᖅ.  

  

ᐅᖃᖅᑎᑦᑎᔨ, ᑐᓴᖅᑎᑕᐅᓯᒪᓕᕋᒪ ᐃᓚᖏᑦ 

ᐋᓐᓂᐊᕕᓕᐊᖅᓯᒪᔪᑦ ᐊᒃᓱᕈᕐᓇᖅᐸᒋᐊᖓᓐᓂᒃ. 

ᐅᖃᓗᕝᕕᖃᕆᐊᖓ ᐋᓐᓂᐊᕕᓕᐊᖅᐸᒃᑐᓄᑦ 

ᖃᖓᑦᑕᐅᓯᑦᓯᔨᐅᕙᑦᑐᓄᑦ. 

 

ᒥᓂᔅᑕᐅᔪᖅ ᑐᓴᖅᑎᑦᓯᔪᓐᓇᖅᐸ 

ᖃᓄᐃᓕᐅᖅᓯᒪᓕᕐᒪᖐᑦ ᕿᒥᕐᕈᒐᓗᐊᖅᖢᑎᒃ 

ᐋᓐᓂᐊᕕᓕᐊᖅᑐᓄᑦ ᐊᐅᓪᓚᐸᒃᑐᓂᒃ? ᒪᑯᐊ 

ᐊᑯᓐᓂᖃᐅᕐᓂᖏᑦ, ᐊᒥᒐᕐᓂᖏᑦ 

ᐃᑲᔪᖅᑐᐃᒍᑎᐅᒃᑲᓐᓂᕈᓐᓇᖅᑐᑦ ᓄᓇᕗᒻᒥᐅᓄᑦ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑐᓕᕆᓂᕐᒧᑦ 

ᒥᓂᔅᑐ, ᒥᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. 

ᒪ’ᓈᖅᖢᒍᓗ ᒪᓕᒐᓕᖅᑎ ᑕᒪᑐᒥᖓ ᐊᐱᖅᓱᕐᒪᑦ. 

ᐊᒻᒪᓗ ᐃᒡᓗᐊᓗᒋᔭᐅᔪᓄᑦ ᑕᑯᔭᖅᑐᑦᑑᓪᓗᐊᓚᐅᕐᒪᑦ 

ᔨᐊᓗᓇᐃᕝᒧᑦ, ᐃᐊᑦᒪᓐᑕᓐᒧᓪᓗ 

ᖁᕕᐊᓱᓐᓇᐅᓂᐊᓕᖅᑎᓪᓗᒍ ᒪ’ᓈᖅᐸᕋ. 

 

 

ᐊᐱᖅᑯᑎᒋᔭᖓᓄᑦ ᐅᖃᖅᑎᑦᓯᔩ, 

ᐋᖅᑭᒋᐊᕈᑎᒃᓴᓂᑦ ᕿᓃᓐᓇᐅᔭᖅᑐᒍᑦ ᑕᒪᑐᒪ 

ᐊᐅᓪᓛᑦᑕᖅᑐᓕᕆᓂᐅᑉ ᒥᒃᓵᓄᑦ, 

ᐋᖅᑭᒋᐊᕆᔫᓪᓗᐊᕌᖓᑉᑕ ᕿᓚᒻᒥᐅᔪᒃᑯᑦ 

ᓴᖅᑮᑕᖅᑐᒍᑦ. ᑖᒃᑯᐊ ᐅᖃᓗᒡᕕᐅᑕᖅᑑᓪᓗᐊᖅᑐᑦ 

ᐊᑐᐃᓐᓇᐅᔪᑦ, ᕿᑭᑖᓗᖕᒥ, ᑭᕙᓪᓕᕐᒥᑦ, 

ᕿᑎᕐᒥᐅᓂᒡᓗ, ᑕᐃᒪᐅᖏᓐᓇᐅᔭᖅᑐᑦ ᐅᑉᓗᑕᒫᑦ, 

ᐅᓐᓄᐊᒃᑯᑦ, ᐃᑲᕐᕋᖓ ᓱᓇᐅᒐᓗᐊᖅᐸᑦ ᑖᒃᑯᐊ 

ᐊᑐᐃᓐᓇᐅᖏᓐᓇᖅᑐᑦ. ᐊᒻᒪᓗᑦᑕᐅᖅ 

ᑐᕌᕐᕕᐅᑕᖅᑐᑦ ᓈᒻᒪᖏᑦᑐᖅᑕᖃᓕᕌᖓᑦ, 

ᐅᕝᕙᓘᓐᓃᑦ ᑭᓐᖒᒪᒋᔭᐅᔪᒥᒃ 

ᓇᓗᓇᐃᔭᖅᑕᐅᓯᒪᔪᖅᑕᖃᓕᕌᖓᑦ, ᐅᑯᐊᑦᑕᐅᖅ 

ᐊᖅᑯᑎᒋᔭᐅᑦᑕᕐᒥᖕᒪᑕ ᑕᒻᒪᖅᓯᒪᔪᖅᓯᐅᑎᒋᔭᕗᑦ, 

ᑎᑎᕋᕐᕕᖓ ᐋᓐᓂᐊᕕᓕᐊᖅᓯᒪᔪᓄᑦ ᐃᑲᔪᖅᑏᑦ, 

ᑖᒃᑯᐊᑦᑕᐅᖅ ᑐᕌᕐᕕᐅᑕᕐᒪᑕ 

ᐋᖅᑭᒋᐊᕈᑕᐅᓇᔭᖅᑐᓂᒃ ᓇᓗᓇᐃᔭᐃᑦᑕᕐᔫᒥᖕᒪᑕ 

ᐅᕙᑦᑎᓐᓄᑦ, ᑕᒪᓐᓇ 

ᐋᖅᑭᒋᐊᕐᓂᖅᑕᖃᕆᐊᖃᕌᖓᑦ ᓴᖅᑮᑦᑕᖅᑐᒍᑦ. ᒪ’ᓇ 

ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. 

ᐅᖃᖅᑎᑦᓯᔨ, ᐃᓚᖓ ᐱᔾᔪᑕᐅᓗᐊᖅᐸᒻᒥᔪᖅ 

ᓂᕈᐊᖅᑎᒋᖁᑎᒋᔭᓐᓄᑦ. 

ᑐᓴᖅᑎᑕᐅᓵᓕᓗᐊᖅᐸᓐᓂᖏᑦ ᓴᓈᓗᐊᖅᐸᓐᓂᖏᑦ 

ᐊᐅᓪᓚᕆᐊᖃᓕᕋᐃᒐᒥᒃ. ᑕᕝᕙᑲᐅᑎᒋ 

ᐊᐅᓪᓚᕐᓂᐊᖅᑐᕆᔭᐅᕙᒻᒪᑕ ᑐᓴᖅᑎᑕᐅᒐᒥᒃ. 

ᑕᒪᓐᓇ ᐃᒫᒃ ᐅᖃᐅᑎᔭᐅᒐᒥ ᐅᑉᓛᒃᑯᑦ ᐊᒻᒪᓗ 

ᐊᓯᐊᓄᑦ ᓅᑕᐅᓪᓗᓂ ᑕᑯᔭᐅᕝᕕᒃᓴᖏᑦ. 

ᑕᐃᒪᐃᒃᑲᓐᓂᑐᐃᓐᓇᕆᐊᖃᖅᑎᓪᓗᒋᑦ ᐅᖃᖅᑎᑦᓯᔨ, 

ᑕᐃᒪᐃᑉᐸᒻᒥᔪᖅ ᖃᖓᑕᓲᑦ ᑎᑭᑦᑕᕆᐊᕌᖓᑕ 

ᓄᓇᓕᒻᒧᑦ ᑎᑭᓐᖐᓐᓇᖅᑎᓪᓗᒋᑦ ᓯᓚ ᐱᓪᓗᒍ 

ᐊᐅᓚᐅᑎᓪᓗᐊᖃᕌᖓᒥᓪᓘᓐᓃᑦ. ᐅᖃᖅᑎᑦᓯᔨ, 

ᓂᕈᐊᖅᑎᖁᑎᒃᑲ ᐋᓐᓂᐊᕕᓕᐊᑦᑕᕆᐊᖃᖅᑐᖅ 

ᐊᑲᐅᓈᕈᑕᐅᕙᓐᖏᓚᑦ ᑕᑯᔭᐅᕝᕕᑦᓴᒥᓂᒃ 

ᐃᓱᐊᖅᓴᐃᔨᓂᒃ.  

 

ᒥᓂᔅᑕᐅᔪᖅ ᐅᖃᕈᓐᓇᖅᐸ 

ᐋᓐᓂᐊᕕᓕᐊᕈᔾᔨᓂᐅᕙᑦᑐᑦ ᑕᒪᒃᑯᐊ 

ᐱᕕᖃᖅᑎᑕᐅᓐᖏᓗᐊᖅᐸᓐᓂᖏᑦ 

ᐋᓐᓂᐊᕕᓗᐊᖅᑐᑦᓴᑦ ᑭᖑᕙᑐᐃᓐᓇᓕᖅᓱᑎᒃ. 

ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᒪᐃᓐ, 

ᐋᓐᓂᐊᖅᑐᓕᕆᓂᕐᒧᑦ. 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. 

ᒪ’ᓈᖅᖢᒍᓗ ᒪᓕᒐᓕᐅᖅᑎ ᐊᐱᖅᓱᕐᒪᑦ ᑕᒪᑐᒧᖓ. 

ᐄ, ᑕᒪᓐᓇ ᑐᓴᖅᓯᒪᔭᕋ ᖃᐅᔨᓯᒪᑉᓗᒍᓗ ᓇᖕᒥᓂᖅ 

ᐅᖃᖃᑎᖃᖅᓯᒪᖦᖢᖓᓗ ᓇᖕᒥᓂᖅ 

ᐊᒃᑐᖅᑕᐅᓯᒪᔪᓂᒃ ᑕᒪᑐᒧᖓ. ᓲᕐᓗ 

ᖃᓂᓗᐊᖅᑐᒃᑯᑦ ᖃᐅᔨᑎᑕᐅᒑᖓᑕ ᑕᕝᕙᓂ 

ᐅᑉᓗᑦᓴᐃᓐᓇᖓᓂ ᐊᐅᓪᓚᕐᕕᒃᓴᖃᖅᑐᑎᑦ, 

ᐅᕝᕙᓘᓐᓃᑦ ᐊᖃᒍ ᖃᐅᒃᐸᑦ 

ᐊᐅᓪᓚᕐᕕᒃᓴᖃᖅᑐᑎᒃ. ᑕᒪᓐᓇ ᐃᖢᐃᒋᔭᐅᓂᖓ 

ᓈᒻᒪᒋᔭᐅᓐᖏᓐᓂᖓᓗ ᑐᑭᓯᐅᒪᑦᓯᐊᖅᐸᕋ ᑖᒻᓇ 

ᐊᑐᐊᒐᖁᑎᒋᔭᕗᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐊᐅᓪᓚᕐᓂᕐᒧᑦ ᐊᑐᐊᒐᖅ ᑕᒪᑦᑐᒪ ᐃᓗᐊᓂ 

ᓄᑖᓐᖑᖅᑎᕈᐊᕋᑉᑎᒍᑦ ᑖᓐᓇ ᐊᑐᐊᒐᖅ. ᑕᒪᓐᓇ 

ᐱᓕᕆᐊᕆᔭᐅᕙᓪᓕᐊᔪᖅ ᑭᓯᐊᓂ 

ᑕᐅᑐᖅᑰᕐᓇᖅᓯᔫᒐᓗᐊᖅ ᑕᐃᒻᓇ ᐊᑐᐊᒐᖅ 

ᓴᖅᑭᓯᒪᓕᖅᐸᑦ ᓇᓗᓇᐃᖅᓰᔫᓪᓗᐊᕋᔭᕈᑉᑕ 

ᐆᒃᑑᑎᒋᓗᒍ ᐅᑉᓗᓄᑦ ᑕᓪᓕᒪᓄᑦ ᐊᐅᓪᓚᕐᕕᒃᓴᖓ 

ᑎᑭᖅᑳᖅᑎᓐᓇᒍ ᐅᑯᐊ ᐊᐅᓪᓛᕐᓂᐊᖅᑐᑦ 

ᖃᐅᔨᑎᑕᐅᔭᕆᐊᓖᑦ. ᑕᒪᓐᓇ ᐆᒃᑑᑎᒋᒥᐊᖅᐸᕋ 

ᐋᖅᑭᒃᑲᓐᓂᕆᐊᖃᕐᓂᖓᓂᒃ ᖃᐅᔨᒪᔪᒍᑦ ᐊᒻᒪ 

ᓴᖅᑮᓂᐊᕈᐊᕐᓗᑕ ᐱᓕᕆᕗᒍᑦ. ᒪ’ᓇ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍᓗ, 

ᐊᐱᖅᑯᑏᑦ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. 

ᐅᖃᖅᑎᑦᓯᔨ, ᓂᕈᐊᖅᑎᖁᑎᒃᑲ ᑕᒪᑐᒪᓐᖓᑦ 

ᐅᖃᐅᓯᖃᖁᔨᔪᒻᒪᑕ ᐋᓐᓂᐊᖅᑐᓕᕆᔨᒃᑯᓐᓄᑦ. 

ᐅᖃᖅᑎᑦᓯᔨ, ᐱᒻᒪᕆᐅᒻᒪᑦ ᑐᓴᕈᑎᒃ ᒥᓂᔅᑕᒥᒃ 

ᓱᒻᒪᑦ ᑕᒪᒃᑯᐊ ᐊᑲᐃᓪᓕᐅᕈᑕᐅᒐᔪᒻᒪᖔᑕ. 

ᑕᑯᔭᐅᕝᕕᑦᓴᒥᓂᑑᓐᖏᑦᑐᑦ ᑭᓯᐊᓂ 

ᐊᖏᕐᕋᕐᕕᑦᓴᒥᓐᓄᑦ ᐊᑲᐃᓪᓕᐅᕈᑕᐅᓯᕙᒻᒥᒻᒪᑦ. 

 

ᐅᖃᖅᑎᑦᓯᔨ, ᑕᑯᓚᐅᖅᖢᓂ ᓛᒐᒥ ᕿᑎᕐᒥᐅᑦ 

ᑐᔪᕐᒥᕕᖓ ᐊᐅᓚᕙᓐᓂᖓᓂᒃ ᐅᑉᐱᕈᓱᑉᐳᖓ 

ᐃᓱᒪᒋᔭᐅᔪᑦᓴᐅᔪᖅ ᐋᓐᓂᐊᕐᕕᓕᐊᖅᐸᑦᑐᓄᑦ 

ᑳᓐᑐᕌᖑᔪᑦ ᐊᑐᓂ ᑐᔪᕐᒥᕕᐅᔪᓂᒃ 

ᑕᑯᔭᐅᓪᓚᑦᑖᕐᓗᑎᒃ ᑐᓴᖅᑎᑕᐅᕙᓪᓗᑎᒃ 

ᐃᑲᔪᖅᑕᐅᕙᓪᓗᑎᒃ ᐋᓐᓂᐊᕐᕕᓕᐊᖅᑐᑦ. 

ᐋᓐᓂᐊᕐᕕᓕᐊᕈᔾᔨᔪᑦ ᐱᓗᐊᖅᑐᒥᒃ ᑕᑯᔭᐅᕝᕕᒃᓴᖏᑦ 

ᐱᐊᓂᒃᓯᒪᓕᖅᐸᑦ ᐊᖏᕐᕋᕐᕕᑦᓴᒧᑦ ᐱᓗᐊᖅᑐᒥᒃ.  

 

ᐅᖃᖅᑎᑦᑎᔩ, ᒥᓂᔅᑕᐅᔪᖅ ᖃᐅᔨᒋᐊᒃᑲᓐᓂᕈᓐᓇᖅᐸ 

ᐃᑲᔪᖅᑐᐃᒍᑎᐅᔪᓐᓇᖅᑐᓂᒃ 

ᐋᓐᓂᐊᕐᕕᓕᐊᖅᐸᑦᑐᓄᑦ 

ᓂᕈᐊᖅᑕᐅᕝᕕᒋᓯᒪᔭᓐᓂᒃ? ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑐᓕᕆᓂᕐᒧᑦ 

ᒥᓂᔅᑕ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. 

(ᑐᓵᔨᑎᒍᑦ) ᐄ, ᐊᖏᕈᓐᓇᖅᐳᖓ ᐋᖅᑭᒋᐊᕈᑎᑦᓴᒥᒃ 

ᓇᐅᒃᑯᑦ ᐋᓐᓂᐊᕐᕕᓕᐊᖅᐸᑦᑐᓂᒃ ᕿᑎᕐᒥᐅᓂᒃ.  

 

ᐅᖃᖅᑎᑦᓯᔨ, ᐅᖃᖅᑲᐅᒐᒪ ᑕᒪᓐᓇ 

ᕿᓃᓐᓇᓲᖑᒐᑦᑕ ᐋᖅᑭᒋᐊᕈᑎᑦᓴᒥᒃ 

ᓄᓇᕗᒻᒥᐅᑕᓄᑦ ᐆᑦᑑᑎᒋᓗᒍ ᔫᓐ 2023ᒥ 

ᐱᒋᐊᖅᑎᑦᓯᓚᐅᖅᓯᒪᒐᑦᑕ ᖃᕆᑕᐅᔭᕐᒥᒃ 

ᐃᓂᓪᓚᖓᐅᔾᔨᓂᐊᖅᑐᒥᒃ ᕿᑎᕐᒥᐅᓂᒃ. ᑖᒃᑯᐊ 

ᑎᖕᒥᓲᓕᕆᔩᑦ ᑲᓇᐃᑎᐊᓐ ᓄᐊᑦᑯᑦ ᑐᔪᕐᒥᕕᒻᒦᑦᑐᑦ 

ᐋᖅᑭᒋᐊᖅᓯᒪᓂᖅᓴᐅᓕᕐᒪᑦ ᐸᐃᑉᐹᒧᑦ 

ᐊᐅᓚᓐᓂᖅᓴᐅᕙᓚᐅᖅᓯᒪᒐᓗᐊᕐᒪᑦ, ᑐᔪᕐᒥᕖᑦ 

ᐅᑯᐊ ᑕᐃᒪ ᑎᑭᓐᓂᐊᖅᑐᑦ. ᒫᓐᓇ 

ᖃᕆᑕᐅᔭᐃᓐᓇᒃᑯᑦ ᐊᑕᐅᓯᕐᒥᓪᓗ ᑐᑦᑕᕐᕕᖃᓕᕐᒪᑦ 

ᖃᕆᑕᐅᔭᕐᒦᑦᑐᖅ.  

 

ᐋᖅᑭᒋᐊᕈᑎᐅᓵᓚᐅᖅᑐᖅ. ᖁᔭᓐᓇᒦᖅᐸᕋ ᑕᒪᒃᑯᐊ 

ᐅᖃᕐᒪᒋᑦ ᐊᑲᐃᓪᓕᐅᕈᑕᐅᖏᓐᓇᖅᐸᑦᑐᑦ ᐊᒻᒪ 

ᕿᒥᕐᕈᑲᓐᓂᓴᐃᓐᓇᕐᓂᐊᖅᐸᒃᑲ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑲᖏᖅᓯᓂᐅᑉ ᐅᐊᓐᓈᓄᑦ 

ᐃᒡᓗᓕᒑᕐᔪᒧᓪᓗ, ᒥᔅᑕ ᓴᒻᒧᖅᑐᖅ.  

 

ᐊᐱᖅᑯᑦ 691 - 6(2): ᖃᓄᐃᓕᐅᕐᓂᐅᓚᐅᖅᑐᑦ 

ᓇᔭ ᐃᓴᐱᐊᓪ ᓇᔪᒐᖃᕐᕕᖓᓂ (ᓴᒻᒧᖅᑐᖅ) 

 

ᓴᒻᒧᖅᑐᖅ: ᐅᓪᓗᒃᑯᑦ ᐃᒡᓗᓕᒑᕐᔪᖕᒥᐅᑦ, 

ᑲᖏᖅᓯᓂᕐᒥᐅᑦ, ᓄᓇᕗᒻᒥᐅᑦ. (ᑐᓵᔨᑎᒍᑦ) 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎᑦᑎᔩ, ᐊᐱᖅᑯᑎᖃᕈᒪᕗᖓ 



ᕿᑎᖅᑰ, ᕕᕝᕗᐊᕆ 22, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4168 

ᐃᓄᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐅᖃᖅᑎᑦᑎᔩ, ᐅᖃᖅᑲᐅᒐᒪ ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᓐᓂᒃ, ᐱᒻᒪᕆᐅᒻᒪᑦ ᒪᑯᐊ ᐱᓪᓚᑦᑖᑦ 

ᑐᓴᕋᔅᓴᐃᓪᓗ ᐊᑐᐃᓐᓇᐅᖃᑦᑕᖁᓪᓗᒋᑦ ᑕᒪᒃᑯᐊ 

ᑲᖐᒋᔭᐅᑐᐃᓐᓇᖅᑐᑦ ᒪᓄᒍᓲᑎ ᓇᔭ ᐃᓴᐱᐊᓚ 

ᐊᖏᕐᕋᕆᔭᖓᓂᒃ ᐱᔾᔪᑎᒋᓪᓗᒍ ᑕᐃᑲᓂ 

ᐃᒡᓗᓕᒑᕐᔪᒻᒥ.  

 

ᒥᓂᔅᑕᐅᔪᖅ ᑐᓴᖅᑎᑦᑎᔪᓐᓇᖅᐸ ᓇᓪᓕᐊᒃ ᑎᒥᐅᔪᑦ 

ᑖᓐᓇᓗ ᑐᖁᖓᔪᓐᓂᐊᖅᑎᐅᔪᖅ ᐊᒻᒪᓗ ᐸᓖᓯᒃᑯᑦ 

ᑐᓴᖅᑎᑕᐅᓚᐅᒋᐊᖏᓐᓂᒃ ᑕᒪᒃᑯᓄᖓ 

ᐃᒪᐃᒍᑎᐅᓚᐅᖅᑐᓂᒃ ᐊᒻᒪᓗ ᖃᖓᒃᑯᑦ 

ᑐᓴᖅᑎᑕᐅᓐᓂᖅᐸᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓄᓕᕆᓂᕐᒧᑦ, ᒥᔅ 

ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. 

ᑖᓐᓇᓗ ᐅᓪᓗᒥᒧᑦ ᑐᓴᕐᓇᕈᓘᔭᖅᓯᒪᒻᒪᑦ 

ᖃᓄᐃᑉᐸᓪᓕᐊᓂᐅᓯᒪᔪᖅ ᖃᐅᔨᓴᕐᓂᐅᓯᒪᔪᐃᓪᓗ 

ᑕᕝᕙᓂ ᓇᔭ ᐃᓴᐱᐅᓪ ᓇᔪᒐᐅᔪᖅ 

ᐃᓄᓕᕆᔨᒃᑯᑎᒍᑦ ᐱᓯᒪᔭᐅᔪᓂᒃ ᑎᒥᒃᑯᑦ 

ᐊᔪᕈᑎᓕᓐᓂ. ᑕᐃᒃᑯᐊ ᖃᐅᔨᓴᖅᑕᐅᓂᐅᓯᒪᔪᑦ 

Knowledge Council ᓯᕗᓪᓕᖅᐹᖑᓕᑎ, 

ᑭᖑᓪᓕᐅᓪᓗᑎᒃ ᖃᐅᔨᓴᖅᑎᐅᓯᒪᔪᐃᑦ 

ᐃᓄᓕᕆᔨᒃᑯᑦ ᖃᐅᔨᓴᕆᐊᖓᑦᑕᔪᕗᑦ. Knowledge 

Council ᖃᐅᔨᓴᖅᑎᐅᓯᒪᑦᑕᖅᑯᑦ ᐊᒻᒪᓗ 

ᐋᓐᓂᐊᓯᐅᖅᑎᒥᒃ ᑕᐃᑯᖓ 

ᖃᐅᔨᓴᕆᐊᖅᓯᒪᓚᐅᖅᑐᑦ ᑲᒪᒋᔭᐅᓂᖏᑦ ᑕᐃᑲᓂ 

ᖃᓄᐃᒻᒪᖔᑕ ᓇᔭ ᐃᓴᐱᐅᓪ ᓇᔪᒐᖓᓂ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎᑦᑎᔩ, ᒥᓂᔅᑕ ᖃᐅᔨᒪᒻᒪᑦ ᓇᔭ ᐃᓯᐱᐅᓪ 

ᐊᖏᕐᕋᖓ ᑳᓐᑐᕌᑕᐅᓯᒪᒻᒪᑦ ᐱᒻᒫᓯᕝᕕᒃ 

ᑯᐊᐳᕇᓴᒃᑯᓐᓄᑦ. ᑖᒃᑯᐊ ᑎᒥᐅᔪᑦ 

ᐱᒃᑯᓇᐃᓐᓇᖅᑐᑐᖃᐅᔪᑦ 

ᐋᓐᓂᐊᖅᑐᓕᕆᓂᕐᒥᒃ ᐱᔨᑦᓯᕋᐅᑎᖃᖅᑎᓪᓗᒋᑦ 

ᑕᕝᕙᓂ ᐊᓯᖏᓐᓂᓪᓗ ᑕᐃᒪᐃᑦᑐᖃᕐᕕᐅᔪᓂᒃ 

ᓄᓇᕗᒻᒥ. ᐃᓱᒫᓘᑕᐅᕗᑎᑦ ᖃᓄᐃᒍᑎᐅᓚᐅᖅᑐᖅ 

ᓇᔭ ᐃᓴᐱᐊᓚ ᐊᖏᕐᕋᖓᓂᒃ 

ᐊᒃᑐᐃᓂᖃᓪᓚᕆᑦᑐᔅᓴᐅᓚᐅᖅᐳᖅ ᑎᒥᐅᔪᒥᒃ 

ᐃᖅᑲᓇᐃᔭᖅᑎᖏᓂᓪᓗ.  

 

ᒥᓂᔅᑕᐅᔪᖅ ᓇᓗᓇᐃᕆᑦᑎᐊᕈᓐᓇᖅᐹ ᖃᓄᖅ 

ᑖᓐᓇ ᐱᓕᕆᔨᖏᓪᓗ ᐱᓕᕆᒋᐊᖏᓐᓂ 

ᐊᐅᓚᑦᑎᔨᖏᑕ ᐱᒻᒫᓯᕐᕕᒃ ᑯᐊᐳᕇᓴᒃᑯᓐᓂ ᑕᒪᓐᓇ 

ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓄᓕᕆᔨᒃᑯᓐᓄᑦ, 

ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑕᒪᔅᓱᒥᖓ 

ᐊᐱᕆᒋᐊᕋᕕᑦ. ᐃᓄᓕᕆᔨᒃᑯᑎᒍᑦ ᐱᓯᒪᔭᐅᔪᐃᑦ 

ᐃᓱᒫᓘᑎᒥ ᓴᖅᑮᔪᖃᖅᑲᑦ ᐃᓄᓕᕆᔨᒃᑯᑦ 

ᖃᐅᔨᓴᕐᓂᖃᕆᐊᖃᓲᖑᒻᒪᑕ. ᑕᐃᒫᒃ 

ᖃᐅᔨᓴᕐᓂᖃᓚᐅᖅᑎᓪᓗᑕ ᐊᓯᐊᓄᑦ 

ᖃᐅᔨᓴᖅᑕᐅᒋᐊᖃᖅᓯᒪᑦᑕᓚᐅᖅᑯᑦ. ᑖᒃᑯᐊ 

ᑐᑭᓯᐅᒪᔭᒃᑲ ᐱᓕᒻᒪᖅᑐᓕᕆᔨᒃᑯᑦ ᒫᓐᓇᒧᑦ 

ᑐᓴᕐᕕᒋᖃᑦᑕᖅᑕᕗᑦ ᑎᑎᖅᑲᒃᑯᑦ ᐊᒻᒪᓗ 

ᑭᐅᖃᑦᑕᖅᑐᑎᒍ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕐᓗ 

ᐃᓚᒋᐊᕈᑦ ᐊᐱᖅᑯᑎᓐᓄᑦ, ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑭᐅᖃᑦᑕᕐᓂᕋᐃᒐᕕᑦ ᑕᒪᓐᓇ ᖃᓄᖅ 

ᐅᖃᐅᓯᕆᒋᐊᒃᓴᖅ ᓇᓗᕙᕋ. ᑕᐃᑲᓐᖓᑦ ᐊᒻᒪᓗ 

(ᑐᓵᔨᑎᒍᑦ) ᐊᔾᔨᖏᓐᓂᒃ ᑎᑎᖅᑲᓂᒃ 

ᐊᐅᓪᓚᖅᑎᑕᐅᓚᐅᖅᑐᓂᒃ.  

 

ᐅᖃᖅᑎᑦᓯᔨ, ᒥᓂᔅᑕᐅᔫᑉ ᐅᖃᐅᓯᒃᓴᖏᓐᓂᒃ 

ᕕᕗᐊᕆ 16 ᐅᖃᓚᐅᕐᒪᑦ ᐃᓄᓕᕆᔨᒃᑯᒡᒎᖅ 

ᕿᓂᖅᐳᑦ, ᕿᓂᓪᓚᑦᑖᖅᐳᑦ ᓇᒧᑦ 

ᐃᓕᔭᐅᓂᒃᓴᖏᓐᓂᒃ ᑕᐃᑲᓃᑦᑐᑦ ᓱᓕ 

ᐊᔪᕈᑎᖃᖅᑐᑦ.  

 

ᖄᒃᑲᓐᓂᐊᒍᑦ ᐱᓕᕆᔨᖏᑕ ᓇᔭ ᐃᓴᐱᐊᓪ 

ᐊᖏᕐᕋᖓᓂ ᖃᑦᓯᑲᓪᓚᐃᑦ ᓄᓇᖃᖅᑑᔪᑦ 

ᐃᖅᑲᓇᐃᔭᖅᐸᒋᕗᑦ ᑕᐃᑲᓂ. ᑖᒃᑯᐊ 



ᕿᑎᖅᑰ, ᕕᕝᕗᐊᕆ 22, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4169 

ᓄᓇᖃᖅᑐᑦ ᐃᓕᓐᓂᐊᖅᓯᒪᓪᓗᑎᒃ ᐊᔪᓐᖏᔅᓱᑎᒃ 

ᐱᔨᑦᓯᑦᓯᐊᓂᕐᒥᒃ ᐃᑲᔪᖅᑐᐃᑦᓯᐊᓂᕐᒥᓗ. 

 

ᒥᓂᔅᑕᐅᔪᖅ ᐊᖏᕈᓐᓇᕆᕙ ᕿᒥᕐᕈᒃᑲᓐᓂᖁᑉᓗᒍ 

ᐃᖅᑲᓇᐃᔭᖅᑐᑦᓴᐅᔪᓄᑦ ᐃᓪᓗᓕᒑᕐᔪᒻᒥ 

ᓄᓇᖃᖅᑑᔪᓂᒃ ᐸᖅᑭᑦᓯᕙᑦᑐᓂᒃ ᐊᔪᕈᑎᖃᖅᑐᓂᒃ 

ᒫᓐᓇ ᓇᔭ ᐃᓴᐸᓚ ᐊᖏᕐᕋᖓ ᒪᑐᔭᑉᐸᑦ? 

ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᓐᓄᑦ ᒥᓂᔅᑕ, 

ᒥᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᕆᒋᐊᕋᕕᑦ ᑖᒃᑯᐊ ᑕᐃᑲᓂ ᓇᔪᖅᑕᐅᔪᐃᑦ 

ᖁᔭᒋᔭᕗᑦ ᓇᒦᕝᕕᔅᓴᖃᕈᓐᓇᖅᑎᑕᐅᒻᒪᑕ ᓄᓇᕗᑦ 

ᐃᓗᐊᓃᑦᑐᓂᒃ ᑕᑯᒪᖃᑦᑕᕋᑦᑕ ᐊᐅᓚᓂᖃᕐᓗᑎᓪᓗ 

ᐃᓱᒫᓗᓐᓇᓐᖏᑦᑐᒥᒃ ᐱᖏᓐᓇᓐᖏᑦᑐᒥᒃ. ᑕᐃᒃᑯᐊ 

ᐅᒡᒍᓇᖅᑑᒐᓗᐊᖅ ᐃᖅᑲᓇᐃᔭᖅᑎᐅᔪᐃᑦ ᑕᐃᑲᓂ 

ᐃᖅᑲᓇᐃᔮᖏᓐᓂᒃ ᐃᓕᓐᓂᐊᖅᓯᒪᑦᑎᐊᖅᑐᑦ 

ᑲᔪᓯᑦᑎᐊᖁᔭᕗᑦ. ᑕᐃᒃᑯᐊ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᐅᓐᖏᒻᒪᑕ, ᑯᐊᐸᕆᓴᒃᑯᓐᓄᑦ 

ᐃᖅᑲᓇᐃᔭᖅᑎᐅᓪᓗᑎᒃ. 

ᐃᑲᔪᒃᑲᓐᓂᕋᓱᐊᕈᓐᓇᖅᑕᕗᑦ ᑭᓯᐊᓂ ᑯᐊᐸᕇᓴᒻᒧᑦ 

ᐃᖅᑲᓇᐃᔭᖅᑎᐅᑎᓪᓗᒋᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᐅᓐᖏᓐᓂᖓ ᑖᓐᓇ 

ᐊᐳᕈᑕᐅᓲᖑᒻᒪᑦ. ᑕᐃᒃᑯᐊ 

ᐃᓱᒫᓗᒋᓐᓂᖅᐹᕆᐊᖃᕋᑦᑎᒍᑦ ᑕᐃᑲᓃᑦᑐᐃᑦ 

ᐊᑦᑕᓇᖅᑐᒦᓐᖏᒃᑲᓗᐊᕐᒪᖔᑦ 

ᐃᓱᒫᓗᓇᖅᑐᒦᓐᖏᒃᑲᓗᐊᕐᒪᖔᑕᓗ ᐅᓪᓗᒥᒧᑦ. 

ᑖᓐᓇ ᒫᓐᓇ ᑕᐃᒫᒃ ᑭᐅᔪᓐᓇᖅᑕᕋ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐃᖃᓗᐃᑦ−ᓯᓈᓄᑦ, ᒥᔅ ᐳᕉᔅᑐ. 

 

ᐊᐱᖅᑯᑦ 692 - 6(2): ᓇᒻᒥᓂᖅᓱᖅᐸᓪᓕᐊᓂᖅ 

(ᐳᕉᔅᑐ) 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. 

ᑲᓐᖑᓱᐃᓐᓇᓲᖑᒐᒪ ᐱᒋᐊᕐᓂᐊᓕᕋᐃᒐᒪ. 

ᐱᒋᐊᕈᑎᖃᖅᑳᕈᒪᑐᐃᓐᓇᖅᐳᖓ. 

ᐃᓕᑕᖅᓯᖅᑳᕐᓗᖓ ᐃᕐᖑᑖᓐᓂᒃ ᒪᕐᕉᓐᓂᒃ 

ᓄᓇᕗᒻᒥᐅᓂᓪᓗ ᐊᒻᒪᓗ ᑐᓐᖓᓱᒋᑦᓯ ᐃᖃᓗᓐᓄᑦ 

ᐅᑎᕋᑦᓯ. 

 

 

 

 

ᐅᖃᖅᑎᑦᓯᔨ, ᐊᐱᖅᑯᑎᒐ ᓯᕗᓕᖅᑎᒧᑦ 

ᐊᑎᓕᐅᖅᑕᐅᓵᓚᐅᖅᑐᒥᒃ ᓄᓇᕗᒻᒥᐅᑦ ᓄᓇᐅᑉ 

ᓇᒻᒥᓂᖅᓱᖅᐸᓪᓕᐊᓂᖅ ᐱᔭᐅᕙᓪᓕᐊᓂᖓ.  

 

ᐅᖃᖅᑎᑦᓯᔩ, ᓯᕗᓕᖅᑎ ᖃᐅᔨᒪᕗᖅ ᓄᓇᐃᑦ 

ᓄᓇᒥᒃ ᑭᓱᖏᓐᓂᓪᓗ ᐊᒥᓲᒻᒪᑕ ᐃᓗᓕᖏᑦ 

ᐊᖏᕈᑎᐅᓇᐅᖅᑐᑦ. ᕿᒥᕐᕈᔭᐅᒋᐊᖃᕋᔭᕐᓂᖓᓗ 

ᐊᖏᕈᑦ ᒪᓕᒐᐃᓪᓗ ᓄᓇᕗᓪᓗ ᐊᖏᕈᑎᐅᔪᒧᑦ 

ᐋᖅᑭᒋᐊᕈᑎᒥᒃ.  

 

ᑖᒃᑯᐊ ᖃᐅᔨᒍᑎᐅᓯᒪᒻᒪᑕ ᒪᓕᒐᐃᑦ ᐊᒻᒪᓗ 

ᑎᒍᔭᐅᕙᓪᓕᐊᓂᖏᑦ ᐊᑐᓕᖅᑎᑕᐅᓂᐊᕐᓂᖏᓐᓂᒃ 

ᒪᓕᒐᐃᑦ ᐊᓯᔾᔨᖅᐅᕙᓪᓗᑎᒃ ᐊᖏᖅᑕᐅᓛᕐᓗᑎᓪᓗ 

ᑲᓇᑕᐅᑉ ᒪᓕᒐᓕᐅᕐᕕᔾᔪᐊᖓᓂ ᐊᔾᔨᖓᓂᓗ 

ᐊᖏᖅᑕᐅᓗᑎᒃ ᓄᓇᕗᒻᒥ. 

 

ᐅᖃᖅᑎᖅᓯᔩ, ᑖᒃᑯᐊ ᒪᓕᒐᓕᐅᖅᑏᑦ 22ᖑᔪᓂᒃ 

ᐃᓱᒪᒃᓴᖅᓯᐅᒋᐊᖃᖅᑐᓂᒃ ᒪᓕᒐᑦᓴᒧᑦ 

ᐊᐱᕆᖅᑳᕐᓗᒍ ᓯᕗᓕᖅᑎᐅᔪᖅ, ᑖᒃᑯᐊ ᐅᐃᒍᖏᑦ 

ᓇᒻᒥᓂᖅᓱᖅᐸᓪᓕᐊᓂᕐᒧᑦ ᐱᐊᓂᒃᑕᐅᔪᒫᕐᒪᖔᑦ 

ᑕᕝᕙᓂᓗ ᐅᕐᓄᓯᐅᕈᑕᐅᓗᓂ ᐊᒻᒪᓗ ᑭᒃᑯᓕᒫᓄᑦ 

ᑐᓴᕋᒃᓴᐅᒍᓐᓇᓕᕐᓗᓂ. ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᑦ ᓯᕗᓕᖅᑎᖓ, 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ. 

 

ᐊᖓᔪᖅᑳᖅ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎ ᐊᒻᒪᓗ ᖁᔭᓐᓇᒦᕈᒪᓪᓗᖓ ᑖᔅᓱᒥᖓ 

ᐊᐱᖅᑯᑎᖃᕈᓐᓇᕐᒪᑦ ᐊᒻᒪᓗ 

ᑕᑯᓐᓇᖃᑕᐅᓚᐅᖅᓯᒪᒐᒪ 

ᐊᑎᓕᐅᖃᓯᐅᓚᐅᖅᖢᖓᓗ.  

 

ᑕᐃᒪᓐᖓᓕᒫᑦ ᒪᑐᐃᖓᑦᑎᐊᕋᓱᖕᓂᐊᖅᑐᒍᑦ ᐊᒻᒪᓗ 

ᑕᐃᒃᑯᐊ ᐸᐃᑉᐹᑦ ᓇᓗᓇᐃᖅᑕᐅᓯᒪᔪᑦ ᓴᓐᖏᓂᕐᓂᒃ 

ᑎᒍᓯᕙᓪᓕᐊᓂᖅ. 

ᐊᑎᓕᐅᓲᓚᐅᕋᑦᑕ ᔮᓄᐊᕆ 18ᒥ ᐊᒻᒪᓗ 

ᑕᐃᑲᓐᖓᓂᑦ ᐃᖅᑲᓇᐃᔮᒃᓴᕗᑦ ᐅᓄᑲᓪᓚᒃᑐᑦ 

ᐱᓕᕆᕙᓪᓕᐊᓯᒪᔭᕗᑦ. ᑲᓇᑕᐅᑉ ᒐᕙᒪᒃᑯᖏᑦ 

ᑐᓐᖓᕕᒃᑯᓪᓗ ᐱᖃᑎᒋᓪᓗᒋᑦ. ᒫᓐᓇᐅᔪᖅ 

ᓇᓗᓇᐃᔭᐃᕙᓪᓕᐊᔪᒍᑦ ᖃᓄᐃᑦᑐᓂᒃ 

ᐃᓗᓕᖃᕐᓂᐊᕐᒪᖔᑦ ᐊᒻᒪᓗ ᑕᐃᒪᓐᖓᓕᒫᑦ 

ᒪᑐᐃᖓᐃᓐᓇᕐᓂᐊᖅᑐᖓ ᐊᒻᒪᓗ ᑐᓴᐅᒪᔾᔪᑎᓂᒃ 

ᐱᑕᖃᓕᕌᖓᑦ ᓴᖅᑭᑦᑎᖃᑦᑕᕐᓂᐊᖅᑐᖓ.  

 

ᒪᑯᐊᓗ ᒪᓕᒐᒃᓴᐃᑦ ᒪᓕᒐᕐᔪᐊᑦ 

ᐊᓯᔾᔨᖃᑦᑕᕐᓗᒋᐅᔭᕆᐊᖃᕐᓂᐊᕐᒪᑕ 

ᒪᓕᒃᓯᒪᖁᓪᓗᒋᑦ ᑕᐃᒃᑯᓄᖓ ᐊᖏᕈᑎᒋᓚᐅᖅᑐᓂᒃ.  

ᑖᒃᑯᐊᓗ ᐱᔭᕇᖅᐸᑕ ᐃᓕᔅᓯᓐᓄᑦ ᐊᔾᔨᖏᑦ 

ᑐᓂᐅᖅᑲᖅᑕᐅᔪᐃᓐᓇᐅᓂᐊᖅᑐᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᕕᐊᓱᓚᐅᖅᑐᖓ ᑕᐃᑲᓃᖃᑕᐅᔪᓐᓇᓚᐅᕋᒪ 

ᐊᑎᓕᐅᕈᑎᒋᔭᐅᕙᓪᓕᐊᓕᖅᑎᓪᓗᒍ ᐊᒻᒪᓗ 

ᖁᕕᐊᓱᒃᑐᖓ ᐊᓈᓇᒐ ᐱᐊᑎ ᐳᕉᔅᑐ 

ᑕᐃᑲᓃᖃᑕᐅᓚᐅᕐᒪᑦ 

ᐃᒃᓯᕚᖃᑎᒋᔪᓐᓇᓐᖏᑲᓪᓗᐊᖅᖢᓄᒃ.  

 

ᐃᓱᒪᒋᓪᓗᒋᑦ ᑖᒃᑯᐊ ᑎᓕᐅᑎᒋᔭᐅᓯᒪᔪᑦ ᐊᒻᒪᓗ 

ᑭᖑᓪᓕᖅᐹᖅ ᑕᐃᓐᓇ ᐊᐱᖅᑯᑎᒋᖅᑲᐅᔭᕋ 

ᐃᓱᒪᒋᓪᓗᒍ ᑖᓐᓇ ᓯᕗᓕᖅᑎ ᖃᐅᔨᒪᑦᑎᐊᖅᑐᖅ 

ᒫᓐᓇ ᒪᓕᒐᓕᐅᖅᑏᑦ ᓰᑎᕝᕙᒥ ᐊᕐᕌᒍᒥ 20 

ᑕᖅᑮᓐᓇᐅᓕᕐᒪᑕ ᐊᒻᒪᓗ ᓂᕈᐊᕐᓂᖅᑕᖃᓛᕆᓪᓗᓂ 

ᐊᕐᕌᒍ. ᑕᐃᒃᑯᐊ ᒫᓐᓇ 

ᑕᐃᒃᑯᐊᓴᐃᓐᓇᐅᔾᔮᓐᖏᑦᑐᔅᓴᐅᔪᑦ ᑲᓇᑕᐅᑉ 

ᒐᕙᒪᒃᑯᖏᑦ.  

 

ᖃᖓ ᒪᓕᒐᓕᐅᕐᕕᒻᒧᑦ ᑖᒃᑯᐊ ᓴᖅᑭᑕᐅᓛᖅᐸᑦ? 

ᐅᓪᓗᒥᖃᐃ ᓇᓗᓇᐃᖅᓯᔪᓐᓇᖅᐸᐅᒃ? ᑕᒪᓐᓇᐅᒻᒪᑦ 

ᐃᓱᒪᒋᓪᓗᒋᓪᓗ ᒪᓕᒐᒃᓴᖃᓐᖏᓇᑦᑕ ᐅᓪᓗᒥ 

ᑕᒪᑐᒪᓂ. ᑕᒪᓐᓇ ᐱᔾᔪᑎᒋᓗᐊᕆᓪᓗᒍ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧᑦ, ᒥᔅᑕ 

ᐸᐅᓗᓯ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ, ᐊᒻᒪᓗ ᖁᔭᓐᓇᒦᒃ ᑖᓐᓇ 

ᐊᐱᖅᑯᑎᒋᒐᖕᓂ. ᓱᓕᔪᖅ 

ᐱᔭᒃᓴᕐᔪᐊᒻᒪᕆᐊᓘᓂᐊᖅᑐᑦ ᐊᒻᒪᓗ ᐋᔩᖃᑎᒌᖕᓂᖅ 

ᐊᑐᖅᑎᓪᓗᒍ, ᖃᐅᔨᒪᓪᓗᑕ ᑖᓐᓇ ᐊᓯᔾᔨᕆᐊᖃᕈᓂ 

ᐊᒻᒪᓗ ᒪᓕᒐᖅᑎᒍᑦ ᐊᖏᕆᐊᖃᒻᒪᑦ ᐅᕙᓂ 

ᒪᓕᒐᓕᐅᕐᕕᒻᒥ. ᐅᖃᖅᑎᑦᑎᔩ, 

ᕿᒥᕐᕈᓇᒋᐊᖃᕐᓂᐊᖅᑕᕗᑦ ᑕᐃᒃᑯᐊᓕᒫᑦ.  

 

ᐊᒻᒪᓗ ᖁᕕᐊᓱᒃᑐᖓ ᐋᔩᖃᑎᒌᖕᓂᒃᑯᑦ 

ᐃᓚᓕᐅᔾᔭᐅᓯᒪᖕᒪᑦ ᐱᖓᓱᓄᑦ ᐊᕐᕌᒍᓄᑦ 

ᐊᑐᓕᖅᑎᑕᐅᕙᓪᓕᐊᓂᐊᕐᓂᖓ ᐊᒻᒪᓗ 

ᐋᔩᖃᑎᒌᖕᓂᒃᑰᖃᑎᖃᖅᖢᑕ ᑕᐃᔅᓱᒪᓂ 

ᓄᒃᑎᖃᑦᑕᓚᐅᖅᓯᒪᖕᒪᑕ ᑕᐃᒃᑯᐊ ᐅᓪᓗᖏᑦ 

ᐊᑎᓕᐅᕐᕕᒃᓴᓪᓗ ᐊᓯᖏᑦ. ᑕᐃᔅᓱᒪᓂ 

ᑕᐃᒪᐃᓕᖓᓚᐅᖅᓯᒪᖕᒪᑦ. ᐊᕐᕌᓂ ᐃᒻᒪᖃ 

ᐋᔩᖃᑎᒌᖕᓂᖅ ᐃᓱᓕᑦᑐᓐᓇᕐᓂᐊᓕᕋᑦᑎᒃᑯᑦ 

ᑕᐃᒃᑯᐊ ᐱᓕᕆᐊᖑᔪᑦ. ᒐᕙᒪᒃᑯᑦ ᐱᓕᕆᕝᕕᖏᑦ 

ᐊᒃᑐᐃᓂᐊᕐᒪᑕ ᐃᓘᓐᓇᖏᓐᓂᒃ ᒐᕙᒪᒃᑯᑦ 

ᐱᓕᕆᕝᕕᖏᓐᓂ.  

 

ᐊᖏᕈᑏᑦ ᐊᑎᓕᐅᖅᓯᒪᓕᖅᐳᑦ ᐱᖓᓱᓄᑦ 

ᐊᕐᕌᒍᓄᑦ ᐋᖅᑭᒃᓯᒪᓪᓗᒍ. ᑕᐃᒫᒃ ᐅᖃᖅᑲᐅᒐᕕᑦ 

ᒥᓂᔅᑕᐃᑦ ᐅᖃᐅᓯᖏᑦᑎᒍᑦ ᒫᓐᓇ ᐊᐃᐳᕈᓪ 1, 

2027-ᒥ ᐅᓪᓗᓕᖅᓯᒪᔪᒍᑦ. ᑕᒪᒃᑯᐊᓗ 

ᐱᖁᔭᕐᔪᐊᓕᒫᑦ ᐋᖅᑭᒋᐊᖅᑕᐅᓗᑎᒃ. 

ᐃᖅᑲᓇᐃᔮᕆᕙᓪᓕᐊᓂᐊᖅᑕᕗᑦ 

ᓇᓕᐊᖑᓂᐊᕐᒪᖔᑦ 

ᐊᒻᒪᓗ ᑕᒪᓐᓇ ᓇᓗᓇᐃᖅᑕᐅᓯᒪᓕᖅᐸᑦ 

ᖃᐅᔨᒃᑲᕐᓂᐊᖅᑕᕋ ᒪᓕᒐᓕᐅᖅᑎ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ 

ᐃᓚᒋᐊᕈᑦ, ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᓯᕗᓕᖅᑎ ᐅᖃᓵᕐᒪᑦ ᒪᓕᒐᕐᔪᐊᑦ ᐅᓄᖅᑐᑲᓪᓚᐃᑦ 

ᑲᒪᒋᔭᐅᔭᕆᐊᖃᕐᓂᐊᕐᒪᑕ ᐊᓂᒍᖅᑎᑕᐅᓗᑎᓪᓗ. 

ᐅᕙᖓᓕ ᑭᐅᔭᐅᑦᑎᐊᑲᓐᓂᕈᒪᔪᖓᐅᒐᓗᐊᖅ 

ᐊᐱᖅᑯᑎᒋᖅᑲᐅᔭᕋ. ᐃᖃᓪᓕᐊᖅᑎᐅᑎᓪᓗᖓᓗ 

ᐃᓛᓐᓂᒃᑯᑦ ᐃᖃᓗᒡᔪᐊᖑᓇᐅᓱᒋᔭᕋ ᐊᓯᓐᓄᑦ 

ᒥᑭᑦᑑᓂᕋᖅᑕᐅᓲᖑᖕᒪᑦ. ᑐᑭᓯᓇᑦᑎᐊᑲᓐᓂᖁᓪᓗᒍ 

ᑖᓐᓇ ᑭᒡᒍᑎᒋᖅᑲᐅᔭᖓ.  

 

ᓄᓇᕗᑦ ᒐᕙᒪᒃᑯᑦ ᑐᓴᒐᒃᓴᐃᑦ ᓴᖅᑭᓚᐅᖅᑕᖏᑦ 

ᐅᖃᖅᓯᒪᖕᒪᑕ:  

 

ᐅᖃᓪᓚᖃᑎᒋᔭᐅᔭᕆᐊᖃᖅᑐᒡᒎᖅ ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᑎᑎᕋᖅᓯᒪᓂᖓ 35 ᐱᔾᔪᑎᒋᓪᓗᒍ 

ᑐᓐᖓᕕᒡᔪᐊᒃᑯᑦ ᑕᐃᒃᑰᓇ 

ᐃᓕᓴᕆᔭᐅᔪᓐᓇᕐᓂᐊᕐᒪᑕ. ᑕᒪᓐᓇ ᓴᓐᖏᓂᖅ 

ᑐᓐᓂᖅᑯᑎᒋᔭᐅᕙᓪᓕᐊᓕᖅᑎᓪᓗᒋᑦ ᑲᓇᑕᐅᑉ 

ᒐᕙᒪᒃᑯᖏᑦ ᐅᖃᓪᓚᖃᑎᖃᓚᐅᖅᑐᑦ 

ᓄᓇᖃᖅᑳᖅᓯᒪᔪᓂᒃ. 

ᑕᐃᒪᐃᖏᓐᓇᖃᑦᑕᕐᓂᐊᕐᒪᖔᑦ 

ᐊᑐᓕᖅᑎᑦᑎᕙᓪᓕᐊᓂᖅ ᑕᒪᓐᓇ ᐊᑐᖅᑎᓪᓗᒍ 

ᐊᒻᒪᓗ ᓴᓐᖏᓂᕐᒥᒃ ᑎᒍᓯᕐᓂᖓ.  

 

ᒪᒥᐊᑉᐳᖓ ᑖᓐᓇ ᐊᑯᓂᐊᓗᒃ ᑕᐃᒍᖅᑕᕋᑖᕋᒃᑯ, 

ᑭᓯᐊᓂ ᐱᒻᒪᕆᐅᒻᒪᑦ. 

   

ᐅᓪᓗᒥᖃᐃ ᓯᕗᓕᖅᑎ ᓇᓗᓇᐃᖅᓯᔪᓐᓇᖅᐸ 

ᑎᑎᕋᖅᓯᒪᓂᖓ 35 ᖃᓄᐃᒻᒪᑦ ᓱᓕ 

ᐱᓕᕆᐊᕆᔭᐅᖕᒪᖔᑦ ᐊᒻᒪᓗ ᑕᐃᒃᑯᐊ ᐃᓚᐅᔪᑦ 

ᑭᖑᕙᕆᐊᖅᑎᑦᑎᔪᓐᓇᖅᐸᖅᑲᐃ  

 

 

 

 

 

 

 

 

 

 

 

ᓴᓐᖏᓂᕐᒥᒃ ᑎᒍᓯᕙᓪᓕᐊᓂᕐᒧᑦ ᐊᖏᕈᑏᑦ 

ᐃᓗᓕᖏᓐᓂ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧᑦ, ᒥᔅᑕ 

ᐸᐅᓗᓯ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᔪᓐᓇᕐᒪᒍ. ᐅᖃᖅᑲᐅᒐᒪ ᐊᐃᐳᕈᓪ 1, 

2027, ᑕᕝᕙᓂ ᑭᖑᓪᓕᖅᐹᖅᓯᐅᑏᑦ. 

ᕿᒥᕐᕈᓇᒃᖢᑎᒃᑯᓪᓗ ᑕᐃᒃᑯᐊ 

ᐊᒃᑐᖅᑕᐅᓗᐊᓐᖑᐊᕐᓂᐊᖅᑐᑦ ᒪᓕᒐᕐᔪᐊᑦ. ᑕᐃᒃᑯᐊ 

ᑐᓴᐅᒪᔾᔪᑏᑦ ᐱᓯᒪᓕᕋᒃᑭᑦ ᓇᓗᓇᐃᓪᓚᕆᓛᕈᒪᔭᒃᑲ.  

 

ᓈᓴᐅᑎᓕᒃ 35, ᐅᖃᖅᓯᒪᖕᒪᑦ ᓄᓇᖃᖅᑳᖅᓯᒪᔪᑦ 

ᑎᒥᖁᑎᖏᓐᓂᒃ ᑲᑎᒪᖃᑎᖃᕆᐊᖃᖅᖢᑎᒃ 

ᑲᓇᑕᐅᑉ ᒐᕙᒪᒃᑯᖏᓐᓂ. ᐋᔩᖃᑎᒌᖕᓂᒃᑯᓪᓗ 

ᑲᓇᑕᐅᑉ ᒐᕙᒪᒃᑯᖏᑦ ᓈᓴᐅᑎᓕᒃ 35 

ᐱᔾᔪᑎᒋᓪᓗᒍ ᐃᓄᓕᒫᖅᑎᑦᑎᖃᑦᑕᕈᓐᓇᖅᓯᓚᐅᕐᒪᑕ 

ᐊᒻᒪᓗ ᑕᒪᓐᓇ ᐊᑐᕆᐊᖃᖅᑎᑕᐅᓪᓗᓂ. 

ᓴᓐᖏᓂᕐᓂᕐᒧᑦ ᑐᕌᖓᔪᖅ ᑖᓐᓇ ᓈᓴᐅᑎᓕᒃ 35 

ᐊᑐᖅᖢᒍ ᓅᕖᕝᕙ 2023-ᒥ ᐱᔭᕇᓚᐅᖅᑐᖅ 

ᑭᓯᐊᓂ ᐅᖃᖃᑎᒋᔭᐅᖏᓐᓇᖃᑦᑕᕐᓂᐊᖅᑐᑦ 

ᑕᐃᒃᑯᐊ ᓄᓇᖃᖅᑳᖅᓯᒪᔪᑦ ᑕᐃᒃᑯᐊᓗ 

ᑲᑐᔾᔨᖃᑎᒌᖏᑦ.  

 

ᐃᓛᒃ ᓇᓗᓇᐃᖅᓯᔪᓐᓇᓐᖏᑦᑐᖓ ᓱᑯᑦᑎᐊᓂᒃ 

ᐊᖏᕈᑏᑦ ᓇᓕᐊᒡᓗ ᓄᓇᖃᖅᑳᖅᓯᒪᔪᑦ 

ᑎᒥᖁᑎᖏᑦ ᐅᖃᓪᓚᖃᑎᒋᔭᐅᓂᐊᕐᒪᖔᑕ. ᑭᓯᐊᓂ 

ᑕᐃᒃᑯᐊ ᐃᓄᓕᒫᖅᑎᑦᑎᖃᑦᑕᖅᑎᓪᓗᒋᑦ 

ᑲᑎᒪᖃᑎᖃᖃᑦᑕᖅᑎᓪᓗᒋᓪᓗ ᑕᒪᓐᓇ 

ᐱᕐᔪᐊᖑᑎᓪᓚᕆᒃᑕᕗᑦ. ᑎᒍᓯᕙᓪᓕᐊᓂᐊᖅᑎᓪᓗᑕ 

ᐊᐅᓚᑦᑎᔪᓐᓇᖅᓯᖁᓪᓗᑕ ᓄᓇᖁᑎᑦᑎᓐᓂᒃ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᒪᓕᑭ.  

 

ᐊᐱᖅᑯᑦ 693 - 6(2): ᐅᖅᓱᐊᓗᐃᑦ ᐊᑭᖏᑦ 

(ᒪᓕᑭ) 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᖅᓱᕈᒪᔭᖃᖅᑐᖓ ᒥᓂᔅᑕ ᓄᓇᓕᖕᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓄᑦ, 

ᐅᖅᓱᓕᕆᔨᒃᑯᓐᓄᑦ ᑕᐃᒃᑯᓄᖓ ᐱᓕᕆᐊᖃᖅᑐᑦ.  

 

(ᑐᓵᔨᑎᒍᑦ) ᔮᓐᓄᐊᕆᐅᓚᐅᖅᑐᒥ ᐅᖅᓱᐊᓗᐃᑦ 

ᑕᒪᒃᑯᐊ ᖃᓪᓗᑎᖏᑦᑎᒍᑦ $0.15−ᓂᒃ 

ᐃᓚᒋᐊᖅᑕᐅᓚᐅᖅᓯᒪᖕᒪᑕ ᑭᓂᖅᑐᑦ, ᒐᓴᓖᑦ, 

ᖃᖓᑕᓲᖅᓯᐅᑏᑦ, ᓱᐴᔫᖅᓯᐅᑏᓪᓗ. ᒐᕙᒪᒃᑯᑦ 

ᓇᓗᓇᐃᖅᓯᓚᐅᓐᖏᑦᑐᑦ ᑭᓱᒥᒃ ᐱᔾᔪᑎᖃᖅᖢᑎᒃ 

ᐊᑭᑦᑐᕆᐊᖅᑕᐅᓚᐅᕐᒪᖔᑦ.  

 

ᓇᓗᓇᐃᔭᐃᒍᓐᓇᖅᐸᖃᐃ ᑖᓐᓇ ᒥᓂᔅᑕᕆᔭᐅᔪᖅ 

ᑭᓱᒥᒃ ᐱᔾᔪᑎᖃᖅᖢᑎᒃ 

ᐊᑭᑦᑐᕆᐊᖅᑎᑕᐅᓚᐅᕐᒪᖔᑕ ᐅᖅᓱᐊᓗᐃᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑎᒃᑯᓐᓄᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᐅᓪᓗᖃᑦᑎᐊᕆᔅᓯ 

ᓄᓇᕗᒻᒥᐅᑦ ᖁᔭᓐᓇᒦᖅᖢᒍᓗ ᒪᓕᒐᓕᐅᖅᑎ 

ᑖᔅᓱᒥᖓ ᐊᐱᖅᑯᑎᖃᕐᒪᑦ. ᑭᐅᔭᕐᓗᑎᑦ, ᑕᐃᒃᑯᐊ 

ᐅᖅᓱᐊᓗᓕᕆᔨᒃᑯᑦ ᑮᓇᐅᔭᖅᑐᕈᑎᕕᓂᕐᒥᓐᓂᒃ 

ᐅᑎᖅᑎᑦᑎᔭᕆᐊᖃᕐᒪᑕ ᓲᖃᐃᒻᒪ 

ᑮᓇᐅᔭᐃᖃᑦᑕᕐᒪᑕ ᑎᑭᓴᐃᒐᒥᒃ 

ᐅᒥᐊᕐᔪᐊᒃᑰᖅᑎᑦᑎᒐᒥᓪᓗ. ᐊᑭᑦᑐᕆᐊᕐᒪᑕ ᐊᕐᕌᒍᓂ 

ᐅᖅᓱᐊᓗᐃᑦ ᓄᓇᕗᒻᒨᖓᐅᔭᐅᑎᓪᓗᒍ 

ᐊᑭᑐᓂᖅᓴᐅᓚᐅᕐᒪᑦ ᔮᓐᓄᐊᕆ 4 ᑕᒪᑐᒪᓂ 

ᐊᕐᕌᒍᒥ ᐱᒋᐊᖅᑐᒍ ᐊᑭᑦᑐᕆᐊᓚᐅᖅᐳᑦ.  

 

ᐊᒃᑐᕝᕙᒥ ᑕᐃᓐᓇ ᐊᑭᑦᑐᕆᐊᕐᓂᖅᑕᖃᓚᐅᖅᑐᖅ 

ᑮᓇᐅᔭᖅᑐᕈᑎᒃᑲᓂᕐᒥᒃ ᐱᑕᖃᕐᓂᐊᕋᓱᒋᓪᓗᒍ. 

ᑕᐃᒫᒃ ᑭᓯᐊᓂ ᐱᔾᔪᑎᒋᓪᓗᒍ 

ᐊᑭᑦᑐᕆᐊᕈᑎᒋᔭᐅᓚᐅᖅᑐᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐊᒻᒪᓗ ᖁᔭᓐᓇᒦᒃ 

ᒥᓂᔅᑕ. ᑖᒃᑯᐊ ᐅᖅᓱᐃᑦ 

ᐊᑭᑦᑐᕆᐊᕐᓂᐊᓕᖅᑎᓪᓗᒋᑦ ᑐᓴᓕᖅᑐᑕᓗ 

ᐱᓇᓱᐊᕈᓯᐅᓐᖏᑐᕐᓘᓐᓃᑦ 

ᐊᑭᑦᑐᕆᐊᖃᑦᑕᓚᐅᕐᒪᑕ. ᑖᓐᓇ 

ᐊᑭᑦᑐᕆᐊᕐᓂᐊᕐᓂᖏᑦ ᑐᓴᐅᒪᔭᐅᒃᑲᓐᓂᖃᑦᑕᕈᑎᒃ 

ᐊᑲᐅᓇᔭᕋᓗᐊᖅᑐᓂ ᓄᓇᕗᒻᒥᐅᓄᑦ.  

 

(ᑐᓵᔨᑎᒍᑦ) ᒥᓂᔅᑕ ᐃᖅᑲᐅᒪᔪᒃᓴᐅᕗᖅ ᒐᕙᒪᒃᑯᑦ 

ᐊᑭᑦᑐᕆᐊᖅᑎᑦᑎᓚᐅᕐᒪᑕ ᐅᖅᓱᐊᓗᖕᓂᒃ ᐊᒃᑐᕝᕙ 

2023-ᖑᑎᓪᓗᒍ, ᐱᖓᓱᑦ ᑕᖅᑮᑦ 

ᐊᑭᑦᑐᕆᐊᖅᑕᐅᓵᓚᐅᕋᓗᐊᖅᑎᓪᓗᒍ.  

 

ᓄᓇᕗᒻᒥᐅᑕᐃᑦ ᐅᖅᓱᐊᓗᐃᑦ ᐊᑭᖏᑦᑕ 

ᐊᓯᔾᔨᖅᐸᓪᓕᐊᓂᖏᓐᓂᒃ ᖃᐅᔨᒪᑦᑎᐊᖅᑐᒍᑦ 

ᐊᕐᕌᒍᑕᒫᖅ ᑕᐃᒪᐃᑕᐅᖃᑦᑕᕐᒪᑕ ᐅᒥᐊᕐᔪᐊᒃᑯᑦ 

ᑎᑭᑎᑕᐅᓚᐅᖅᑎᓪᓗᒋᑦ.  

 

ᖃᑦᓯᐊᖅᑎᒃᑲᓐᓂᖅ ᐊᑭᑦᑐᕆᐊᖅᑎᑕᐅᓂᐊᖅᐸ 

2024-ᒥ ᐅᖅᓱᐊᓗᐃᑦ ᑎᑭᓵᕆᔭᐅᓚᐅᖅᑎᓪᓗᒋᑦ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᓐᓄᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᒪᓕᒐᓕᐅᖅᑎ ᐅᖅᓱᐊᓗᐃᑦ ᐊᒃᑐᕆᐊᕐᓂᖏᑦᑕ 

ᒥᔅᓵᓄᑦ ᐊᐱᖅᓱᕐᒪᑦ ᓂᕈᐊᖅᑎᒃᑲ ᐅᖅᓱᐊᓗᒃᑐᕐᒪᑕ. 

ᐅᖅᓱᐊᓗᐃᑦ ᐊᑭᖏᑦ ᑕᒪᓐᓇ 

ᖃᐅᔨᓴᐃᓐᓇᐅᔭᖅᑐᒍᑦ ᐊᒻᒪᓗ ᖃᓄᑎᒋ 

ᐊᑐᕐᒪᖔᖅᑕ ᑕᒪᒃᑯᐊ ᖃᐅᔨᒪᐃᓐᓇᕋᓱᖃᑦᑕᖅᑕᕗᑦ 

ᑕᐃᒃᑯᐊᓗ ᑮᓇᐅᔭᑦ ᐅᑎᖅᑕᕋᐅᔭᖅᑐᑦ. 

ᒫᓐᓇ ᐊᖏᓂᖅᓴᓂᒃ ᓂᐅᕕᕈᓐᓇᖅᓯᓂᐊᓕᕋᑦᑕ 

ᑕᐃᒪᐃᓕᖓᕗᒍᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ 

ᐃᓚᒋᐊᕈᑦ, ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐊᒻᒪᓗ ᖁᔭᓐᓇᒦᒃ 

ᒥᓂᔅᑕ ᑭᐅᖕᒪᖓ. ᑖᓐᓇ ᓂᕆᐅᓐᓇᕋᓗᐊᖅᐳᖅ 

ᐅᖅᓱᖅ ᐊᑭᑦᑐᕆᐊᒃᑲᓐᓂᖁᔪᓐᓃᖅᖢᒍ 

ᐊᑭᑐᔪᒻᒪᕆᐅᓕᕐᒪᑦ ᒫᓂ.  

 

(ᑐᓵᔨᑎᒍᑦ) ᓅᕖᕝᕙ 2023-ᖑᑎᓪᓗᒍ ᐊᖏᕐᕋᒥ 

ᐅᖅᓱᐊᓗᐃᑦ ᒥᒃᖠᒋᐊᖅᑕᐅᓚᐅᖅᓯᒪᔪᖅ.  

 

ᑲᓇᑕᐅᑉ ᒐᕙᒪᒃᑯᖏᓐᓂ ᑖᒃᓰᔭᖅᑕᐅᖏᓐᓂᖏᑦ 

ᐱᔾᔪᑎᒋᓪᓗᒋᑦ. ᖃᓄᐃᓕᐅᖅᐸᑦ ᒐᕙᒪᒃᑯᑦ 

ᐃᑲᔪᖅᑕᐅᑲᓐᓂᖁᓪᓗᒋᑦ ᓇᖕᒥᓂᖅ ᐊᖏᕐᕋᖃᖅᑐᑦ 

ᐊᖑᓇᓱᒃᑏᓪᓗ ᐅᖅᓱᐊᓗᐃᑦ ᐱᔾᔪᑎᒋᓪᓗᒋᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᓐᓄᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐃᓯᐊᕿᕐᓗᓐᓄᑦ 

ᑖᒃᓰᔭᐅᑏᑦ ᐱᔾᔪᑎᒋᓪᓗᒋᑦ ᐊᒃᑐᐃᓂᖃᓪᓚᕆᒃᑐᑦ 

ᐅᖅᓱᐊᓗᐃᑦ ᐊᑭᖏᓐᓂᒃ ᒐᓯᓕᕆᓂᕐᓗ. ᐊᒻᒪᓗ, 

ᐅᖃᖅᑏ, ᖁᕕᐊᓱᒃᑐᒍᑦ ᑖᒃᑯᐊ ᑮᓇᐅᔭᓕᕆᔨᒃᑯᑦ 

ᐱᓕᕆᕕᐊ ᐃᑲᔫᑎᒃᓴᓂᒃ 

ᐊᑐᐃᓐᓇᕈᐃᑎᑦᑎᓚᐅᕐᓂᖏᑦ.  

 

ᐅᖃᖅᑏ, ᑕᐃᒃᑯᐊ ᐅᖅᓱᐊᓗᓕᕆᔨᒃᑯᑦ ᑕᐃᒃᑯᐊ 

ᓱᕐᕋᓗᐊᔾᔭᐃᒃᑯᑏᑦ ᑮᓇᐅᔭᑦ 

ᑮᓇᐅᔭᓕᐅᓐᖏᓗᐊᖅᑐᑦ ᐅᖅᓱᐊᓗᐃᑦ ᐊᑭᓕᒫᖏᑦ 

ᐊᑭᓕᕈᓐᓇᖏᔾᔪᑎᒋᓪᓗᓂᔾᔫᒡᓗ ᐱᔾᔪᑎᒋᓪᓗᒍ 

ᐊᒻᒪᓗ $20 ᒥᓕᐊᓐᓄᑦ ᑭᓪᓕᓕᐅᖅᑕᐅᓯᒪᔪᖅ 

ᐱᔾᔪᑎᒋᓪᓗᒍ ᐅᖓᑕᐅᑎᔭᕆᐊᖃᓐᖏᑕᕗᑦ. ᑕᒪᓐᓇ 

ᐃᓱᒪᒋᖃᓯᐅᑎᔭᕆᐊᖃᖅᑕᕗᑦ.  

 

ᐄ, ᐃᖅᑲᓇᐃᔭᖃᑎᒋᔪᒪᑦᑎᐊᖅᑕᕗᑦ 

ᒪᓕᒐᓕᐅᖅᑎᐅᖃᑎᕗᑦ ᖃᓄᖅ ᑕᒪᓐᓇ 

ᐋᖅᑭᒋᐊᕈᓐᓇᕐᓂᐊᕐᒪᖔᑦᑎᒍ ᓄᓇᕗᒻᒥᐅᑦ 

ᐃᑲᔪᒃᑲᓐᓂᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᒃ, ᒥᔅᑕ ᓚᐃᑦᓯᑑᓐ.  

 

ᐊᐱᖅᑯᑦ 694 - 6(2): ᐃᖃᓗᓐᓂ 

ᐃᒡᓗᓕᕆᓂᖅ (ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᓂᐊᖅᑕᒃᑲ ᒥᓂᔅᑕ ᑲᒪᔪᖅ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ.  

 

ᐅᖃᖅᑏ, ᑕᐃᒪ ᐊᕐᕌᒍᒋᔭᑦᑎᓐᓂ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᑐᓴᖅᑎᑦᑎᓚᐅᕐᒪᑕ 

ᐊᑎᓕᐅᕐᓂᐊᕐᒪᑕᒎᖅ ᓄᑖᒥᒃ 2024-ᒥ ᓂᐅᕕᕈᑎᓗ 

ᐃᒡᓗᑖᖅᑎᑦᑎᓗ NCC Development-ᒃᑯᑦ 

ᐱᖃᑎᒋᓪᓗᒋᑦ ᐃᒡᓗᓕᐅᕐᓂᐊᕐᒪᑕ 166−ᓂᒃ 

ᓄᑖᓂᒃ 17-ᓂᒃ ᓄᓇᓕᖕᓂ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᑖᒃᑯᐊ 

ᓄᓇᓖᑦ ᐃᒡᓗᑖᖅᑎᑕᐅᓂᕐᒪᖔᑕ 

ᓇᓗᓇᐃᖅᓰᔪᓐᓇᖅᐸᓗ ᖃᓄᐃᒻᒪᑦ ᐃᖃᓗᐃᑦ 

ᐱᖃᓯᐅᔾᔭᐅᓯᒪᓐᓂᖏᒻᒪᖔᑦ 2024-ᒥ 

ᐃᒡᓗᑖᖃᓯᐅᔾᔭᐅᓂᐊᖅᑐᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑐᓴᕈᒥᓇᖅ ᑖᓐᓇ 

ᒪᓕᒐᓕᐅᖅᑎ ᖃᓄᐃᒻᒪᑦ ᐃᖃᓗᐃᑦ 2023-ᒥ 

ᐱᖃᓯᐅᔾᔭᐅᓂᕐᒪᖔᑦ.  

ᑭᓯᐊᓂᓕ, ᐅᖃᖅᑏ, ᐃᓱᒪᓕᐅᓚᐅᕋᑦᑕ ᑕᐃᒃᑯᓂᖓ 

ᐊᕐᕌᒎᖕᓂᒃ ᓯᕗᓪᓖᖕᓂᒃ ᐃᒡᓗᓕᐅᕈᒪᓪᓗᑕ ᓄᓇᕗᑦ 

3000 ᓄᓇᕗᒻᒥ ᓄᓇᓕᓕᒫᑦ 

ᐃᓪᓗᓕᐅᕐᕕᐅᖁᓪᓗᒋᑦ ᐃᓚᖏᓪᓗ 

ᐃᒡᓗᓕᐅᕐᕕᐅᓚᐅᖅᓯᒪᓐᖏᑦᑐᑦ ᐊᕐᕌᒍᑦ ᖁᓕᑦ 

ᐃᓗᐊᓂ.  

 

ᐅᖃᖅᑏ, ᐊᕐᕌᓂ 2023ᖑᑎᓪᓗᒍ ᐃᖃᓗᐃᑦ 

2022-2023ᒥ 19ᓂᒃ ᐃᒡᓗᓕᐅᓚᐅᖅᑐᑦ 2023ᒥ 

18ᓂᒡᓗ ᐃᒡᓗᓕᐅᓚᐅᖅᑐᑦ ᐊᕐᕌᒍᒋᔭᑦᑎᓐᓂ. 

ᐊᓯᖏᑦ ᑕᐅᒃᑯᐊ 2023ᒥ 

ᐃᒡᓗᓕᐅᕐᕕᐅᓚᐅᓐᖏᑦᑐᑦ ᓄᓇᓖᑦ ᑕᐃᒃᑯᐊ 

ᐃᒡᓗᓕᐅᕐᕕᐅᓕᖅᑐᑦ. ᓂᕆᐅᒃᑐᖓ 2025ᒥ 

ᐃᒡᓗᓕᐅᕐᓂᐊᕐᒪᑕ ᐃᖃᓗᖕᓂ. ᑖᒃᑯᐊ 

ᐊᕐᕌᒍᒋᔭᑦᑎᓐᓂ ᐊᕐᕌᓂ ᑕᐃᒃᑯᐊ 

ᓇᖕᒥᓂᖅᑖᕈᑎᐅᖃᑦᑕᕐᓂᐊᖅᑐᑦ ᐃᒡᓗᓕᐅᕈᑏᑦ 

ᐋᖅᑭᒃᓱᖅᑕᐅᓚᐊᐅᕐᒪᑕ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ, 

ᐃᓚᒋᐊᕈᑏᑦ ᐊᐱᖅᑯᑎᖕᓄᑦ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᒥᓂᔅᑕ ᖃᐅᔨᒪᖕᒪᑦ ᐃᓛᒃ ᐃᒡᓗᓕᕆᔨᒃᑯᓐᓂᑦ 

ᐃᒡᓗᑖᕋᓱᒃᑐᑦ ᐅᑕᖅᑭᖕᒪᑕ? ᑭᓱᓂᒃ 

ᐱᔾᔪᑎᖃᖅᖢᑎᒃ ᐋᖅᑭᒃᓱᐃᖃᑦᑕᖅᐸᑦ 

ᐃᒡᓗᑖᖅᑎᑦᑎᓂᐊᖅᑎᓪᓗᒋᑦ? ᑐᓴᒐᒃᓴᐃᑦ ᑖᒃᑯᐊ 

ᐊᑐᖅᑕᐅᖃᑦᑕᕐᒪᑕ ᐃᒡᓗᓕᕆᔨᕐᔪᐊᒃᑯᓐᓄᑦ 

ᐋᖅᑭᒃᓱᐃᑎᓪᓗᒋᑦ ᐃᒡᓗᒃᓴᓂᒃ ᓴᓇᓂᐊᖅᑎᓪᓗᒋᑦ 

ᓄᓇᓕᖕᓂ. 

 

ᐅᖃᖅᑎᑦᑎᔩ, ᓄᓇᕗᒻᒥ 3000ᓂᒃ ᐸᕐᓇᐅᑎ 

ᐅᖃᖅᓯᒪᖕᒪᑦ ᐅᑕᖅᑭᔪᑦ ᐃᒡᓗᒃᓴᒥᖕᓂᒃ ᐃᖃᓗᖕᓂ 

563ᖑᓚᐅᖅᑐᑦ ᒫᑦᓯ 31, 2022ᒥ. ᑭᓯᐊᓂᒡᓕ 

ᑖᒃᑯᐊ ᑐᓴᒐᒃᓴᐃᑦ ᑐᓂᔭᐅᓯᒪᔪᑦ ᒥᓂᔅᑕᒥᑦ 

ᑲᑎᒪᔨᓄᑦ ᒪᓕᒐᓕᐅᖅᑎᓄᑦ ᑐᓂᔭᐅᓯᒪᔪᑦ ᔮᓄᐊᕆ 

2024, 2023 ᐅᑕᖅᑭᔪᒡᒎᑦ ᐃᒡᓗᒃᓴᓂᒃ 

197ᓐᖑᑳᓪᓚᒃᖢᑎᒃ. ᐃᓄᐃᓴᒡᓕᒋᐊᖅᑐᑦ 65ᓂᒃ 8 

ᐃᓗᐊᓂ ᑕᖅᑭᑦ.  

 

ᐅᖃᖅᑎ, ᑕᑯᓚᐅᖅᓯᒪᓐᖏᓐᓇᒪ 

ᓇᓗᓇᐃᖅᓯᔾᔪᑎᓂᒃ ᓄᓇᑦᑎᓐᓂ ᐃᒡᓗᑖᕈᒪᔪᑦ 

ᐃᓄᐃᓴᒡᓕᒋᐊᕐᓂᖏᓐᓂᒃ 

ᓱᒃᑲᔪᐊᓗᖕᒥᒃ ᐅᓄᕐᓂᕆᔭᖏᑦ ᑕᐃᒃᑯᐊ ᐃᖃᓗᖕᓂ 

ᐃᒡᓗᑖᕈᒪᔪᑦ ᐅᓄᕐᒪᑕ ᑕᐃᒃᑯᐊ ᐊᖑᒻᒪᑎᔪᓐᓇᕐᒪᑕ 

ᐃᓄᒋᐊᒃᓯᕙᓪᓕᐊᓂᖓᑦ ᐃᖃᓗᐃᑦ ᒪᓕᒃᖢᒍ.  

 

ᐃᖅᑲᓇᐃᔭᖅᑎᓄᑦ ᐃᒡᓗᑭᒃᓴᖅᑐᒍᑦ ᐊᒻᒪᓗᑦᑕᐅᖅ 

ᐊᑐᖅᑐᐊᖅᑕᐅᕙᒃᑐᓂᒃ ᑕᐃᒪ 0%ᒥᒃ 

ᐊᑐᖅᑐᐊᒐᒃᓴᖃᕈᓐᓃᕐᒪᑦ ᐃᒡᓗᓂᒃ. ᒥᓂᔅᑕᒧᑦ 

ᓇᓗᓇᐃᖅᓯᔪᓐᓇᖅᐸ ᐱᔾᔪᑎᒋᔪᖅ ᐊᒃᓱᐊᓗᒃ 

ᐃᓄᐃᓴᒡᓕᒋᐊᑳᓪᓚᖕᒪᑕ ᑕᖅᑭᑦ 8 ᐃᓗᐊᓂ 

ᐃᒡᓗᒃᓴᓂᒃ ᐅᑕᖅᑯᔪᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔪᖅ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᖅ): 

ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐊᖏᖃᑎᖃᖅᑐᖓ 

ᒪᓕᒐᓕᐅᖅᑎᐅᖃᑎᒐ ᐱᔾᔪᑎᒐ ᒪᓕᒐᓕᐅᖅᑎᓕᒫᑦ 

ᑕᕝᕙᓃᑦᑐᓕᒫᑦ ᐊᔾᔨᒌᒃ ᑕᐃᒪ ᐃᒡᓗᑭᒃᓴᕐᓂᖅ 

ᓄᓇᖁᑎᖏᓐᓂ ᐃᒡᓗᑭᒃᓴᖅᑐᒻᒪᕆᐊᓘᖕᒪᑕ.  

 

ᖃᓄᐃᒻᒪᑦ ᑖᓐᓇ ᐊᓯᔾᔨᕐᒪᖔᑦ 

ᐃᓄᐃᓴᒡᓕᒋᐊᕐᒪᖔᑦᑕ. ᐅᖃᖅᑎ. 

ᐅᖃᐅᓯᕆᔪᓐᓇᓐᖏᓐᓇᒃᑯ ᑭᓯᐊᓂ 

ᐃᓱᒪᒋᑐᐃᓐᓇᕈᓐᓇᖅᑕᕋ ᐃᒡᓗᓕᕆᔨᒃᑯᓐᓄᑦ 

ᐅᑕᖅᑭᔪᑦ ᐃᒡᓗᑖᕐᓂᐊᕐᓂᕐᒧᖅ ᐸᐃᑉᐹᓂᒃ 

ᑎᑎᕋᖅᓯᔭᖏᓐᓂᒃ ᐋᖅᑭᒋᐊᖅᓯᓯᒪᓕᕐᒪᑕ ᒫᓐᓇᒧᑦ 

ᑎᑭᓪᓗᒍ ᐊᒃᑑᐸ 2023ᒥ. ᖃᐅᔨᒋᐊᕐᓂᐊᖅᐳᖓ 

ᖃᓄᐃᒻᒪᑦ, ᐊᒃᓱᐊᓗᒃ ᐃᓅᓴᒡᓕᒋᐊᕐᒪᖔᑕ. 

ᑕᐃᒪᐃᑦᑐᐃᓐᓇᐅᓪᓗᑎᒡᓗ ᐊᓯᖏᓐᓂᒃ ᐊᓯᖏᑎᒍᑦ. 

ᑭᓯᐊᓂ ᓯᕗᒨᒃᐸᓪᓕᐊᑎᓪᓗᑕ 

ᐃᒡᓗᓕᐅᕋᓱᖕᓂᐊᖅᑐᑦ ᐊᔪᕐᓇᓐᖏᑦᑐᑦ 

ᐅᓄᕐᓂᖅᐹᖅ.  

 

2012ᒥ ᐅᖃᖅᑎ, ᐃᓚᖏᑦ ᓄᓇᓖᑦ ᑖᒃᑯᐊ 

ᐃᒡᓗᑖᖃᑦᑕᖅᓯᒪᖕᒪᑕ ᓄᓇᓕᐅᔪᑦ. ᐃᓚᖏᓪᓗ 

97ᓂᒃ ᐃᖃᓗᐃᑦ ᐃᒡᓗᓕᐅᕐᕕᐅᓯᒪᓕᖅᑐᖅ 

2012ᒥ, ᐃᓚᖏᓪᓗ ᓄᓇᓖᑦ 

ᐃᒡᓗᒃᓴᖅᑖᓚᐅᓐᖏᖦᖢᑎᒃ. ᓱᖅᑯᐃᖅᓯᔪᖓ ᓄᓇᓕᒃ 

ᑖᓐᓇ ᐊᖏᔪᐊᓘᖕᒪᑦ ᐊᖏᕐᕋᖃᓐᖏᑦᑐᓪᓗ 

ᐅᓄᖅᑐᐊᓘᓪᓗᑎᒃ ᑭᓯᐊᓂᓕ ᒪᓕᒡᓗᒋᑦ 

ᐃᓄᒋᐊᖕᓂᖏᑦ ᓄᓇᕗᒻᒥᐅᓄᑦ ᓄᓇᓕᓕᒫᑦ 

ᐊᖏᕐᕋᒃᓴᖏᑦ ᐃᒡᓗᒃᓴᓂᒃ ᐅᑕᖅᑭᔪᑦ ᐊᑯᓂᐊᓗᒃ.  

 

ᐃᒡᓗᓕᕆᔨᕐᔪᐊᒃᑯᑦ ᕿᓂᖅᑐᑦ ᐱᐅᓂᖅᓴᒥᒃ ᓄᓇᕗᑦ 

3000 ᐸᕐᓇᐅᑎ ᐊᑐᖅᑕᐅᓗᓂ ᐊᖏᕐᕋᖃᓐᖏᑦᑐᑦ 

ᐃᓄᐃᓴᒡᓕᒋᐊᖁᓪᓗᒋᑦ ᑕᕝᕙᓂ. ᑖᓐᓇᓗᑦᑕᐅᖅ 

ᐱᓕᕆᓇᓱᖕᓂᐊᖅᑐᒍᑦ ᐱᐅᓂᖅᓴᒃᑯᑦ 

ᐱᓕᕆᓇᓱᖕᓂᐊᖅᑕᕗᑦ ᑖᓐᓇ ᓯᕗᒧᐊᓕᖅᐸᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑭᖑᓪᓕᖅᐹᖅ, ᑐᒡᓕᐊᓂᓗ 

ᐊᐱᖅᑯᑏᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᒥᓂᔅᑕ ᑭᐅᖕᒪᑦ ᑕᒪᑐᒧᖓ ᐊᖏᖅᓯᒪᑦᑎᐊᕐᒪᑦ 

ᑖᔅᓱᒧᖓ ᐃᖅᑲᓇᐃᔭᕐᓂᐊᕐᓇᖅᑎᓪᓗᒍ 

ᐱᐅᓯᒋᐊᖁᔨᓪᓗᓂ.  

 

ᐅᖃᖅᑎ, ᑖᒃᑯᓂᖓ ᕿᒥᕐᕈᓇᖃᑦᑕᖅᓯᒪᒐᒪ 

ᐃᒡᓗᒃᓴᓂᒃ ᐅᑕᖅᑭᔪᑦ ᐃᖃᓗᖕᓂ ᐱᕈᖅᑐᑦ 

ᐅᓄᖅᓯᕙᓪᓕᐊᖏᓐᓇᕐᒪᑕ ᑕᐃᒪᓐᖓᓂᑦ 

ᑕᓪᓕᒪᖓᓂ ᓂᕈᐊᖅᑕᐅᓯᒪᓕᕐᒪᑕ ᒪᓕᒐᓕᐅᖅᑏᑦ 

2017ᒥ ᑖᒃᑯᐊ 400ᖏᓐᓃᓚᐅᖅᑐᑦ 

ᓱᕌᓗᐊᓐᖏᑦᑐᑦ ᑭᓯᐊᓂ 600ᖏᓐᓃᓕᓚᐅᖅᓯᒪᔪᑦ 

ᑕᐃᒃᑯᐊ ᐅᑕᖅᑭᔪᑦ.  

 

ᐅᖃᖅᑏ, ᐊᒃᓱᐊᓗᒃ ᐅᓄᖅᑐᐊᓗᖕᓂᒃ 

ᐃᓄᐃᓴᒡᓕᒋᐊᖅᑐᑦ ᑕᑕᒥᑲᓴᓚᐅᕋᒪ ᐃᖃᓗᖕᒥᐅᑦ 

ᐅᑕᖅᑭᔪᑦ ᐃᒡᓗᒃᓴᖏᓐᓂᒃ ᐲᖅᑕᐅᓯᒪᖕᒪᑕ ᐃᒻᒪᖄ 

ᐅᐸᒍᑎᓐᓂᓐᖏᒻᒪᑕ ᑎᑎᕋᖅᑕᐃᓯᒪᐃᓐᓇᖁᓪᓗᒋᑦ 

ᐊᑎᖏᑦ ᐅᑕᖅᑭᔪᓂᒃ ᐃᒡᓗᒃᓴᒥᖕᓂᒃ. 

 

 

 

 

 

 

 

 

 

 

 

 

ᐅᖃᖅᑎ, ᓄᕙᒡᔪᐊᕐᓇᖃᓚᐅᖅᑎᓐᓇᒍ ᐊᕐᕌᒍᑕᒫᑦ 

ᑕᑯᖃᑦᑕᓚᐅᖅᑐᖓ ᖃᕋᓴᐅᔭᒃᑯᑦ ᑎᓕᐅᕆᔪᑦ 

ᑕᐃᒃᑯᓂᖓ ᐃᖃᓗᖕᓄᑦ ᑎᑭᖁᓪᓗᒋᑦ ᑕᐃᒃᑯᐊ 

ᐃᒡᓗᒃᓴᒥᖕᓂᒃ ᑕᑕᑎᕆᔭᖅᑐᖁᓪᓗᒋᑦ.  

 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᖃᓗᖕᓂ 

ᐃᒡᓗᓕᕆᔨᒃᑯᓐᓂᒃ ᐃᒡᓗᓕᕆᔨᒃᑯᖏᓐᓂᒃ 

ᐃᖅᑲᓇᐃᔭᖃᑎᖃᕐᓗᑎᒃ 

ᐋᖅᑭᒃᓱᐃᑦᑎᐊᕈᓐᓇᕐᒪᖔᑕ ᓄᓇᕗᒻᒥ ᐸᕐᓇᐅᑎ 

3000 ᐱᖃᓯᐅᔾᔭᐅᓂᐊᕐᒪᑦ. ᑖᒃᑯᐊ 

ᓄᑖᕈᕆᐊᖅᑕᐅᓗᑎᒃ ᑐᓴᒐᒃᓴᐃᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔪᖅ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᖅ): 

ᖁᔭᓐᓇᒦᒃ ᐅᖃᖅᑎ. ᐅᑕᖅᑭᔪᑦ ᑕᐃᒃᑯᐊ 

ᐃᒡᓗᒃᓴᒥᖕᓂᒃ ᐊᓯᔾᔨᑲᑕᐃᓐᓇᐅᔭᕐᒪᑕ 

ᐅᓄᕐᓂᕆᔭᖏᑦ ᓄᓇᓕᖕᓂ. ᑕᐃᒃᑯᐊ ᑎᓕᐅᕆᕙᒃᑲ 

ᐅᑕᖅᑭᔪᑦ ᓄᓇᓕᖕᓂᑐᐃᓐᓇᖅ ᓄᓇᓕᖕᓂ 

ᐃᖃᓗᖕᓂᓗ ᐅᐸᒍᑎᖃᑦᑕᖁᓪᓗᒋᑦ ᓄᓇᓕᖕᓂ 

ᐃᒡᓗᓕᕆᔨᒃᑯᓐᓄᐊᖃᑦᑕᖁᓪᓗᒋᑦ 

ᐊᑎᓕᐅᕆᐊᖅᑐᕐᓗᒋᑦ ᐅᑕᖅᑭᓂᖏᑦ 

ᓇᓗᓇᐃᖁᓪᓗᒍ ᐊᒃᑐᐃᓂᖃᕐᒪᑦ ᐊᕐᕌᒍᓂᒃ 

ᐊᒡᒋᖅᑐᓂᒃ ᑕᖅᑭᓂᓗ ᐊᓯᔾᔨᔾᔪᑕᐅᔪᓐᓇᕐᓂᐊᕐᒪᑦ 

ᐃᒡᓗᒃᓴᖃᕐᓂᖅ ᓄᓇᓕᖕᓄᐊᕐᓂᖅᓴᐅᔪᓐᓇᕐᒪᑕ 

ᑐᑭᓯᕋᖅᑐᑦ ᐃᒡᓗᒃᓴᒥᖕᓂᒃ ᐅᓄᕐᓂᖅᓴᐅᒃᐸᑕ. 

 

ᐃᒻᒪᖄ ᑕᖅᑭᐅᓛᖅᑐᒥ ᐃᒻᒪᖄ 

ᑲᑎᒪᔨᑕᖃᓛᕐᓂᐊᕐᒪᑦ ᐃᖃᓗᖕᓂ ᐃᒡᓗᓕᕆᓂᕐᒧᑦ 

ᑲᑎᒪᔨᖏᓐᓂᒃ ᓄᑖᓂᒃ ᓴᖅᑭᑦᑎᓂᐊᕐᒪᑕ. 

ᑎᓕᐅᕆᕗᖓ ᐃᓘᓐᓇᖏᓐᓂᒃ ᐃᒡᓗᓕᕆᔨᐅᔪᓂᒃ 

ᐅᑕᖅᑭᔪᑦ ᐃᒡᓗᒃᓴᒥᖕᓂᒃ ᐅᓪᓗᒥᓯᐅᑎᐅᖁᓪᓗᒋᑦ 

ᐊᖑᒻᒪᑎᖁᓪᓗᒋᑦ ᐅᓪᓗᒥᓯᐅᑎᒧᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ, 

ᖃᒪᓂᑦᑐᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᓯᒪᐃᓚᒃ. 

ᐊᐱᖅᑯᑦ 695 - 6(2): ᓇᒻᒥᓂᖅᓱᖅᐸᓪᓕᐊᓂᖅ 

(ᓯᒪᐃᓚᒃ) 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᓐᓄᓴᒃᑯᑦ ᖃᒪᓂᑦᑐᐊᕐᒥᐅᓪᓗ ᑕᕝᕙᓃᑦᑐᓪᓗ. 

ᐊᓕᐊᓇᐃᑦ ᑕᑯᔪᐊᐃᓐᓅᒐᑦᑕ.  

 

ᐅᖃᖅᑎ, ᐅᓪᓗᒥ ᐊᐱᖅᑯᑎᒋᓂᐊᖅᑕᒃᑲ 

ᓯᕗᓕᖅᑎᒧᓐᖓᐅᔪᑦ. ᐃᓱᒫᓘᑎᖃᖅᑐᑦ 

ᒫᓐᓇᕋᑖᖑᓚᐅᖅᑐᑦ ᐊᑎᓕᐅᖅᑕᐅᕋᑖᖅᑐᓄᑦ 

ᓄᓇᓄᑦ ᐊᒻᒪ ᐃᒪᕐᒥᐅᑕᓄᑦ ᓴᓐᖏᓂᕐᓂᒃ ᐊᖏᕈᑎ.  

 

ᓯᕗᓕᖅᑎ ᖃᐅᔨᒪᖕᒪᑦ ᓴᓐᖏᔪᓂᒃ ᐃᑲᔪᖅᑐᐃᒐᒪ 

ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒥᒃ. ᒫᓐᓇ 

ᑕᑯᓐᓇᓚᐅᕋᒃᑯ ᓇᓛᒎᖅᑐᒃᑯᑦ ᖃᒪᓂᑦᑐᐊᕐᒥ 

ᑭᕙᓪᓕᕐᒥᐅᓂᓗ ᒪᑐᐃᖅᑕᐅᓚᐅᖅᓯᒪᖕᒪᑕ 

ᐅᔭᕋᖕᓂᐊᕐᕖᑦ.  

 

ᐅᖃᖅᑎ, ᑖᓐᓇ ᐊᑎᓕᐅᖅᑕᐅᓚᐅᕐᒪᑦ ᓄᓇᕗᒻᒧᑦ 

ᐊᒻᒪ ᐊᓯᖏᓐᓄᑦ ᓄᓇᒥᐅᑕᒪᓪᓗ ᓴᓐᖏᓂᕐᓂᒃ 

ᑎᒍᓯᕙᓪᓕᐊᓂᖅ ᐊᖏᕈᑎ ᐅᖃᓚᐅᖅᓯᒪᖕᒪᑦ 

ᓄᓇᕗᒻᒥᐅᑦ ᐊᐅᓚᑦᑎᔪᓐᓇᕐᓂᖅᓴᐅᓂᐊᕐᒪᑕ 

ᐃᓱᒪᓕᐅᕈᓐᓇᕐᓗᑎᒃ ᓄᓇᒥᐅᑕᓂᒡᓗ ᓄᑖᓂᒃ 

ᑮᓇᐅᔭᓕᐅᕈᑎᖃᕈᓐᓇᕐᓂᐊᕐᒪᑕ 

ᐱᕙᓪᓕᐊᑎᑦᑎᓂᒃᑯᓪᓗ ᓄᓇᒥᒃ ᐱᕕᖃᕐᓗᑎᒃ. 

 

ᐅᖃᖅᑎ, ᓂᕆᐅᑦᑎᐊᕈᒪᔪᖓ ᐊᖏᖅᓯᒪᓂᖓ 

ᑖᔅᓱᒧᖓ ᐱᓪᓚᑦᑖᖑᖁᓪᓗᒍ. ᐱᔾᔪᑎᒋᓪᓗᒍ 

ᑮᓇᐅᔭᓂᒃ ᐱᒃᑲᓐᓂᕆᐊᖃᕋᑦᑕ ᐱᖁᑎᕐᔪᐊᓂᒃ 

ᓴᓇᐃᖁᓪᓗᒋᑦ ᐊᒻᒪᓗᑦᑕᐅᖅ ᑕᑯᖅᑳᖅᐸᒃᑐᑦ 

ᐃᓄᓕᕆᖅᑳᖅᐸᒃᑐᑦ ᐃᓄᓕᖅᑳᖅᐸᒃᑐᑦ 

ᐱᓕᕆᔾᔪᑕᐅᖁᓪᓗᒋᑦ.  

 

ᓄᑖᓂᒃ ᑮᓇᐅᔭᓕᕆᔾᔪᑎᓂᒃ ᓴᖅᑭᑦᑎᓂᐊᖅᐸᑕ 

ᑕᕝᕙᓐᖔᖅᑐᓂᒃ ᓴᓐᖏᓂᕐᓂᒃ ᑎᒍᓯᕙᓪᓕᐊᓂᕐᓂᒃ? 

 

ᐅᖃᖅᑎ: ᒥᔅᑕ ᐸᐅᓗᓯ ᐊᕿᐊᕈᖅ. 

 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᖅᐸᕋ 

ᑲᑎᒪᔨᐅᖃᑎᒋᔭᕋ ᑖᓐᓇ ᑖᔅᓱᒥᖓ ᐊᔪᐃᖅᑐᒧᑦ 

ᑖᒃᑯᓂᖓ ᐃᓱᒪᓕᐅᕐᓂᕐᒧᑦ ᓄᓇᕗᒻᒥ 

ᐊᖏᕐᕋᕆᔭᑦᑎᓐᓂ ᖃᒪᓂᑦᑐᐊᕐᒧᐊᕋᑦᑕ 

ᑲᑎᒪᖃᑎᖃᓚᐅᕋᑦᑕ ᓇᖕᒥᓂᖃᖅᑐᑦ ᐱᔅᓇᓯᐅᔪᑦ 

ᐊᖏᔫᑎᓂᒃ ᒥᑭᑦᑑᑎᓪᓗ ᐃᓚᐅᓪᓚᕆᖃᑦᑕᖅᑐᑦ 

ᑮᓇᐅᔭᓕᐅᕋᓱᐊᕐᓂᕐᒥ ᐊᒻᒪ ᓄᓇᒥᐅᑕᓂᒃ 

ᑮᓇᐅᔭᓕᐅᕋᓱᖕᓂᕐᒥᒃ ᒪᓕᒐᓕᐅᕐᕕᖕᒥ 

ᐅᖃᖃᑦᑕᖅᓯᒪᓂᖅ ᐊᐳᖅᑐᐃᓐᓇᖅᑐᒧᑦ 

ᑕᑯᔭᖅᑐᕈᓐᓇᓚᐅᕋᒪ ᐊᒃᑐᐃᓂᕆᔭᖓᓂᒃ ᓇᓛᒍᑦ 

ᐊᒻᒪ ᓇᓛᒎᓐᖏᑦᑐᒃᑯᑦ ᓄᓇᓕᖕᓂᓗ 

ᑮᓇᐅᔭᓕᐅᕋᓱᖕᓂᕐᒧᑦ. 

 

ᓴᓐᖏᓂᕐᓂᒃ ᑎᒍᓯᕙᓪᓕᐊᓂᕐᒧᑦ ᐊᖏᕈᑏᑦ ᑖᒃᑯᐊ 

ᓂᖏᖅᑕᐅᑏᑦ ᐱᔭᐅᔪᒫᕐᒥᖏᒪᑕ ᓯᕗᓂᒃᓴᑦᑎᓐᓂ 

ᐅᔭᕋᖕᓂᐊᕐᕕᖃᓕᖅᑐᒍᑦ ᐋᑐᕚᒨᖅᑕᑲᑕᓐᖏᓪᓗᑎᒃ 

ᓄᓇᕗᑦ ᒐᕙᒪᒃᑯᖏᓐᓅᖔᖃᑦᑕᓛᕐᒪᑕ 

ᓂᖏᕈᑎᒋᔭᖏᑦ ᑖᒃᑯᐊ ᒫᓐᓇ 

ᐃᓱᒪᓕᐅᕈᑎᓕᕆᐊᖃᖅᑐᑦ ᒐᕙᒪᑐᖃᒃᑯᑦ 

ᓄᓇᖁᑎᐊᓂ ᐅᔭᕋᖕᓂᐊᕐᕕᒃᑕᖃᓐᖏᒻᒪᑦ, ᑭᓯᐊᓂᓕ 

ᑖᒃᑯᐊ ᐃᓄᐃᑦ ᑖᒃᑯᐊ ᐃᓄᐃᑦ ᓄᓇᖁᑎᖓᓐᓄᑦ 

ᐅᔭᕋᖕᓂᐊᕐᕕᖃᕐᒪᑕ. ᑖᒃᑯᐊ ᑮᓇᐅᔭᐃᑦ ᑎᒥᐅᔪᓄᑦ 

ᑐᓂᐅᖅᑲᖅᑕᐅᓗᑎᒃ ᑐᓂᔭᐅᒐᔭᖅᑐᓂᒃ.  

 

ᑭᓯᐊᓂ ᓴᖅᑭᑦᑐᒫᖅᑐᑦ ᑎᒍᓚᐅᕐᓗᑎᒍᑦ 

ᓴᓐᖏᓂᕐᓂᒃ ᑎᒍᓯᕙᓪᓕᐊᓂᖅ ᐊᐅᓚᑦᑎᓂᖅ 

ᓄᓇᓂ. ᑖᒃᑯᐊ ᒐᕙᒪᑐᖃᒃᑯᑦ ᓄᓇᖁᑎᒋᔭᖏᓐᓄᑦ 

ᑖᒃᓰᔭᐃᔾᔪᑎᖏᑦ ᑖᒃᑯᐊ ᓄᓇᕗᑦ 

ᒐᕙᒪᒃᑯᖏᓐᓅᖔᖃᑦᑕᓛᖅᑐᑦ ᑲᓇᑕᐅᑉ 

ᒐᕙᒪᒃᑯᖏᓐᓅᓐᖏᑦᑐᖅ.  

 

ᐅᖃᖅᑎ (ᑐᓵᔨᑎᒍᑦ): ᐃᓚᒋᐊᕈᑎ ᓯᕗᓪᓕᖅᐹᖅ, 

ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᓯᕗᓕᖅᑎᓗ ᖁᔭᓐᓇᒦᒃ ᑭᐅᒐᕕᑦ. ᐅᖃᖅᑎ, 

ᓯᕗᓕᖅᑎ ᖃᐅᔨᒪᖕᒪᑦ ᑖᒃᑯᓄᖓ ᐃᑲᔪᖅᑐᐃᒐᒪ 

ᐃᓕᓐᓂᐊᖅᑎᑦᑎᓂᕐᒥᒃ ᐱᓕᒻᒪᒃᓴᐃᓂᕐᒧᓪᓗ 

ᓂᕈᐊᖅᑎᒋᓯᒪᔭᕗᑦ ᐊᔪᕈᓐᓃᖁᓪᓗᒋᑦ 

ᐃᖅᑲᓇᐃᔭᕈᓐᓇᖅᓯᓂᐊᕐᒪᑕ ᒪᓕᒡᓗᒋᑦ ᑕᐃᒃᑯᐊ 

ᓴᓐᖏᓂᕐᓂᒃ ᑎᒍᓯᕙᓪᓕᐊᓂᖅ. 

 

ᓯᕗᓕᖅᑎ ᑖᓐᓇ ᑐᓴᖅᑎᑦᑎᓚᐅᕐᒪᑦ 

ᐃᓄᓐᖑᖅᓴᐃᕝᕕᖕᒧᑦ ᐱᓕᕆᔭᐅᔪᖅ 

ᓇᓗᓇᐃᖅᓯᓚᐅᖅᑐᖅ ᐃᒪᓐᓇᐃᓕᓪᓗᑎᒃ ᓄᑖᖅ 

ᑖᓐᓇ ᐃᑲᔪᖅᑐᐃᔾᔪᑎ ᐃᓕᓐᓂᐊᖅᑐᓄᑦ 

ᓄᓇᕗᒻᒥᐅᑦ ᐃᓄᐃᑦ ᐊᔪᕈᓐᓃᖅᓴᖁᓪᓗᒋᑦ 

ᖃᐅᔨᒪᓂᖁᓪᓗᒋᓪᓗ ᒥᐊᓂᖅᓯᖁᓪᓗᒋᑦ 

ᐸᖅᑭᒃᓯᓂᕐᒥᒃ ᓄᓇᖏᓐᓂᒃ ᐃᒪᖏᓐᓂᒃ ᐊᒻᒪᓗ 

ᓄᓇᒥᐅᑕᓂᒃ ᑕᐃᒪᓇ ᐱᓕᕆᐊᒃᓴᖏᓐᓂᒃ 

ᑲᒪᔪᓐᓇᖁᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᓐᓂ 

ᓄᒃᑎᕆᑎᓪᓗᒋᑦ ᓴᓐᖏᓂᕐᓂᒃ ᓄᓇᕗᑦ 

ᒐᕙᒪᒃᑯᖏᓐᓄᑦ. 

 

ᓯᕗᓕᖅᑎ ᓇᓗᓇᐃᖅᓯᔪᓐᓇᖅᐸ ᖃᔅᓰᑦ 

ᐃᖅᑲᓇᐃᔮᒃᓴᐃᑦ ᓄᒃᑎᖅᑕᐅᓂᐊᖅᐸᑦ 

ᒐᕙᒪᑐᖃᒃᑯᓐᓂᑦ ᓄᓇᕗᑦ ᒐᕙᒪᒃᑯᖏᓐᓄᑦ 

ᓴᓐᖏᓂᕐᓂᒃ ᑎᒍᓯᕗᓪᓕᐊᓂᖅ ᐱᔾᔪᑎᒋᓪᓗᒍ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧᑦ, ᒥᔅᑕ 

ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᖅᐸᕋᑦᑕᐅᖅ 

ᑖᔅᓱᒧᖓ ᐊᐱᖅᓲᑎᖃᕐᒪᑦ ᒪᓕᒐᓕᐅᖅᑎᐅᖃᑎᒐ 

ᖁᕕᐊᓱᑦᑎᐊᖅᑐᖓ ᓴᖅᑭᑕᐅᓚᐅᖅᓯᒪᖕᒪᑦ. 

ᐃᓄᓐᖑᖅᓴᐃᕕᒃ ᑖᓐᓇ ᐅᐸᓗᖓᐃᔭᐅᑎ ᐸᕐᓇᐅᑎ 

ᓄᓇᕗᒻᒥᐅᓂᒃ ᐊᑎᓕᐅᕆᖁᔪᖓ ᑕᐃᒃᑯᓄᖓ 

ᐃᓕᐅᖁᓪᓗᒋᓪᓗ ᑎᓕᐅᖁᓪᓗᒋᓪᓗ 

ᐃᓕᓐᓂᐊᖁᓪᓗᒋᑦ ᖁᕝᕙᓯᖕᓂᖅᓴᒥᒃ 

ᐃᓕᓐᓂᐊᕐᓗᑎᒃ ᐱᕕᒃᓴᖃᑦᑎᐊᕐᓂᐊᕐᒪᑕ ᑕᕝᕙᓂ 

ᓄᓇᕗᒻᒥ ᐊᖏᕐᕋᖏᑕ ᐃᓗᐊᓂ. 

 

ᐅᖃᖅᑎ, ᑕᐃᒪᐃᓕᖓᑎᓪᓗᒍ ᐅᖃᖅᑲᐅᒐᒪ ᓱᓕ 

ᐃᖅᑲᓇᐃᔭᕐᔪᐊᕆᐊᖃᕋᑦᑕ ᒫᓐᓇᐅᔪᖅ ᑖᒃᑯᐊ 

ᐊᕐᕌᒍᓂᒃ ᐱᖓᓱᓄᑦ ᐱᕕᒃᓴᖃᕈᒪᓪᓗᑕ 

ᐋᔩᖃᑎᑲᓚᐅᕋᑦᑕ ᒐᕙᒪᑐᖃᒃᑯᓐᓂᒃ 

ᑎᒍᓯᕙᓪᓕᐊᓂᕐᒧᑦ ᓴᓐᖏᓂᕐᒧᑦ ᒪᓕᒐᕋᓛᓪᓗ 

ᑕᒪᒃᑯᐊ ᐱᖁᔭᕐᔪᐊᒃᓴᐃᑦ ᐋᖅᑭᒃᑕᐅᒋᐊᖃᕐᓂᐊᕐᒪᑕ 

ᑭᓯᐊᓂᓕ ᑕᒪᑐᒧᖓ ᐋᖅᑭᒃᓱᐃᑎᓪᓗᒍ 

ᐃᖅᑲᓇᐃᔭᖅᑎᑦᑎᓂᕐᒧᑦ 

ᓴᓇᓂᕐᒧᑦ ᐅᐸᓗᖓᐃᔭᐅᑎᒃᓴᓂᒃ ᓴᓇᔪᒍᑦ. 

ᓇᓗᓇᐃᖅᓯᓯᒪᔪᑦ 

ᐅᐸᓗᖓᐃᔭᐅᑎᖃᕆᐊᖃᕐᓂᐊᕐᓂᑦᑎᓐᓂᒃ 

ᓇᓕᐊᖕᓂᒃ ᑮᓇᐅᔭᖃᖅᑎᑦᑕᕆᐊᖃᕐᓂᐊᖅᑕᕗᑦ 

ᓇᓕᐊᖑᖕᒪᖔᑦ ᓄᓇᕗᒻᒥᐅᑦ ᑕᐃᒃᑯᐊ 

ᐃᑲᔪᖅᑕᐅᑦᑎᐊᖁᓪᓗᒋᑦ ᐃᓕᓐᓂᐊᖅᑎᓪᓗᒋᑦ 

ᐊᕙᓗᓯᒪᔪᒃᑯᑦ.  

 

ᐃᓄᓐᖑᖅᓴᐃᕕᒡᓗ ᑖᓐᓇ ᓯᕗᓪᓕᖅᐹᑦᑎᐊᒥᒃ ᑖᓐᓇ 

ᐃᑲᔪᖅᑐᐃᕕᒃ ᐋᖅᑭᒃᑕᐅᓚᐅᖅᑐᖅ ᑭᓯᐊᓂᓕ 

ᐃᓕᓐᓂᐊᕐᕕᖕᓄᓪᓗ ᓄᓇᕗᒻᒥᓗ ᓄᓇᓕᐅᔪᓄᑦ 

ᐳᓚᕋᖃᑦᑕᕐᓂᐊᖅᑐᒍᑦ ᑎᓂᐅᕆᖁᓪᓗᑕ 

ᐊᔭᐅᖅᑐᐃᖁᓪᓗᑕ ᑕᒪᒃᑯᓂᖓ ᐱᒋᐊᓕᖁᓪᓗᒍ. 

ᒫᓐᓇᕋᑖᖑᓚᐅᖅᑐᖅ ᑖᓐᓇ ᐱᒋᐊᖅᑕᐅᓚᐅᖅᑐᖅ 

ᐊᑎᓕᐅᖅᑕᐅᓚᐅᖅᑎᓪᓗᒍ ᐊᖏᕈᑎ. ᓄᓇᕗᒻᒥᐅᑦ 

ᐃᓚᐅᖁᑦᑎᐊᖅᑕᒃᑲ ᑕᒪᒃᑯᐊ 

ᐸᕐᓇᒃᑕᐅᓕᖅᑎᓪᓗᒋᑦ, ᐋᖅᑭᒃᓱᖅᑕᐅᓕᖅᑎᓪᓗᒋᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᒥᓗ 

ᐊᐱᖅᑯᑏᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖃᔅᓯᐅᖕᒪᖔᑕ ᐃᖅᑲᓇᐃᔮᒃᓴᐃᑦ 

ᓄᒃᑎᖅᑕᐅᓂᐊᕐᒪᖔᑕ ᒐᕙᒪᑐᖃᒃᑯᓐᓂᒃ 

ᑐᓴᓐᖏᑦᑎᐊᖅᖢᖓ. ᓄᓇᕗᑦ ᒐᕙᒪᒃᑯᖏᓐᓂᒃ. 

ᐃᒻᒪᖄ ᓯᕗᓕᖅᑎᐅᖅᑲᐃ ᖃᐅᔨᒪᓐᖏᒻᒪᐅᒃ 

ᑭᐅᖅᑲᐅᓐᖏᑦᑐᖅ. ᐊᐱᕆᒃᑲᓐᓂᕐᓚᒍ ᖃᖓᒃᑯᑦ 

ᑭᖑᓂᐊᒍᑦ ᐊᐱᖅᑯᑎᒋᓛᖅᑕᕋ. 

 

ᑭᖑᓪᓕᖅᐹᖅ ᐊᐱᖅᑯᑎᒐ ᐅᖃᖅᑎ, 

ᓯᐊᒻᒪᒃᑎᕆᓂᖅ ᐱᓕᕆᐊᒃᓴᓂᒃ 

ᐃᑲᔪᖅᑐᐃᔾᔮᓐᖏᑦᑐᖅ ᓄᓇᕗᑦ ᒐᕙᒪᑐᖃᒃᑯᑦ 

ᑮᓇᐅᔭᖏᑦ ᓄᒃᑎᖅᑕᐅᓐᖏᑉᐸᑕ ᓄᓇᕗᑦ 

ᒐᕙᒪᒃᑯᖏᑦ ᑖᒃᑯᐊ ᐊᖓᔪᖅᑳᖃᕐᕕᐅᑐᐃᓐᓇᕐᒪᑦ, 

ᐊᖓᔪᖅᑳᖃᕐᕕᒃ ᐸᐃᑉᐹᓕᕆᕕᑐᐃᓐᓇᐅᓕᕐᓗᓂ 

ᐊᖏᒡᓕᒋᐊᕐᓂᐊᖅᑐᖅ.  

 

ᓯᕗᓕᖅᑎ ᖃᐅᔨᒪᖕᒪᑦ ᖃᒪᓂᑦᑐᐊᖅ ᐊᒻᒪᓗ 

ᑭᕙᓪᓕᖅ ᐃᑲᔪᖅᑐᐃᓪᓚᕆᖕᒪᑕ ᓄᓇᒥᐅᑕᓂᒃ 

ᐱᕙᓪᓕᐊᑎᑦᑎᓂᒃᑯᑦ ᐊᒻᒪᓗ 



ᕿᑎᖅᑰ, ᕕᕝᕗᐊᕆ 22, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᔭᕋᖕᓂᐊᕐᓂᕐᒧᑦ ᐃᓕᓐᓂᐊᖅᑎᑦᑎᓂᕐᒧᓪᓗ 

ᐱᐅᓪᓚᕆᖕᒪᑕ.  

 

ᐅᖃᖅᑎᑦᓯᔩ, ᓯᕗᓕᖅᑎ ᓇᓗᓇᐃᖅᓯᔪᓐᓇᖅᐸ 

50%ᖏ ᑕᒪᒃᑯᐊ ᐃᖅᑲᓇᐃᔮᒃᓴᐃᑦ ᓄᓇᓕᕆᓂᕐᒧᑦ 

ᑭᕙᓪᓕᕐᒦᖁᓪᓗᒋᑦ ᐃᖅᑲᓇᐃᔮᒃᓴᐃᑦ ᑖᒃᑯᓂᖓ 

ᖃᒪᓂᑦᑐᐊᕐᒥ ᓄᓇᐃᑦ ᐊᖏᔪᐊᓘᖕᒪᑕ ᑖᒃᑯᓂᖓ 

ᐱᖁᑎᕐᔪᐊᓂᒃ ᓴᓇᕝᕕᐅᔪᓐᓇᑦᑎᐊᕐᒪᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᑦ ᓯᕗᓕᖅᑎᖓ, 

ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒃᑲᓐᓂᖅᑲᕋ 

ᒪᓕᒐᓕᐅᖅᑎ ᐃᖅᑲᐃᑎᕋᑖᕐᖔᖓ 

ᐊᐱᖅᑯᑎᒋᕋᑖᖅᑕᖓᓂᒃ.  

 

ᖃᐅᔨᒪᓪᓚᕆᓐᖏᑦᑐᒍᑦ ᒫᓐᓇ ᖃᑦᑎᓪᓚᑦᑖᑦ 

ᐃᖅᑲᓇᐃᔮᑦ ᒐᕙᒪᑐᖃᒃᑲᓐᓂᒃ 

ᐊᐅᓪᓛᖅᑕᐅᓛᕐᒪᖔᑕ. ᒫᓐᓇ ᐱᓕᕆᐊᖑᒻᒪᑕ. 

ᓇᓗᓇᐃᖅᑐᐃᑦᑎᐊᕋᓱᑦᑐᒍᑦ ᒐᕙᒪᑐᖃᒃᑯᑦ 

ᐱᓕᕆᐊᕆᓲᖏᓐᓂᒃ. 

ᐊᔾᔨᒋᑦᑎᐊᓐᖏᑐᐃᓐᓇᕆᐊᖃᕐᖓᐅᒃ ᐅᕙᒍᑦ 

ᐊᐅᓚᑦᑎᓂᕆᕙᑦᑕᖏᓐᓂᒃ ᒫᓂ. ᑖᓐᓇ ᓈᓴᐅᑎ 

ᖃᑦᑎᓪᓚᑦᑖᖑᒻᒪᖔᑦ ᕿᒥᕐᕈᐊᖅᑕᐅᔪᖅ. ᑕᖅᑭᓂᒃ 

ᐊᕐᕌᒍᓂᓗ ᐊᒡᒋᖅᑐᓂᒃ ᓇᓗᓇᐃᖅᐸᓪᓕᐊᓂᐊᖅᑐᖅ 

ᐅᓪᓗᒥ ᐅᖃᓪᓚᕈᕝᕕᔅᐅᓐᖏᑦᑐᖅ. 

ᖃᑦᑎᓪᓚᑦᑖᖑᓂᐊᕐᒪᖔᑕ ᐃᖅᑲᓇᐃᔮᑦ 

ᐊᐅᓪᓛᖅᑕᐅᓂᐊᖅᑐᑦ, ᓱᓕ ᐱᓕᕆᐊᖑᒻᒪᑕᐃᓛᒃ. 

 

ᐊᒻᒪᓗ ᐃᓚᒋᐊᕐᓗᒍ ᓯᕗᓂᑦᑎᓐᓂ 

ᐃᖅᑲᓇᐃᔮᖑᓛᖅᑐᓂᒃ ᓴᖅᑭᖅᓯᒪᓐᖏᑦᑐᓂᒃ ᓱᓕ 

ᐅᖃᐅᓯᖃᕈᓐᓇᖏᓐᓇᒪ, ᐊᒻᒪ ᐱᒻᒪᕆᐊᓘᒻᒪᓂᓛᒃ 

ᒐᕙᒪᒃᑯᑦ ᐊᑐᖅᐸᑦᑕᖓ ᐱᓕᕆᕝᕕᓐᓂᒃ 

ᓯᐊᒻᒪᐃᓯᒪᓂᕐᒥᒃ, ᓄᓇᕗᓕᒫᒧᓪᓘᓐᓃᑦ 

ᐃᖅᑲᓇᐃᔮᖑᑉᐸᑦ ᒪᓕᒐᓕᐅᖅᑎᐅᑉ ᐆᒪ 

ᐱᓕᕆᐊᕆᓯᒪᔭᖏᑕ ᐊᔾᔨᒋᓗᓂᐅᒃ ᐊᒻᒪᓗ 

ᓄᓇᓕᕋᓛᖑᓂᖅᓴᐃᓪᓗ ᐱᒍᒪᔭᖏᑦ 

ᓈᓚᑦᑕᐅᓂᖅᓴᐅᑉᐸᑕ. 

 

ᒐᕙᒪᓕᕆᔨᑯᓗᑦᑕᐅᖅ ᕿᒥᕐᕈᓯᒪᒻᒥᔪᐃᑦ 

ᓯᐊᒻᒪᐃᓯᓯᒪᓂᐅᔪᓂᒃ ᐃᖅᑲᓇᐃᔮᓂᒃ, ᑭᓱ 

ᐊᐅᓚᑦᑎᐊᖅᓯᒪᒻᒪᖔᖅ, 

ᐊᐅᓚᑦᑎᐊᖅᓯᒪᓐᖏᒻᒪᖔᓪᓗ ᖃᐅᔨᓴᖅᑐᑎᒃ. 

ᑭᖑᓪᓕᕐᒥᒃ ᐃᔅᓯᕙᓂᖃᓕᕈᑦᑕ 

ᐅᓂᒃᑳᕆᒍᓐᓇᓛᖅᑕᒃᑲ ᑕᐃᒃᑯᐊ, ᐅᓂᒃᑳᖏᑦ 

ᓴᖅᑭᕈᓐᓇᓛᖅᑕᒃᑲ ᒪᓕᒐᓕᐅᖅᑎᐅᖃᑎᓐᓄᑦ, ᒫᓐᓇ 

ᐱᓕᕆᐊᖑᒻᒪᑦ 

ᐅᖃᐅᓯᕆᔭᐃᓐᓇᒍᓐᓇᓐᖏᑲᓚᐅᖅᑕᒃᑲ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᑐᓄᓂᖅ ᒪᓕᒐᓕᐅᖅᑎᖓ, ᒥᔅ ᓄᑕᕋᖅ. 

 

ᐊᐱᖅᑯᑦ 696 - 6(2): ᓄᑖᓂᒃ ᐃᒡᓗᓕᐅᕐᓂᖅ 

(ᓄᑕᕋᖅ) 

ᓄᑕᕋᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᖃᖅᑎᑦᑎᔨ 

ᐊᐱᖅᓱᕈᒪᖕᒥᔪᖓ ᒥᓂᔅᑐ ᐃᒡᓗᓕᕆᔨᕐᔪᐊᒃᑯᓐᓄᑦ.  

 

ᒥᓂᔅᑐ ᖃᐅᔨᒪᔪᖅ ᒥᑦᑎᒪᑕᓕᒃᑕᐅᖅ ᓄᓇᓕᒃ 

ᐊᓯᖏᑦᑎᑐᑦ ᐃᒡᓗᑭᒃᓴᕐᒪᑦ, ᐊᐱᖅᑯᑎᒋᔪᒪᔭᒃᑲ.  

 

(ᑐᓵᔨᑎᒍᑦ) ᓄᓇᕗᑦ 3000 ᐸᕐᓇᐅᑎᖓ 

ᐅᖃᖅᓯᒪᒻᒪᑕ ᒥᑦᑎᒪᑕᓕᒃ ᓇᓗᓇᐃᖅᑕᐅᓯᒪᒻᒪᑦ 

ᐱᓛᕐᓗᓂᒎᖅ 80-ᓂᒃ ᐃᓪᓗᓂᒃ, ᑖᓐᓇ ᓄᓇᕗᑦ 

3000 ᐊᑐᖅᑕᐅᑎᓪᓗᒍ. ᑖᒃᑯᐊ ᐃᓚᖃᖅᑐᑦ 25-

ᓂᒃ ᐃᓪᓗᓕᕆᔨᒃᑯᑎᒍᑦ ᐃᓪᓗᔅᓴᓂᒃ, 40−ᓂᒃ 

ᐊᑭᑐᓗᐊᓐᖏᑦᑐᓂᑦ ᐃᓪᓗᓂᒃ, ᐊᒻᒪ 15-ᓂᒃ 

ᓄᑖᓂᒃ ᓂᐅᕕᐊᔅᓴᐅᒐᔭᖅᑐᓂᒃ.  

 

ᔮᓐᓄᐊᓕᐅᑎᓪᓗᒍ ᑕᕝᕙᓂ ᐊᕐᕌᒍᒥ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑐᓴᖅᑕᐅᑎᑦᑎᔪᒻᒪᑕ 8-ᓂᒡᒎᖅ 

ᓄᑖᓂᒃ ᐃᓪᓗᓕᐅᕆᐊᓛᕐᖓᑕ ᐅᑭᐅᔅᓵᖓᓂᒃ 

2024-ᒥ ᒥᑦᑎᒪᑕᓕᒻᒥ. ᒥᓂᔅᑐ 

ᓇᓗᓇᐅᖅᓯᒍᓐᓇᖅᑲᑦ ᖃᑦᑎᑦ ᑖᒃᑯᐊ ᐃᓗᐃᑦ 

ᐃᓪᓗᓕᕆᔨᒃᑯᑎᒍᑦ ᐊᑐᐃᓐᓇᐅᓛᕐᒪᖔᑕ, ᐊᒻᒪᓗ 

ᒐᕙᒪᒃᑯᓐᓄᑦ ᐃᖅᑲᓇᐃᔭᑎᖏᓐᓄᑦ 

ᐊᑐᐃᓐᓇᐅᓛᕐᒪᖔᑕ. ᖁᔭᓐᓇᒦᒃ ᐅᖃᖅᑎᑦᓯᔨ.  

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐ ᑲᒪᔨᐅᔪᖅ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᓯᔨ. ᑕᐃᑲᓂ ᒥᑦᑎᒪᑕᓕᖕᒥ 

ᓴᓇᐅᔭᓂᐊᖅᑐᑦ ᐊᕐᕕᓂᓖᑦ ᐃᒡᓗᓕᕆᔨᕐᔪᐊᒃᑯᓐᓄᑦ, 

ᐃᒡᓗᓕᕆᔨᒃᑯᓐᓄᑦ ᓄᓇᓕᖕᒧᑦ ᑐᕌᕐᓂᐊᖅᖢᑎᒃ, 

ᐊᒻᒪ ᒪᕐᕉᒃ ᐃᖅᑲᓇᐃᔭᖅᑎᓄᑦ 

ᐃᒡᓗᒃᓴᐅᓂᐊᖅᖢᑎᒃ. ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ. 

ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ ᐅᖃᖅᑎᑦᑎᔨ, ᖁᔭᓐᓇᒦᒃ 

ᒥᓂᔅᑐ. (ᑐᓵᔨᑎᒍᑦ) ᒥᓂᔅᑐ 

ᓇᓗᓇᐃᖅᓯᑦᑎᒍᓐᓇᖅᑲ ᑖᒃᑯᐊ 8 

ᐃᓪᓗᓕᐊᖑᓛᖅᑐᐃᑦ ᐃᓛᒃᑰᖓᓛᕐᒪᖔᑕ? 

ᐅᕝᕙᓘᓐᓃᑦ ᒪᕐᕉᓗᑎᒃ ᑎᓴᒪᐃᑦ ᑲᑎᓐᖓᐅᖅᑐᐃᑦ? 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐ ᑲᒪᔨᐅᔪᖅ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᓯᔨ. ᐅᖃᖅᑎᑦᓯᔨ ᐅᑕᐅᓯᐅᓂᐊᖅᑐᖅ 8-

ᓂᒃ ᐃᑎᕐᕕᒃᓴᑕᕐᓗᓂ, ᑕᐃᒪᓐᓇ ᑐᑭᓯᐅᒪᔭᒃᑯᑦ. 

ᐅᖃᖅᑎᑦᓯᔨ, ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ 

ᑭᖑᓪᓕᖅᐹᖅ ᐃᓚᒋᐊᕈᑎ. ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ ᐅᖃᖅᑎᑦᑎᔨ, ᐊᒻᒪ ᖁᔭᓐᓇᒦᒃ 

ᒥᓂᔅᑐ ᑭᐅᔪᓐᓇᕋᕕᑦ. (ᑐᓵᔨᑎᒍᑦ) ᑖᒃᑯᐊ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑐᓴᖅᑕᐅᑎᔪᔭᖏᑦ 

ᔮᓐᓄᐊᓕᑎᓪᓗᒍ ᐅᖃᔪᒻᒪᑕ 

ᐊᑎᓕᐅᖅᓯᒪᓕᕐᖓᑕᒎᖅ 2024-ᒥᑦ ᐊᕐᕌᒍᑕᒫᑦ 

ᓂᐅᕕᐊᖑᒐᔭᖅᑐᓂᑦ ᐊᖏᖃᑎᒌᒍᑎᖃᖅᑐᑎᒃ 

ᓄᓇᕗᒻᒥ ᐃᓪᓗᓕᐅᖅᑎᒃᑯᓐᓂᒃ. ᒥᓂᔅᑐ 

ᒪᓕᒐᓕᐅᕐᕕᒻᒧᑦ ᓴᖅᑭᖅᓯᓂᐊᕐᓂᕋᕐᓗᓂ 

ᐊᖏᕈᓐᓇᖅᑲ ᐅᓇ 

ᐅᑭᐅᒃᑯᑦ ᐃᔅᓯᕙᓂᕗᑦ ᐃᓱᓕᓚᐅᓐᖏᓐᓂᖓᓂᒃ? 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐ ᑲᒪᔨᐅᔪᖅ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᓯᔨ. ᑕᐃᒃᑯᐊ 

ᐊᖏᖃᑎᒌᒍᑎᓕᐊᕆᓯᒪᔭᕗᑦ ᑕᐃᒃᑯᐊ 

ᓴᖅᑭᑕᐅᔪᓐᓇᕐᓂᖏᑦ ᓴᖅᑭᑦᑐᓐᓇᖅᓯᑐᐊᕈᒃᑭᑦ 

ᑕᒡᕗᖓ ᐃᒡᓗᒧᑦ ᓴᖅᑭᑦᑐᓐᓇᕐᓂᐊᖅᐸᒃᑲ, ᑕᕝᕙᓂ 

ᐃᒃᓯᓂᑦᑎᓐᓂᐅᓂᐊᕐᒪᖔᑦ ᓇᓗᑐᐃᓐᓇᖅᐳᖓ. 

ᐅᖃᖅᑎᑦᓯᔨ ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑐ ᓴᕕᑲᑖᖅ. 

 

ᐊᐱᖅᑯᑦ 697 - 6(2): ᐋᓐᓂᐊᕕᒃ ᐊᕐᕕᐊᓂ 

(ᓴᕕᑲᑖᖅ) 

ᓴᕕᑲᑖᖅ: ᒪ’ᓇ ᐅᖃᖅᑎ. (ᑐᓵᔨᑎᒍᑦ) ᐅᖃᖅᑎ 

ᐊᐱᖅᑯᑎᒃᑲ ᑐᕌᖓᓐᖑᓱᑦᑐᑦ ᒥᓂᔅᑕᐅᔪᒧᑦ 

ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ. 

 

ᐅᖃᖅᑎ, ᑖᓐᓇ ᐃᓱᒫᓗᓇᖅᑐ ᐅᖃᐅᓯᐅᓯᒪᒻᒪᑦ 

ᐋᓐᓂᐊᕕᖓᓂᒃ ᐊᕐᕕᐊᕐᒥ ᐅᖃᐅᓯᖃᑦᑕᖅᓯᒪᒻᒪᑦ 

ᐊᒻᒪ ᐅᖃᐅᓯᕆᓯᒪᔭᕋ ᒥᓂᔅᑐᒧᑦ. ᐊᒻᒪ 

ᐱᒋᐊᖅᑳᕐᓗᖓᖃᐃ ᐅᖃᕐᓗᖓ ᐋᓐᓂᐊᕕᒃ 

ᒪᑐᒋᐊᖃᓚᐅᖅᓯᒪᓐᖏᕈᓘᔭᕐᖓᑦ 

ᖁᔭᓕᑐᐃᓐᓇᖅᑐᖓ, 

ᐃᖅᑲᓇᐃᔭᖅᑎᑭᓗᐊᖃᑦᑕᖅᓯᒪᒻᒪᑦ 

ᒪᑐᐃᖓᔪᐃᓐᓇᐅᒍᓐᓇᕋᓂ, ᐊᒻᒪᑦᑕᐅᖅ 

ᐅᖓᕙᕆᐊᖅᑕᐅᒋᐊᖃᖅᐸᑦᑐᑎᒃ 

ᐋᓐᓂᐊᕐᕕᓕᐊᕐᕕᐅᒋᐊᓖᑦ, ᑭᓯᐊᓂ 

ᒪᑐᐃᖓᑎᑕᐅᖏᓐᓇᕈᓘᔭᕐᖓᑦ 

ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ ᖁᔭᒋᑐᐃᓐᓇᖅᑕᕋ. 

 

ᐅᖃᖅᑎ, ᐊᐱᖅᑯᑎᒐᓕ ᐱᔾᔪᑎᖃᓐᖑᓱᑦᑐᖅ 

ᐃᓯᕈᓐᓇᕐᓂᐅᔪᒥᑦ ᐋᓐᓂᐊᕕᓐᓄᑦ, ᒥᓂᔅᑐ 

ᖃᐅᔨᒪᒻᒪᑦ ᑕᐃᒪ ᑕᐃᓐᓇ ᐃᓯᕐᕕᖓ 

ᓯᕕᖓᔪᑲᓪᓛᓘᒻᒪᑦ ᐃᓯᕆᐊᖓᓃᑦᑐᖅ 

ᐋᓐᓂᐊᕕᖓᓄᑦ. ᐅᖃᖅᑏ, ᐊᔅᓴᓗᐊᓕᒻᒥᒃ 

ᐃᔅᓯᕙᐅᑕᒻᒦᒋᐊᓕᓐᓄᑦ 1-



ᕿᑎᖅᑰ, ᕕᕝᕗᐊᕆ 22, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4180 

12 ᓯᕕᖓᓂᖓ, 1-12 ᑎᒍᕇᖑᒋᐊᖃᕐᖓᑦ, 

ᑖᓐᓇᓕ ᓇᑎᕐᒥᑦ ᑕᑉᐸᐅᖓ ᖁᑦᑎᓂᖅᐹᖓᓅᕈᔅᓯ 

ᑕᐃᒫᒃ ᑕᕝᕙ ᓯᕕᖓᓂᖃᕆᐊᖃᕐᖓᑦ 

ᓯᕕᖓᓗᐊᖅᑕᐃᓕᒪᓗᓂ ᑭᒃᑯᑐᐃᓐᓇᕐᓄᑦ 

ᐃᓯᒐᐅᑉᐸᑦ.  

 

ᐊᕐᕕᐊᑦ ᐹᖓᓂᑦ ᓯᕕᖓᓗᐊᖅᑐᐊᓘᒻᒪᑦ, 30%-

ᖑᓗᐊᒻᒪᕆᑉᐸᓪᓚᐃᒻᒪᑦ ᓯᕕᖓᓂᖓ, 6-

ᕌᓗᐊᒻᒪᕆᑦᑐᓂᑦ ᓯᕕᖓᓗᐊᖅᑕᐃᓕᒪᔾᔪᑎᖏᓐᓂᑦ 

ᖄᖏᖅᓯᓯᒪᒻᒪᑦ. ᖃᓄᖅ ᐸᕐᓇᐅᑎᖃᕐᒪᖔᑦᑕ 

ᐋᓐᓂᐊᖅᑕᐃᓕᓕᕆᔨᒃᑯᑦ ᐊᐱᕆᒍᒪᔭᒃᑲ 

ᐋᓐᓂᐊᔪᓄᑦ ᐃᓯᕋᕐᓂᓂᖅᓴᐅᔫᒥᖃᑦᑕᕐᓂᐊᕐᖓᑦ, 

ᖃᖓ ᓴᓇᔭᐅᓛᕐᒪᖔᖅ? ᑕᐃᒃᑯᓄᖓ ᐃᒻᒥᓂᒃ 

ᐊᔪᖅᑐᓄᑦ ᐱᓱᒋᐊᔅᓴᖅ, 

ᐃᔅᓯᕙᐅᑕᒦᖏᓐᓇᖅᑐᓄᓪᓗ ᐊᔅᓴᓗᐊᓕᓐᓄᑦ 

ᐱᔭᕆᐊᑐᓗᐊᓪᓚᕆᒻᒪᑦ, ᓯᕕᖓᓗᐊᓪᓚᕆᒻᒪᑦ ᑖᓐᓇ 

ᐃᓯᕆᐊᖓᓃᑦᑐᖅ ᖃᓄᖅ ᐸᕐᓇᐅᑎᖃᕐᒪᖔᑕ 

ᖃᐅᔨᒍᒪᔪᖓ?  

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐᒋᔭᐅᔪᖅ 

ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ, ᒥᓂᔅᑐ ᒪᐃᓐ. 

 

ᐊᖓᔪᖅᑳᖅ ᐊᕐᓘᒃ ᒪᐃᓐ: ᒪ’ᓇ, ᐅᖃᖅᑎᑦᓯᔨ. 

ᒪ’ᓈᖅᖢᒍᓗ ᒪᓕᒐᓕᐅᖅᑎ ᐊᐱᖅᓱᕐᒪᑦ ᑕᒪᑐᒪ 

ᒥᒃᓵᓄᑦ. ᐄ, ᑕᐃᒻᓇ ᐊᕐᕕᐊᓂᑦ ᐋᓐᓂᐊᕐᕕᒋᔭᐅᔪᖅ 

ᓴᓇᔭᐅᔭᕆᐊᖃᓕᓚᐅᕐᒪᑦ 

ᐅᖁᖅᓴᐅᑕᐃᓚᔪᓪᓗᓕᖏᑦ 

ᐋᖅᑭᑦᑕᐅᔭᕆᐊᖃᓕᓚᐅᕐᒪᑕ ᑕᒡᕘᓇ 

ᑮᓇᐅᔭᓂᑦᑎᑕᐅᓚᐅᖅᖢᓂᓗ ᑲᔫᓯᓐᓇᖅᑐᑦ 

ᐊᑐᖅᑕᐅᓂᖏᑎᒍᑦ. ᑕᒪᒃᑯᐊ 

ᐱᓕᕆᐊᖑᓚᐅᖅᑎᓪᓗᒋᑦ ᑕᐃᑉᓱᒪ ᐃᓗᐊᓄᑦ 

ᑕᒪᓐᓇ ᐱᓕᕆᐊᖑᖃᓯᐅᑎᔫᓪᓗᐊᖏᒻᒪᖔᑦ 

ᐃᑎᕆᐊᕐᕕᖓ ᑖᓐᓇ ᓄᓇ ᐅᖃᐅᓯᕆᔭᕋᖓ 

ᒪᓕᒐᓕᐅᖅᑎᐅᖃᑎᒪ, ᑖᒻᓇ 

ᐋᖅᑭᒋᐊᖅᑕᐅᔫᓪᓗᐊᕋᔭᓐᖏᒻᒪᖔᑦ ᐱᓱᒍᑎᓂᑦ 

ᐊᑐᖅᑐᓄᑦ, ᑎᒥᒥᒍᑦ ᖃᓄᐃᔾᔪᑎᖃᖅᑐᓄᑦ 

ᐃᖢᐊᕐᓂᖅᓴᐅᖁᑉᓗᒍ. ᑕᒪᓐᓇ ᑐᓴᖅᓯᒪᔭᕗᑦ 

ᐋᖅᑭᑕᐅᔭᕆᐊᖃᕐᓂᖓ, ᑭᓯᐊᓂ ᖃᑯᒍᓪᓗᐊᕕᒃ 

ᓯᐅᕋᖓ ᐊᓯᐊᓐᖑᖅᑕᐅᓗᓂ, ᐅᕝᕙᓘᓐᓃᑦ 

ᐃᑎᕆᐊᕐᕕᖓ ᑕᕝᕙᓂ ᐅᑭᐅᖑᓚᐅᕐᓂᖓᓂᒃ 

ᓴᓇᔭᐅᓚᓐᖏᑑᒐᓗᐊᖅ ᖃᐅᔨᒪᓇᖅᑐᖅ, ᑭᓯᐊᓂ 

ᖃᐅᔨᒪᔪᒍᑦ ᐋᖅᑭᑦᑕᐅᔭᕆᐊᖃᕐᓂᖓᓂᒃ. ᒪ’ᓇ, 

ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ. 

ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ ᒪ’ᓇ, ᐅᖃᖅᑎ. ᐊᒻᒪ ᑖᒻᓇ ᒥᓂᔅᑐ 

ᐅᖃᕐᒪᑦ ᑖᒻᓇ ᖃᐅᔨᒪᔪᕉᖅ ᐋᖅᑭᑕᐅᒋᐊᖃᕐᒪᑕ 

ᑖᒻᓇ ᐋᓐᓂᐊᕐᕕᕐᒧᑦ ᐃᑎᕐᕕᒃ ᐃᑎᕆᐊᖅᖢᓂ ᑖᓐᓇ 

ᐊᕐᕕᐊᑦ ᑕᐅᑐᖅᑰᕐᖢᒍ ᒪᓃᑦᑐᔾᔫᖕᒪᑦ. ᑖᓐᓇ 

ᐃᑎᕆᐊᖅᖢᓂ ᐋᓐᓂᐊᕐᕕᒻᒧᑦ ᑭᓐᖓᒥᐊᖑᒻᒪᑦ, 

ᐳᖅᑐᓗᐊᒧᑦ. ᑖᓐᓇ ᒥᓂᔅᑐ ᐅᖃᖅᑐᓂ 

ᐋᖅᑭᒐᐅᒋᐊᖃᖅᑐᖅ. ᑕᐃᒪ ᒥᓂᔅᑐ ᐊᐱᕆᓕᑉᐸᕋ 

ᖃᑯᒍᑦ ᐋᖅᑭᒃᑕᐅᓂᐊᕐᒪᖔᑦ, ᐄ, ᐊᕐᕌᒍ, ᐅᖓᑖᒍᑦ, 

ᐅᑭᐅᖅ ᖁᓖᑦ ᖃᑯᒍᑦ ᐋᖅᑭᒃᑕᐅᓂᐊᖅᐸᑦ ᑕᐃᒃᑯᐊ 

ᒫᓐᓇ ᐋᓐᓂᐊᖅᑐᑦ ᐃᑎᕐᓂᖅ ᐊᔪᖅᓴᖅᑕᕐᒪᑦ 

ᐋᓐᓂᐊᕕᒻᒧᑦ, ᖃᑯᒍᑦ ᐋᖅᑭᒃᑕᐅᓂᐊᖅᐸᑦ? ᒥᓂᔅᑐ 

ᐅᖃᕋᓗᐊᕐᒪᑦ ᐋᖅᑭᒃᑕᐅᒋᐊᓕᒃ. ᐄ, ᖃᑯᒍᑦ 

ᐋᖅᑭᒃᑕᐅᓂᐊᖅᐸ? ᒪ’ᓇ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᔪᖅ 

ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ, ᒥᓂᔅᑐ ᒪᐃᓐ. 

 

ᐊᖓᔪᖅᑳᖅ ᐊᕐᓘᒃ ᒪᐃᓐ: ᒪ’ᓇ, ᐅᖃᖅᑎᑦᓯᔨ. 

ᖃᓂᓐᓂᖅᐹᒃᑯᑦ ᐋᖅᑭᒃᑕᐅᖁᒐᓗᐊᖅᖢᒍ ᑭᓯᐊᓂ 

ᑕᒪᒃᑯᐊ ᐊᑭᑦᑐᕋᐅᑎᓂᒃᑯᑎᒍᑦ 

ᐱᓕᕆᐊᖑᔭᕆᐊᖃᕋᔭᕐᒪᑦ, ᖃᑯᒍᓪᓗᐊᕕᒃ 

ᐋᖅᑭᒃᑕᐅᓂᐊᕐᒪᖔᖅ ᒫᓐᓇ ᐅᖃᕐᓂᖅ 

ᐊᔪᖅᑐᖓᐅᒐᓗᐊᖅ. ᑭᓯᐊᓂ ᐅᖃᖅᑑᓪᓗᐊᖅᑐᖓ 

ᑐᓴᖅᑎᑕᐅᓯᒪᔪᒍ ᑕᒪᓐᓇ ᐃᓱᒫᓘᑕᐅᖕᒪᑦ, ᑕᒫᓂ 

2023−ᖑᑎᑉᓗᒍ ᐅᑭᐅᓐᖑᖅ, ᐅᑭᐊᒃᓵᒥᒃ ᑕᒪᓐᓇ 

ᐅᖃᐅᓯᐅᓚᐅᖅᓯᒪᖕᒪᑦ. ᑕᒪᓐᓇ 

ᐱᓕᕆᐊᕆᕙᓪᓕᐊᔭᕗᑦ ᖃᓄᐃᓐᖏᑦᓯᐊᖅᑐᓂᒃ 

ᐋᓐᓂᐊᕐᕕᖕᓂᒃ ᐱᑕᖃᖁᔨᒐᓗᐊᕋᑉᑕ 

ᓄᓇᓕᓗᑦᑖᓂᒃ, ᑭᓯᐊᓂ ᑮᓇᐅᔭᖅ 

ᑐᓗᖅᑕᕈᑕᐅᖏᓐᓇᖅᑎᖦᖢᒍ.  

 

ᑕᒪᒃᑯᐊ ᓴᓇᔭᐅᔭᕆᐊᖃᕐᓂᖏᑦᑕ ᒥᒃᓵᓄᑦ 

ᐊᔾᔨᒌᓐᖏᑦᑐᑦ ᑕᑯᑉᓗᒋᑦ ᐅᑯᐊ ᐃᕆᓂᓇᕐᓂᖅᐹᑦ 

ᐅᓗᕆᐊᓇᖅᑐᒥᓯᐅᕈᑕᐅᓯᓐᓇᕆᐊᓖᑦ 

ᓯᕗᓪᓕᐅᑎᑦᑕᕋᑉᑎᒍ. ᑖᒻᓇ ᐅᖃᐅᓯᕆᔮ 

ᒪᓕᒐᓕᐅᖅᑎᐅᖃᑎᒪ ᐃᓚᒋᔭᐅᖕᒪᑦ ᑕᕝᕙᓂ, 

ᐅᓗᐊᕆᐊᓇᖅᑐᒧᐊᖅᑎᑦᓯᓯᓐᓇᕆᐊᖃᕐᒪᑦ 

ᐋᓐᓂᐊᕐᕕᖕᒧᐊᓕᐊᖅᑐᓄᑦ, ᓯᕗᓪᓕᐅᑎᑕᐅᓇᔭᖅᑐᖅ 

ᐱᓕᕆᐊᖑᓂᐊᖅᑐᓂᒃ ᑕᖅᑭᓂᒃ ᐊᒡᒋᖅᑐᓂᒃ. ᒪ’ᓇ 

ᐅᖃᖅᑎᑦᓯᔨ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ 

ᑭᖑᓪᓕᖅᐹᖅ ᐃᓚᒋᐊᕈᑎ. ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ: ᒪ’ᓇ, ᐅᖃᖅᑎ. ᑖᓐᓇ ᒥᓂᔅᑐ ᐅᖃᖅᑐᖅ 

ᐃᕆᓂᓇᖅᑐᖅ, ᑖᒃᑯᐊ ᐱᓕᕆᐊᕆᔭᐅᓂᐊᑦ ᑭᓯᐊᓂ 

ᐅᖃᖅᑐᓂ ᐊᔪᖅᑐᖅ ᖃᑯᒍ 

ᐱᓕᕆᐊᕆᔭᐅᓂᐊᕐᒪᖔᑦ, ᐃᒻᒪᖄ ᑖᓐᓇ ᒐᕙᒪᑦ 

ᐃᓱᓕᖅᑳᖅᑎᓐᓇᒍ, ᐃᒻᒪᖄ ᒐᕙᒪᑦᑖᒃᑲᓐᓂᕈᑉᑕ. 

 

(ᑐᓵᔨᑎᒍᑦ) ᐅᖃᖅᑎ, ᐊᐱᕆᒍᒪᓕᖅᑲᕋᓕ ᒥᓂᔅᑐ 

ᓯᕗᓪᓕᐅᑎᑕᕋᓗᐊᓯ? ᐊᒻᒪᓗ ᖃᖓ ᓯᕗᓪᓕᐅᑎᑕᓯ 

ᐱᓕᕆᐊᖑᓛᕐᒪᖔᖅ ᖃᐅᔨᒪᓇᓯ, 

ᐊᓐᓂᐊᕕᓕᐊᑐᕐᓕ ᑕᐃᒪ ᐋᓐᓂᐊᕕᓕᐊᕋᓱᓪᓗᓂ 

ᐃᓯᕋᓱᓪᓗᓂ ᖁᐊᔭᕿᓐᓂᖅᑲᑦ ᐋᓐᓂᐊᖅᑐᓂᒃ, 

ᐋᓐᓂᕐᓗᓂᓗ. ᓇᓪᓕᐅᒃᑯᒫᖃᖅᑲᑦ 

ᐋᓐᓂᐊᖅᑕᐃᓕᓕᕆᔨᒃᑯᑦ 

ᐃᖅᑲᑐᖅᑕᐅᑎᑕᐅᑲᓪᓚᑉᐸᑕ ᐃᓯᕋᓱᑦᑐᒧᑦ 

ᐋᓐᓂᖅᑐᖃᕐᓂᖅᑲᑦ ᓯᕕᖓᓗᐊᕐᓂᖓ ᐃᓯᕆᐊᖓ. 

5%-ᒥ ᒪᓕᓐᖏᒻᒪᑦ, ᑭᒃᑯᑐᐃᓐᓇᕐᓄᑦ ᐃᓯᒐᐃᑦ 

ᑕᐃᒪᓐᓇᓂᑦ ᓯᕕᖓᓂᖃᕆᐊᖃᓲᖑᒐᓗᐊᕐᖓᑕ 

ᐋᓐᓂᐊᖅᑕᐃᓕᓕᕆᔨᒃᑯᓂᓛᒃ ᐅᖃᐅᔾᔨᒍᓐᓇᖅᑯᑦ, 

ᖃᐅᔨᒪᒋᐊᕐᓂᐊᕐᒪᖔᑕ 

ᐃᖅᑲᑐᖅᑕᐅᑎᑕᐅᑐᐃᓐᓇᕆᐊᖃᕐᖓᑕ 

ᐋᓐᓂᑐᖃᖅᑲᑦ ᐋᓐᓂᐊᕕᓕᐊᖅᑐᖃᖅᑎᓪᓗᒍ. 

ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑕᐅᓕᓕᕆᔨᒃᑯᑦ 

ᒥᓂᔅᑕᖓ, ᒥᔅᑐ ᒪᐃᓐ. 

 

ᐊᖓᔪᖅᑳᖅ ᐊᕐᓘᒃ ᒪᐃᓐ: ᒪ’ᓇ, ᐅᖃᖅᑎᑦᓯᔨ. 

(ᑐᓵᔨᑎᒍᑦ) ᑖᓐᓇ ᐊᐱᖅᑯᑎ ᐃᓱᒪᔭᑐᐃᓐᓇᕐᒥᒍᑦ 

ᐊᐱᖅᑯᑎᖃᕐᓕᖓᑦ ᐃᓚᖓᒍᑦ 

ᐊᔾᔨᒌᓐᖏᑦᑐᕈᓘᔮᓗᓐᓂᑦ ᓴᖅᑭᑦᑐᖃᕈᓐᓇᕐᖓᑦ 

ᐋᓐᓂᕐᕕᐅᒍᓐᓇᖅᑐᓂᒃ, ᐋᓐᓂᐊᕕᓕᐊᖅᑐᓄᑦ, 

ᐃᓗᐊᓂ ᓯᓚᑖᓂᓘᓐᓃᑦ, ᐃᖅᑲᓇᐃᔭᑎᓄᓪᓘᓐᓃᑦ, 

ᐃᓗᐊᓂᓘᓐᓃᑦ ᓯᓚᑖᓂᓘᓐᓃᑦ ᐋᓐᓂᐊᕕᐅᑉ 

ᐋᓐᓂᖅᑐᖃᕈᓐᓇᕐᖓᑦ. ᐋᓐᓂᐊᖅᑕᐃᓕᓕᕆᔨᒃᑯᑦ 

ᐊᑦᑕᕐᓇᖅᑐᓕᕆᓂᕐᒥᒃ ᑲᒪᑦᑎᐊᕋᓱᓪᓚᕆᓲᑦ, 

ᖃᐅᔨᓴᖃᑦᑕᓲᖑᓪᓗᑕᓗ ᒐᕙᒪᒃᑯᑦ ᑮᓇᐅᔭᖏᑦ 

ᐃᓕᐅᖅᑲᑕᐅᑦᑎᐊᕋᓗᐊᕐᒪᖔᑕ 

ᐅᐊᑦᑎᔾᔪᑎᐅᓂᐊᕐᓗᑎᑦ 

ᓄᓇᕗᒻᒥ. ᑖᓐᓇ ᓴᖅᑭᔮᖅᑎᑦᑎᔪᖅ ᐋᓐᓂᐊᕕᕗᑦ, 

ᐋᓐᓂᐊᕕᑦᑎᓐᓂᒃ ᐊᖏᖅᓯᒪᓂᖃᑦᑎᐊᕋᑦᑕ 

ᐊᑦᑕᕐᓇᖏᑦᑐᑯᓗᓐᓂᒃ ᐋᓐᓂᐊᕕᖃᖁᔨᓪᓗᑕ 

ᐃᖅᑲᓇᐃᔭᖅᑎᓄᑦ ᐋᓐᓂᐊᕕᓕᐊᖅᐸᑦᑐᓄᓪᓗ.  

 

ᑖᓐᓇ ᐃᓱᒫᓗᒋᔭᐅᕋᑖᖅᑐᖅ ᐃᓯᕆᐊᖓᓂ 

ᐱᔾᔪᑎᓕᒃ ᐊᕐᕕᐊᑦ ᐋᓐᓂᐊᕕᖓᓄᑦ. 

ᐊᖏᕈᓐᓇᖅᑐᖓ 

ᓇᓗᓇᐃᖅᑐᐃᒃᑲᓐᓂᕈᓐᓇᕐᓂᕋᕐᓗᖓ 

ᒪᓕᒐᓕᐅᖅᑎᒧᑦ, ᑕᕝᕙᓂ ᐅᕙᖓ 

ᐸᐃᑉᐹᖁᑎᖏᓐᓂᑦ ᑎᑎᕋᕈᑕᐅᓯᒪᒻᒪᑦ 

ᐅᖃᐅᓯᕆᒃᑲᓐᓂᕈᓐᓇᖅᑕᒃᑲ ᑕᐃᔅᓱᒪ 

ᒪᓕᒐᓕᐅᖅᑎᒧᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖁᕐᓗᖅᑐᒧᑦ, ᒥᔅᑐ ᐊᓇᕕᓗᒃ. 

 

ᐊᐱᖅᑯᑦ 698 - 6(2): ᓄᑖᓂᒃ ᐃᒡᓗᓕᐅᕐᓂᖅ 

(ᐊᓇᕕᓗᒃ) 

ᐊᓇᕕᓗᒃ: ᖁᐊᓇᖅᑯᑎᑦ ᐅᖃᖅᑎᑦᓯᔨ. (ᑐᓵᔨᑎᒍᑦ) 

ᐅᓪᓗᒃᑰᖅᐸᒃᑲ ᒪᓕᒐᓕᐅᖅᑎᑦ, ᑕᑯᓐᓇᖅᑐᐃᓪᓗ.  

 

ᐅᑯᐊ ᐊᐱᖅᑯᑎᒃᑲ ᑐᕌᖅᑎᑕᒃᑲ ᒥᓂᔅᑐᒧᑦ 

ᑲᒪᒋᔭᖃᖅᑐ ᐃᒡᓗᓕᕆᓂᕐᒧᑦ. 

 

ᓄᑖᒥᒃ ᐃᒡᓗᖃᐅᕆᐊᖃᕐᒪᑕᑦᑕᐅᖅ ᓄᓇᓕᐊ 

ᖁᕐᓗᖅᑐᒥ.  

 

ᓄᓇᕗᑦ 3000−ᒥᒃ ᐅᖃᖅᓯᒪᒻᒪᑦ, ᖁᕐᓗᖅᑐᖅ 75-

ᓂᒃ ᓄᑖᓂᒃ ᑐᓂᔭᐅᒍᒫᕐᓂᐊᖅᓯᒪᒻᒪᑦ 

ᐃᓪᓗᑖᕐᓂᐊᖅᓯᒪᒻᒪᑦ, ᐃᓪᓗᑖᕈᒫᕐᓂᐊᖅᓯᒪᒻᒪᑕ.  

 

ᔮᓐᓄᐊᓕ ᐅᑭᐅᕆᔭᑉᑎᓐᓂᑦ ᓄᓇᕗᒻᒥ 

ᐃᒡᓗᓕᕆᔨᒃᑯᑦ 12-ᒎᖅ ᐃᒡᓗᐃᑦ 

ᓴᓇᔭᐅᕙᓪᓕᐊᓛᕐᒪᑕ ᐅᑭᐅᒃᓵᖑᓕᖅᐸᑦ 2024, 

ᖃᑦᑎᓂᑦ ᑖᒃᑯᐊ ᐃᒡᓗᒃᓴᐃᑦ ᑭᒃᑯᓕᒫᓄᑦ 

ᐃᒡᓗᓴᐅᓗᑎᒃ, ᖃᑦᑎᓪᓗ 

ᐃᖅᑲᓇᐃᔭᖅᑎᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᖏᓐᓄᑦ, ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᓯᔨ. ᓯᑕᒪᐅᔪᖅᑐᑦ ᑭᒃᑯᓕᒫᓄᑦ 

ᐃᒡᓗᒃᓴᐅᓗᑎᒃ ᐊᒥᐊᒃᑯᖏᑦ ᐃᖅᑲᓇᐃᔭᖅᑎᓄᑦ. 

ᖁᔭᓐᓇᒦᒃ, ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ 

ᐃᓚᒋᐊᕈᑎᓄᑦ. ᒥᔅᑐ ᐊᓇᕕᓗᒃ. 

 

ᐊᓇᕕᓗᒃ: ᖁᓇᖅᑯᑎᑦ ᐅᖃᖅᑎᑦᓯᔨ. (ᑐᓵᔨᑎᒍᑦ) 

ᒥᓂᔅᑕ ᐅᖃᕈᓐᓇᖅᐸ ᑖᒃᑯᐊ 12-ᖑᔪᑦ ᐃᒡᓗᐃᑦ 

ᓴᓇᓛᖅᑐᑦ ᐃᒡᓗᒥᒃ ᐊᑕᐅᓯᕐᒥᒃ? ᐃᒡᓗᐸᐅᔭᕐᒥᒃ 

ᐊᑕᐅᓯᕐᒥᒃ? ᐅᕝᕙᓗ ᒪᕐᕈᐃᓕᖅᑲᖓᐅᕐᓗᑎᒃ 

ᐅᕝᕙᓗ ᑕᓪᓕᒪᐅᓕᖓᓗᑎᒃ? 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᖏᓐᓄᑦ ᒥᓂᔅᑕᐅᔪᖅ, ᒥᓂᔅᑐ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎᑦᓯᔨ. ᐱᓯᒪᓐᖏᑕᐃᓐᓇᕋᑉᑭᑦ 

ᑖᒃᑯᐊ ᑭᑐᑯᓗᖏᑦ, ᖁᕕᐊᒋᑐᐃᓐᓇᖅᑕᕋᓗᐊᕋ 

ᐊᑐᐃᓐᓇᐅᑎᒍᓐᓇᓛᕐᓗᒋᓪᓗ ᐊᑐᐃᓐᓇᕆᓕᕈᒃᑭᑦ 

ᑖᑦᓱᒧᖓ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ 

ᑭᖑᓪᓕᖅᐹᕆᓕᕐᓗᒍᓗ. ᒥᔅᑐ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅᑯᑎᑦ ᐅᖃᖅᑎ ᑭᐅᒐᕕᑦ. 

(ᑐᓵᔨᑎᒍᑦ) ᐅᖃᖅᓯᒪᒻᒪᑦ 

ᐊᐱᖅᑯᑎᒋᖅᑳᖅᑲᐅᔭᓐᓄᑦ ᓄᓇᕗᑦ 3000 

ᐅᖃᖅᓯᒪᒻᒪᑦ ᖁᕐᓗᖅᑐᒎᖅ ᖃᐃᑦᑎᔭᐅᔪᒫᕐᖓᑦ 75-

ᓂᒃ ᐃᒡᓗᓂᒃ ᐸᕐᓇᐅᑎᐅᔪᖅ ᑲᒪᒋᔭᓂᓕᒫᖓᓂᒃ. 

ᓄᓇᕗᑦ 3000 ᐸᕐᓇᐅᑦ ᐅᖃᐅᓯᓚᐅᖅᓯᒪᕗᖅ 

ᐊᑦᑑᕝᕙ 2022-ᒥ. (ᑐᓵᔨᑎᒎᕈᓐᓃᖅᑐᖅ) ᑖᓐᓇ 

ᖁᔭᓕᖅᑳᕈᒪᔭᕋ ᑖᑉᓱᒥᖓ ᐆᒃᑐᓚᐅᕐᒪᑦ 

ᐃᑲᔪᖅᓱᕐᒪᓂᓛᒃ ᐃᓄᖕᓂᒃ ᐃᓄᐃᓪᓗ 

ᐃᒡᓗᓕᐅᖅᑎᓂᒃ. (ᑐᓵᔨᑎᒍᑦ) ᑖᓐᓇ ᐅᖃᕈᓐᓇᖅᐸ 

ᓄᑖᓐᖑᕆᐊᖅᓯᒪᔪᖅ ᐸᕐᓇᐅᑎᐅᔪᒧᑦ ᓄᓇᕗᑦ 

3000-ᒥᑦ ᐃᒡᓗᒨᖅᑕᐅᒍᒫᕐᓂᖓᓂᒃ? 

(ᑐᓵᔨᑎᒎᕈᓐᓃᖅᑐᖅ) ᖁᐊᖅᑯᑎᑦ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐ ᐃᒡᓗᓕᕆᓂᕐᒧᑦ, 

ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎᑦᓯᔨ. ᐱᒋᐊᓯᔪᕗᖅ ᐸᕐᓇᐅᑦ 

ᐊᕐᕌᓂᐅᓚᐅᖅᑐᖅ, ᑕᕝᕙ ᐅᖃᖅᑎ ᐊᒥᓱᑦ ᑐᓴᕋᒃᓴᑦ 

ᑖᑉᑯᐊ ᑕᐃᒪᐃᓕᖓᖦᖤᖅᐳᑦ, ᓯᕗᒧᓪᓕ ᑖᒃᑯᐊ 

ᐃᒡᓗᐃᑦ ᓴᓇᒍᒫᕐᓂᐊᖅᓯᒪᓪᓚᕆᑦᑕᕗᑦ. ᐃᓛᓐᓂᒃᑯᑦ 

ᐸᕐᓇᐅᑏᑦ ᐊᓯᔾᔨᓲᖑᖕᒪᑕ, 6-ᓂᒃ 

ᐃᒡᓗᒃᓴᐅᓚᐅᖅᑐᑦ ᐊᑕᐅᓯᕐᒥᒃ ᓯᑕᒪᐅᔪᖅᑑᓕᖅᑐᑦ 

ᖃᓄᕐᓘᓐᓃᑦ. ᑭᓯᐊᓂ ᐊᓯᔾᔩᓂᐊᖅᑐᕆᑦᓯᖏᑦᑐᖓᓕ 

ᐸᕐᓇᐅᑎᐅᔪᒥᒃ ᒫᓐᓇᐅᔪᖅ, ᐊᓯᔾᔨᖅ 

ᑐᖃᕆᐊᖃᕐᓂᕋᓗᐊᖅᐸᑦ ᑐᓴᖅᑎᒻᒪᕆᒃᑲᔭᖅᐸᕋ 

ᒪᓕᒐᓕᐅᖅᑎ. ᖁᔭᓐᓇᒦᒃ, ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑎ. 

ᐃᖃᓗᐃᑦ−ᑕᓯᓗᒃ, ᒥᔅᑐ ᕼᐃᒃᔅ. 

 

ᐊᐱᖅᑯᑦ 699 - 6(2): ᐃᑯᒻᒪᖅᑯᑎᖃᕐᕕᒃ 

ᐃᖃᓗᓐᓂ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔨ. 

ᐅᖃᑦᑎᑦᓯᔨ ᐊᐱᖅᑯᑎᒐ ᒥᓂᔅᑐ ᖁᓪᓕᒃᑯᓐᓄᑦ.  

 

ᐅᖃᖅᑎᑦᓯᔨ ᐃᖃᓗᓐᓂᑦ ᓄᓇᖃᖅᑐᑦ 

ᖃᐅᔨᒪᑦᑎᐊᕐᒪᑕ ᐱᓇᓱᐊᕈᓰᖃᐃ ᒪᕐᕉᒃ ᓇᑉᐹᓘᒃ 

ᐃᓱᒫᓘᑕᐅᔪᒻᒪᑦ ᓄᓇᓕᐸᐅᔭᒥ ᑖᖅᑐᒥ 

ᐃᓯᐊᕿᔪᓪᓚᕆᐅᔪᒻᒪᑦ ᑖᓐᓇ ᐃᑯᒻᒪᖅᑯᑎᖃᕐᕕᐅᔪᖅ 

ᐃᒡᓗ ᑐᓴᖅᑎᑲᐅᑎᒋᔪᓪᓗᒍ ᑭᖑᓂᑦᑎᐊᖓᒍᑦ 

ᑭᐅᒍᓐᓇᖅᓯᔪᓪᓗᓂ ᑭᖑᑦᑎᐊᖓᓂᒃ.  

 

ᑐᑭᓯᓇᑦᑎᐊᓂᕐᒥᒃ ᐃᑭᑦᑐᖃᔪᓐᖏᑦᑐᖅ ᑕᐃᑲᓂ 

ᐃᑯᒻᒪᖅᑯᑎᓕᐅᕐᕕᒻᒥᒃ ᑭᓯᐊᓂ ᐊᐱᖅᑯᑦ, 

ᐃᓱᒫᓘᑕᖃᔪᒻᒪᑦ ᑖᒃᑯᐊ ᑐᐊᕕᕐᓇᖅᑐᓕᕆᔨᑦ 

ᑕᐃᑯᓐᖓᖁᔭᐅᔪᒻᒪᑕ ᐊᒡᓛᑦ, ᑲᖐᑦᓴᖅᑐᖃᕌᖓ 

ᐃᑭᑦᑐᒥᒃ, ᐃᑭᑦᑐᖃᓐᖏᕈᓘᔭᖅᑐᕕᓂᖅ. ᑭᓯᐊᓂ 

ᐊᑐᖅᓯᒪᔭᕗᑦ ᓯᕗᓂᐊᓂᒃ ᓄᓇᓕᓐᓂᑦ 

ᐃᑭᑦᑐᖃᓪᓚᕆᖃᑦᑕᖅᓯᒪᒻᒥᒻᒪᑦ 

ᐃᑯᒻᒪᖅᑯᑎᓕᐅᕐᕕᒻᒥᑦ ᐊᑦᑐᐃᓪᓚᕆᒃᑐᓂᒃ ᓄᓇᓕ 

ᒥᑭᓂᖅᓴᐅᔪᒥᒃ, ᖃᑦᑎᑦ 100-ᓃᒐᓚᑐᐃᓐᓇᖅᑐᑎᑦ 

ᐃᖃᓗᐃᑦ ᓴᓂᐊᓂ 10,000-ᖑᒻᒪᑕ ᑕᒫᓂ 

ᓄᓇᖃᖅᑐᑦ ᐃᑯᒻᒪᖅᑯᑎᖃᕐᕕᒃ ᐃᑭᑦᑐᐊᓘᓐᓂᖅᐸᑦ.  

 

ᑐᓴᖅᑎᑦᑎᔪᓐᓇᖅᐸ ᒥᓂᔅᑕ ᐅᓪᓗᒥ, ᖃᓄᖅ 

ᐸᕐᓇᐅᑎᖃᕐᒪᖔᕐᒥᒃ, 

ᐅᐸᓗᖓᐃᔭᖅᓯᒪᒍᑎᖃᕐᒫᕐᒥᒃ, ᓲᕐᓗ 

ᖃᓄᐃᔾᔪᐊᖅᑐᖃᖅᑐᐊᓘᓐᓂᖅᐸᑦ ᓲᕐᓗ 

ᐊᑐᕈᓐᓃᕐᓗᓂ ᑖᓐᓇ ᐃᑯᒻᒪᖅᑯᑎᓕᐅᕐᕕᒃ? 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᖁᓪᓕᖅ 

ᑯᐊᐳᕇᓴᒃᑯᓐᓄᑦ ᒥᓂᔅᑕ, ᒥᔅᑐ ᒪᐃᓐ. 

 

ᐊᖓᔪᖅᑳᖅ ᐊᕐᓘᒃ ᒪᐃᓐ: ᒪ’ᓇ, ᐅᖃᖅᑎᑦᓯᔨ. 

ᒪ’ᓈᖅᖢᒍᓗ ᒪᓕᒐᓕᐅᖅᑎ ᐊᐱᖅᓱᕐᒪᑦ. (ᑐᓵᔨᑎᒍᑦ) 

ᐱᔾᔪᑎᒋᓗᒍ ᐸᕐᓇᐅᑎᓕᐅᖅᓯᒪᔪᑦ 

ᐱᓂᕐᓗᑦᑐᖃᖅᑐᒥᓂᐅᑉᐸᑦ ᐊᔪᓕᕐᓂᖅᐸᑕ, 

ᐃᑭᓐᓂᖅᐸᓪᓘᓐᓃᑦ ᐆᒻᒪᖅᑯᑎᖃᕐᕕᐅᔪᖅ ᑕᕝᕙᓂ 

ᐃᖃᓗᓐᓂ, ᑎᑎᖅᑲᓂᒃ ᓇᓗᓇᐃᖅᓯᓯᒪᔪᓂᒃ 

ᐱᓯᒪᑦᑎᖏᑦᑐᖓ ᑭᓯᐊᓂ ᑐᓴᕆᐊᕐᕕᒋᔪᓐᓇᖅᑕᒃᑲ 

ᑖᒃᑯᐊ ᐱᓕᕆᔨᐅᔪᑦ ᐸᕐᓇᐅᑎᓕᐊᖑᓯᒪᔪᑦ 

ᖃᓄᐃᓕᖓᒻᒪᖔᑕ. 

 

ᒪᓕᒐᓕᐅᖅᑎ ᑖᓐᓇ ᐱᒻᒪᕆᐊᓘᔪᒥᑦ ᐅᖃᐅᓯᖃᕐᒪᑦ, 

ᑕᒪᒃᑯᐊ ᐃᑯᒻᒪᖅᑯᑎᖃᕐᕕᐅᔪᑦ ᐆᒻᒪᖅᑯᑎᓕᕆᔨᒃᑯᑦ  

ᐱᖁᑎᖏᑦ 

ᓄᑖᓐᖑᕆᐊᖅᑕᐅᓯᒪᐃᓐᓇᕆᐊᖃᕐᒪᑕ ᐊᒻᒪᓗ 

ᐊᑦᑕᕐᓇᓐᖏᑦᑑᓗᑎᑦ, ᓄᓇᕗᒻᒥ ᓄᓇᓖᑦ ᑕᒪᒃᑯᐊ 

ᐆᒻᒪᖅᑯᑎᖃᕐᕕᖏᑦ ᐊᓂᒎᔾᔭᐅᓯᒪᒻᒪᕆᓕᕐᒪᑕ 

ᐊᑐᖅᑕᐅᔪᓐᓇᕐᓂᕆᔭᖏᑦ ᑕᒪᓐᓇᓗ 

ᑐᑭᖃᕈᓐᓇᖅᑐᓂ ᐃᑭᑦᑐᖃᑐᐃᓐᓇᕆᐊᖃᕐᓂᖓ 

ᐊᖏᓂᖅᓴᒻᒪᕆᐅᓪᓗᓂ ᐊᒻᒪᓗ ᐊᐅᓚᑎᐊᓗᖏᓪᓗ 

ᐊᔪᓕᕈᓐᓇᖅᑐᑎᒃ. ᑖᒃᑯᐊ ᖁᓪᓕᖅ 

ᐆᒻᒪᖅᑯᓕᑎᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ 

ᐊᐅᓚᑦᑎᓇᓱᐊᖏᓐᓇᖅᑐᖅ ᑖᒃᑯᓂᖓ 

ᐱᖁᑎᖏᓐᓂᒃ ᐊᓂᒎᔾᔭᐅᓯᒪᓕᕐᒪᑕ 

ᐆᒻᒪᖅᑯᑎᖃᕐᕕᖏᓐᓂᒃ ᐊᐅᓚᑎᐊᓗᖏᓐᓂᒃ.  

 

ᑕᑯᓗᒍ ᐃᖃᓗᐃᑦ ᐊᐅᓚᑎᐊᓗᖏᑦ 

ᐊᓯᑖᖅᑎᑕᐅᖓ ᐅᒃᑑᑕᐅᔪᓐᓇᖅᑐᖅ $8 ᒥᓕᐊᓐᓂᒃ 

ᑮᓇᐅᔭᖅᑐᕈᑕᐅᓯᒪᔪᖅ ᐸᐅᕐᓇᐅᑎᒋᔭᕗᑦ 

ᐱᑖᖅᑎᑕᐅᓛᕐᓂᖓᓂᒃ ᑖᓐᓇ 

ᐊᓐᖑᒪᑦᑎᔪᓐᓇᖁᓪᓗᒍ 

ᓄᑖᓐᖑᕆᐊᖅᓯᒪᔭᕆᐊᖃᕐᓂᖓ 

ᐆᒻᒪᖅᑯᑎᖃᕈᓐᓇᖁᓪᓗᒋᑦ ᐅᓗᕆᐊᓇᓐᖏᑦᑐᒥᒃ 

ᓄᓇᕗᒻᒥᐅᓄᑦ, ᐃᖃᓗᒻᒥᐅᑦ ᐱᖃᑕᐅᓪᓗᑎᒃ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ. 

ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. 

ᖁᔭᓐᓇᒦᖅᐸᕋ ᒥᓂᔅᑐ ᑐᓴᖅᑎᑦᑎᒃᑲᓐᓂᓛᕐᒪᑦ 

ᐃᓗᓕᒃᑲᓐᓂᖏᓐᓂᓪᓗ ᐸᕐᓇᐅᑎᐅᔪᖅ ᐱᓪᓗᒍ. 

 

ᐅᖃᖅᑎᑦᑎᔨ, ᓄᓇᓖᑦ ᑐᐊᕕᕐᓇᖅᑐᓕᕆᓂᕐᒧᑦ 

ᐸᕐᓇᐅᑎᖃᓲᖑᒻᒪᑕ ᐱᔨᔅᓯᖅᑎᒃᑯᑦ ᐃᓚᒋᓪᓗᒋᑦ 

ᒐᕙᒪᒃᑯᑦ, ᖃᐅᔨᒪᓪᓗᖓᓪᓗ ᐃᑯᒻᒪᖅᑯᑎᓕᕆᓂᖅ 

ᐊᖏᓂᖅᐹᖑᖃᑕᐅᒻᒪᑦ ᑐᐊᕕᕐᓇᖅᑐᖃᕐᓂᖅᐸᑦ. 

 

ᑕᐃᒪ ᑕᑯᑦᑕᕌᖓ ᖃᓄᐃᕐᔪᐊᖅᑐᕕᓂᕐᒥᑦ ᓲᕐᓗ 

ᐃᖃᓗᓐᓃᑉᐸᑦ, ᓲᕐᓗ ᐃᒻᒪᖃ 

ᓇᔪᒐᖃᓗᐊᕋᔭᓐᖏᒻᒪᑦ ᐅᖅᑰᓴᖅᑐᒥᒃ ᐃᒡᓗᒥᒃ, 

ᖃᑦᑏᓐᓇᖅᑐᑎᒍᑦ ᐊᓪᓛᒃ 

ᐊᐅᓪᓚᖅᑎᑕᐅᒋᐊᖃᓕᕐᓂᖅᑲᑦ ᓄᓇᖃᖅᑐᓕᒫᑦ 

ᑕᐃᒪᐃᑦᑑᕋᔭᕐᒥᒻᒪᑦ ᓄᓇᑦᑎᐊᕐᒥ ᐊᒥᓱᑲᓪᓚᐃᑦ 

ᓄᓇᖃᖅᑐᑦ ᐊᐅᓪᓚᖅᑎᑕᐅᒋᐊᖃᔪᒻᒪᑕ. 

 



ᕿᑎᖅᑰ, ᕕᕝᕗᐊᕆ 22, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4184 

ᒥᓂᔅᑕᐅᑉ ᐅᖃᐅᓯᒋᒍᓐᓇᖅᑲᐅ ᐃᓚᖃᕐᓗᓂᓗ 

ᖃᓄᖅ ᐊᖏᔪᒥᑦ ᑕᐃᒫᒃ 

ᐊᐅᓪᓛᖅᑎᑕᐅᔪᖃᕆᐊᖃᕐᓂᖅᐸᑦ ᑕᒪᓐᓇ 

ᒥᑭᓪᓕᖅᑎᓯᒪᕚᓪᓕᕈᓐᓇᕋᔭᕐᒪᖔᖅ. ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐ ᖁᓪᓗᒃᑯᓐᓄᑦ, ᒥᔅᑐ 

ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. 

ᒪ’ᓈᖅᖢᒍᓗ ᒪᓕᒐᓕᐅᖅᑎ ᐊᐱᖅᓱᕐᒪᑦ. (ᑐᓵᔨᑎᒍᑦ) 

ᒪᓕᒐᓕᐅᖅᑎᐅᖃᑎᒃᑲ ᐅᖃᖃᑎᒋᔪᓐᓇᖅᑕᒃᑲ 

ᓄᓇᓕᓐᓂᑦ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᓐᓂ 

ᐊᖓᔪᖅᑳᖏᑦ.  

 

ᑖᓐᓇ ᒪᓕᒐᓕᐅᖅᑎ ᐅᖃᐅᓯᖃᕐᒪᑦ 

ᐅᑦᑑᑎᔅᓴᑦᑎᐊᕙᐅᔪᒥᒃ ᖃᓄᐃᓐᓂᐅᓚᐅᖅᑐᒥᑦ 

ᑕᐃᑲᓂ ᓄᓇᑦᑎᐊᕐᒥᑦ ᐊᐅᔭᓚᐅᖅᑐᒥᒃ. ᑕᐃᑲᓂ 

ᐃᓄᐃᑦ ᐊᒥᓱᑦ ᐊᐅᓪᓛᖅᑎᑕᐅᔭᕆᐊᖃᓚᐅᕐᒪᑕ 

ᕿᒫᑎᑕᐅᓪᓗᑎᒃ ᓄᓇᑦᓯᐊᖅ ᓯᓚᑖᓄᑦ, 

ᖃᓄᖅᑑᕋᔭᖅᑐᒍᑦ ᐱᔪᓐᓇᖅᑕᓕᒫᕗᑦ ᐊᑐᕐᓗᒋᑦ 

ᑕᐃᒪᓐᓇ ᐊᑐᕆᐊᖃᕐᓂᐊᖏᓇᑦᑕ ᑕᒫᓂ.  

 

ᐆᒻᒪᖅᑯᑎᓄᑦ ᐊᐅᓚᑎᐊᓗᖏᑦ ᐊᔪᓕᖅᓯᒪᓚᐅᖅᑐᑦ 

ᑭᖑᓪᓕᖅᐹᒥᑦ ᐊᑐᖅᑕᐅᓚᐅᖅᑐᖅ 

ᐱᓂᕐᓗᑐᖃᖅᑎᓪᓗᒍ ᐆᑦᑑᑕᐅᔪᓐᓇᑐᖅ ᑕᐃᑲᓂ 

ᐸᓐᓂᖅᑑᕐᒥ, ᑖᓐᓇ ᐊᐅᓚᑎᐊᓗᖃᕐᕕᖓ 

ᐃᑭᓚᐅᕐᒪᑦ, 2017-ᒥᐅᓚᐅᖅᑐᖅ. ᑖᓐᓇ 

ᑲᒪᒋᔭᐅᓚᐅᖅᑐᖅ, ᐊᒻᒪᓗ 

ᐊᑭᑦᑐᖅᑎᑦᑎᒍᑕᒻᒪᕆᐅᓚᐅᖅᑐᓂᓗ 

ᑯᐊᐳᕇᓴᒃᑯᓐᓄᑦ ᑕᐃᑯᖓ 

ᐊᐅᓪᓚᖅᑎᑦᑎᔭᕆᐊᖃᓕᓚᐅᕐᒪᑕ ᐱᖁᑎᓂᒃ 

ᐊᐅᓚᑎᐊᓗᓂᓪᓗ, ᑕᐃᒫᒃᑲᓐᓂᖅ 

ᐱᓂᕐᓗᑎᑦᑎᑦᑕᐃᓕᒪᒍᒪᔪᒍᑦ ᐋᖅᑭᐅᒪᑎᑦᑎᓂᒃᑯᑦ 

ᐱᖁᑎᒋᔭᑦᑎᓐᓂᒃ ᐱᑐᖃᕈᖅᓯᒪᓕᖅᑐᓂᒃ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓕᕐᓗᒍ 

ᐊᐱᖅᑯᑎ. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃᑲᓐᓂᖅᐸᕋ ᒥᓂᔅᑐ 

ᑐᓴᖅᑎᑦᑎᒃᑲᓐᓂᕋᓱᓛᕈᒪᒻᒪᑦ. 

 

 

 

 

 

 

ᐅᖃᖅᑎᑦᓯᔨ, ᒥᓂᔅᑐ ᐅᖃᕐᒪᑦ ᑭᓱ ᕿᓚᒥᑯᓗᒃ 

ᖃᓄᐃᑦᑐᖃᕈᓐᓇᕐᓂᖓᓂᒃ, ᐊᒻᒪ ᓄᑖᓂᒃ 

ᐊᐅᓚᑎᑖᖅᑐᖃᕆᐊᖃᓲᖑᒻᒪᑦ ᐱᖁᑎᓂᓪᓘᓐᓃᑦ, 

ᐃᑯᒻᒪᖅᑯᑎᓕᐅᖅᑐᖃᖁᓪᓗᒍ. 

 

ᒥᓂᔅᑐ ᑐᓴᖅᑎᔪᓐᓇᖅᐱᑎᒍᑉᓘᓐᓃᑦ ᑖᒃᑯᐊ 

ᐃᑯᒻᒪᖅᑯᑎᓕᐅᕐᕖᑦ ᑕᐅᕙᓂ 

ᐱᑕᖃᒪᐅᖅᓯᒪᓐᓂᕐᒥᒻᒪᑦ ᐊᓇᐅᓐᖑᐊᕐᕕᐅᑉ 

ᓴᓂᐊᓂᒃ ᓅᑕᐅᓚᐅᖅᓯᒪᒻᒪ ᓄᑖᓐᖑᕆᐊᖅᑕᐅᒻᒪᑦ 

ᑕᑉᐹᓃᑦᑐᖅ. 

 

ᒥᓂᔅᑐ ᑐᓴᖅᑎᒍᓐᓇᖅᐱᑎᒍᑦ ᐃᒫᒃ 

ᖁᓚᖏᔾᔪᑎᑦᓴᐅᔪᓐᓇᖅᑐᒥᒃ 

ᐃᑯᒻᒪᖅᑯᑎᓕᐅᕈᓐᓇᕋᔭᕐᓂᑎᓐᓂᒃ ᑖᓐᓇ 

ᐃᑯᒻᒪᖅᑯᑎᓕᕆᕝᕕᒻᒪᕆᒃ ᐊᔪᓕᕐᓂᖅᐸᑦ? 

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᒃᑯᓐᓄᑦ ᒥᓂᔅᑐ, ᒥᔅᑐ 

ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. 

(ᑐᓵᔨᑎᒍᑦ) ᐅᖃᕈᓐᓇᖅᐳᖓ ᐊᖑᒪᓗᐊᓐᖏᓐᓇᒃᑯ 

ᓱᓕ ᖃᓄᖅ ᑐᐊᕕᕐᓇᖅᑐᒥᒃ 

ᐃᑯᒻᒪᖅᑯᑎᓕᐅᕈᑎᐅᒍᓐᓇᖅᑐᓂᓗ ᑕᒫᓂ 

ᓄᓇᓕᒻᒥᒃ, ᖃᐅᔨᒪᒐᓗᐊᖅᑐᖓ ᐃᓚᖏᑦ ᑐᐊᕕᕐᓇ, 

ᓇᓪᓕᐅᒃᑯᒫᑦ, ᓴᓇᔭᐅᓯᒪᔪᓂᑦ ᓄᓇᕗᒻᒥ ᑐᕌᖓᔪᑦ. 

ᑭᓯᐊᓂ ᖃᐅᔨᒪᓐᖏᑐᐃᓐᓇᖅᐳᖓ 

ᖃᓄᐃᒃᑲᔭᕐᒪᖔᓪᓕ ᑕᒫᓂ ᐃᖃᓗᓐᓂ, ᑭᓯᐊᓂ 

ᐅᑎᕐᕕᒋᔪᓐᓇᕋᔭᖅᐸᕋ ᐃᖅᑲᓇᐃᔭᖅᑎᒃᑲ 

ᐅᖃᖃᑎᒋᓚᐅᕐᓗᒋᑦ, ᐅᑎᕐᕕᒋᓛᖅᐸᕋ 

ᒪᓕᒐᓕᐅᖅᑎ ᑕᒪᑐᒪᓐᖓᑦ. (ᑐᓵᔨᑎᒎᖏᑦᑐᖅ) 

ᒪ’ᓇ, ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ 

ᐊᐱᖅᓱᕐᓂᐅᔪᖅ ᒫᓐᓇ ᐃᓱᓕᒻᒪᑦ. 7. 

ᑲᑎᒪᔾᔪᑎᒃᓴᓂᒃ ᑎᑎᕋᖅᓯᒪᔪᖅ. 8. ᐅᑎᕈᑎᑦ 

ᑎᑎᕋᖅᓯᒪᔪᓂᒃ ᐊᐱᖅᑯᑎᐅᔪᓄᑦ. ᒥᔅᑕ ᑯᐊᒃ. 

 



ᕿᑎᖅᑰ, ᕕᕝᕗᐊᕆ 22, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

*ᑕᑯᒍᒃ ᑎᑎᕋᖅᓯᒪᔪᑦ ᑐᑭᓯᒋᐊᕈᑎᖏᓐᓃᑦᑐᖅ ᐊᑕᖏᕐᓗᒍ ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 6 - 6(2). 

ᑲᑎᒪᔾᔪᑎᒃᓴᖅ 8: ᑭᐅᔾᔪᑎᑦ ᑎᑎᖅᑲᒃᑯᑦ 

ᐊᐱᖅᑯᑕᐅᓚᐅᖅᓄᑦ 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 006 - 

6(2): ᐃᕕᖅᑎᕆᑐᐃᓐᓇᕆᐊᓖᑦ ᐃᒡᓗᐃᑦ 

(ᑎᑎᕋᖅᑎ) 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎᑦᓯᔨ. ᐃᓪᓗᒧᑦ ᓴᖅᑭᑕᒃᑲ ᑖᒃᑯᐊ 

ᐊᐱᖅᑯᑎᓄᑦ ᐅᑎᕐᕕᖃᕐᓂᖅ ᐊᐱᖅᑯ 6(2) 

ᐊᐱᖅᑯᑎᐅᔪᒻᒪᑦ ᐅᑭᐊᔅᓵᖅ 2023-ᒥ 

ᒪᓕᒐᓕᐅᕐᕕᒻᒥ ᐃᑦᓯᕙᓂᖃᖅᑎᓪᓗᒋᑦ. ᖁᔭᓐᓇᒦᒃ, 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): 9-ᖓᓐᓂᒃ ᑲᑎᒪᔾᔪᑏᑦ 

ᒪᑐᐃᖅᓯᔾᔪᑎᓄᑦ ᑭᐅᔾᔪᑏᑦ. 10 ᐊᑎᓕᖅᓯᒪᔪᑎᒍᑦ 

ᑐᒃᓯᕋᐅᑎᑦ. 11 ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᓄᑦ 

ᑭᐅᔾᔪᑏᑦ. 12 ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ. 13 

ᑎᑎᖅᑲᑦ ᓴᖅᑭᑕᐅᓂᖏᑦ. ᓯᕗᓕᖅᑎ ᓄᓇᕗᒻᒧᑦ, 

ᒥᔅᑕ ᐸᐅᓗᓯ ᐊᕿᐊᕈᖅ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 211 - 6(2): ᓄᓇᕗᒥ 

ᓄᓇᓕᕆᓂᕐᒧᑦ ᐱᕚᓪᓕᕈᑎᒃᓴᓄᓪᓗ 

ᓇᒻᒥᓂᖅᓱᕐᓂᕐᒧᑦ ᐊᖏᕈᑎ (ᐊᕿᐊᕈᖅ, ᐸ) 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᕕᐊᓱᑉᐳᖓ 

ᓴᖅᑮᒋᐊᔅᓴᖅ ᓄᓇᕗᒻᒥ ᓄᓇᓂᒃ ᐊᒻᒪᓗ 

ᓄᓇᒦᓐᖓᓂᖓᓂᒃ ᓴᓐᖏᓂᖅᑖᖅᑎᑕᐅᓂᕐᒧᑦ 

ᐊᖏᕈᑎᐅᔪᒥᒃ ᑲᓇᑕᒥ ᒐᕙᒪᒃᑯᓐᓂ ᐊᒻᒪᓗ 

ᓄᓇᕗᑦ ᒐᕙᒪᒃᑯᖏᓐᓂ, ᐊᒻᒪᓗᑦᑕᐅᖅ ᓄᓇᕗᑦ 

ᑐᓐᖓᕕᒃᑯᓐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓴᖅᑭᑕᐅᓂᖏᑦ ᑎᑎᖅᑲᐃᑦ. 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ 

ᒪᐃᓐ.  

 

ᓴᖅᑭᑕᐅᔪᖅ ᑎᑎᖅᑲᒃ 212 - 6(2): 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐊᖓᔪᖅᑳᖓᑕ ᖃᓄᐃᓕᖓᓕᕐᓂᖏᓐᓄᑦ 

ᐅᓂᒃᑳᖅ ᓄᕙᕐᔪᐊᕐᓇᖅ-19 

ᖃᓂᒻᒪᒍᑕᐅᕙᓪᓕᐊᑎᓪᓗᒍ (ᒪᐃᓐ) 

 

 

ᓴᖅᑭᑕᐅᔪᖅ ᑎᑎᖅᑲᒃ 213 - 6(2): 

ᑐᓴᐅᒪᔭᐅᔭᕆᐊᓕᓐᓂᒃ ᐊᒥᖅᑳᕈᑎᖃᕐᓂᕐᒧᑦ 

ᐊᖏᖃᑎᒌᒍᑎ ᐳᕙᓪᓗᖕᓂᕐᒧᑦ 

ᑲᑎᖅᓱᖅᓯᒪᔪᓂ ᓄᓇᕗᑦ ᒐᕙᒪᒃᑯᓐᓂ 

ᐊᒻᒪᓗ ᓄᓇᕗᑦ ᑐᓐᖓᕕᒃᑯᓐᓂ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ. 

(ᑐᓵᔨᑎᒍᑦ) ᖁᕕᐊᓱᒃᐳᖓ ᓴᖅᑭᑦᑎᔪᓐᓇᕋᒪ 

ᒪᕐᕉᖕᓂᒃ ᐅᓂᒃᑳᖕᓂᒃ: 

 

• ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᖓᔪᖅᑳᖓᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᖃᓄᐃᓕᖓᓕᕐᓂᖏᓐᓄᑦ ᐅᓂᒃᑳᖅ ᓄᕙᒡᔪᐊᕐᓇᖅ-

19 ᓄᓇᕐᔪᐊᕐᒥ ᖃᓂᒻᒪᒍᑕᐅᕙᓪᓕᐊᔪᖅ 

ᒪᕐᕈᐃᖅᓱᕐᓗᒍ ᐅᓂᒃᑳᖅ; ᐊᒻᒪᓗ  

 

• ᑐᓴᐅᒪᔭᐅᔭᕆᐊᓕᖕᓂᒃ ᐊᒥᖅᑳᕈᑎᖃᕐᓂᕐᒧᑦ 

ᐊᖏᖃᑎᒌᒍᑎ ᐳᕙᒡᓗᖕᓂᕐᒧᑦ ᑲᑎᖅᓱᖅᓯᒪᔪᓂ 

ᓄᓇᕗᒻᒥ ᒐᕙᒪᒃᑯᓐᓂ ᐊᒻᒪ ᓄᓇᕗᑦ 

ᑐᓐᖓᕕᒃᑯᓐᓂ.  

 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓴᖅᑭᑕᐅᓂᖏᑦ ᑎᑎᖅᑲᐃᑦ. 

ᒥᓂᔅᑕᕆᔭᐅᔪᖅ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ, ᒥᔅ ᓇᑲᓱᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 214 - 6(2): 2022-ᒥ 

ᐃᖅᑲᓇᐃᔭᖅᑏᑦ ᑕᐅᖅᓯᖅᑕᐅᓂᖏᓐᓄᑦ 

ᐅᓐᓂᕐᓗᕝᕕᐅᕙᑦᑐᓄᑦ ᑭᓪᓕᓯᓂᐊᖅᑏᑦ 

ᐊᕐᕌᒍᑕᒫᖅᓯᐅᑦ ᐅᓂᒃᑳᖓ (ᓇᑲᓱᒃ) 

 

ᓴᖅᑭᑕᐅᔪᖅ ᑎᑎᖅᑲᒃ 215 - 6(2): 2022-ᒥ 

ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᑦ 

ᐊᕐᕌᒍᑕᒫᖅᓯᐅᑦ ᐅᓂᒃᑳᖓ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᖁᕕᐊᓱᒃᐳᖓ 

ᓴᖅᑭᑦᑎᔪᓐᓇᕋᒪ ᒪᕐᕉᖕᓂᒃ ᐅᓂᒃᑳᖕᓂᒃ:  

 

• 2022−ᒥ ᐊᕐᕌᒍᓕᒫᖅᓯᐅᑦ ᐅᓂᒃᑳᖅ 

ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓕᕆᔨᑦ 

ᐊᔪᐃᓐᓇᕆᐊᒃᑲᓐᓂᖅᑐᓄᑦ ᑲᑎᒪᔨᓄᑦ; ᐊᒻᒪᓗ  

• 2022−ᒥ ᐊᕐᕌᒍᓕᒫᖅᓯᐅᑦ ᐅᓂᒃᑳᖅ 

ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ 

ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᑦ. 

 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓴᖅᑭᑕᐅᓂᖏᑦ ᑎᑎᖅᑲᐃᑦ. 

ᒥᓂᔅᑕᕆᔭᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, 

ᒥᔅᑕ ᒪᐃᓐ. 

 

ᓴᖅᑭᑕᐅᔪᖅ ᑎᑎᖅᑲᒃ 216 - 6(2): ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ 2021-22 

ᐊᕐᕌᒍᑕᒫᖅᓯᐅᑦ ᐅᓂᒃᑳᖓ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᖁᔭᓐᓇᒦᒃ, ᐅᖃᖅᑏ. 

(ᑐᓵᔨᑎᒍᑦ) ᖁᕕᐊᓱᒃᐳᖓ ᓴᖅᑭᑦᑎᔪᓐᓇᕋᒪ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 2021-22 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᑎᔩ. 

 

ᐅᖃᖅᑎ: ᓴᖅᑭᑕᐅᓂᖏᑦ ᑎᑎᖅᑲᐃᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓯᓈ, ᒥᔅ ᐳᕉᔅᑐ. 

 

ᓴᖅᑭᑕᐅᔪᖅ ᑎᑎᖅᑲᒃ 217 - 6(2): ᑎᑎᖅᑲᒃ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᒥᓂᔅᑕᖓᓃᓐᖔᖅᑐᖅ ᑭᐅᔾᔪᑕᐅᓗᓂ 

ᐅᖃᐅᓯᒃᑯᑦ ᐊᐱᖅᑯᑦ 624 - 6(2) (ᐳᕉᔅᑐ) 

 

ᓴᖅᑭᑕᐅᔪᖅ ᑎᑎᖅᑲᒃ 218 - 6(2): ᑎᑎᖅᑲᒃ 

ᐃᖅᑲᓇᐃᔭᖅᑐᓕᕆᓂᕐᒧᑦ 

ᒥᓂᔅᑕᖓᓃᓐᖔᖅᑐᖅ ᑭᐅᔾᔪᑕᐅᓗᓂ 

ᐅᖃᐅᓯᒃᑯᑦ ᐊᐱᖅᑯᑦ 641 - 6(2) (ᐳᕉᔅᑐ) 

ᓴᖅᑭᑕᐅᔪᖅ ᑎᑎᖅᑲᒃ 219 - 6(2): ᑎᑎᖅᑲᒃ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᒥᓂᔅᑕᖓᓃᓐᖔᖅᑐᖅ: ᑐᑭᓯᒋᐊᖅᑎᑦᑎᓂᖓ 

ᕿᑎᐊᓃᓕᖅᑎᓪᓗᒋᑦ ᐱᓕᕆᐊᒃᓴᖏᓐᓄᑦ 

ᕿᒥᕐᕈᔭᐅᓂᖓ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐱᖓᓱᓂᒃ ᓴᖅᑭᑦᑎᔪᒪᔪᖓ ᐅᓪᓗᒥ. 

 

 

 

 

 

 

 

 

ᓯᕗᓪᓕᖅ ᑎᑎᖅᑲᖅ ᐊᔾᔨᖓ ᑎᑎᖅᑲᖅ 

ᒥᓂᔅᑕᒥᓐᖔᖅᑐᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᑭᐅᔾᔪᑕᐅᓪᓗᓂ 

ᐊᐱᖅᑯᑎᒋᓚᐅᖅᑕᓐᓄᑦ ᐅᑭᐊᒃᓵᖅ 2023-ᒥ 

ᑲᑎᒪᑎᓪᓗᒋᑦ ᐱᔾᔪᑕᐅᓪᓗᑎᒃ ᓄᑕᖅᑲᑦ 

ᖁᓄᔪᕐᓂᐊᖅᑕᐅᕙᒃᑐᑦ ᐱᔾᔪᑎᒋᓪᓗᒋᑦ. 

 

ᐊᐃᑉᐸᖓ ᑎᑎᖅᑲᐅᑉ ᐊᔾᔨᖓ ᑎᑎᖅᑲᐅᑉ 

ᒥᓂᔅᑕᖓᑕ ᐃᖅᑲᓇᐃᔭᖅᑐᓕᕆᔨᒃᑯᑦ ᑭᐅᓪᓗᓂ 

ᐊᐱᖅᑯᑎᒋᓚᐅᖅᑕᓐᓄᑦ ᐅᑭᐊᑦᓵᖅ 2023-ᒥ 

ᑲᑎᒪᓂᖃᖅᑎᓪᓗᑕ ᐱᔾᔪᑎᒋᑦᓱᒍ ᐱᔾᔪᑎᒋᑦᓱᒍ 

ᐃᖅᑲᓇᐃᔭᖅᑎᓄᑦ ᐊᖏᖃᑎᒌᒐᓱᐊᕐᓂᖅ. 

 

ᐱᖓᔪᐊᑦ ᐊᒻᒪᓗ ᑭᖑᓪᓕᖅᐹᖅ ᑎᑎᖅᑲᖅ ᐊᔾᔨᖓ 

ᑎᑎᖅᑲᐅᑉ ᐊᖓᔪᖅᑳᖓᓐᓂᒃ ᐋᓐᓂᐊᖅᑐᓕᕆᔨᒃᑯᑦ 

ᑭᐅᔾᔪᑎᒋᓪᓗᒋᑦ ᐊᐱᖅᑯᑎᒋᓚᐅᖅᑕᓐᓄᑦ ᕿᑎᐊᓂ 

ᕿᒥᕐᕈᓂᖃᑦᑎᓪᓗᒋᑦ ᑕᒪᑐᒧᖓ 

ᐃᒻᒥᓃᖅᑎᑦᑕᐃᓕᒪᓂᕐᒧᑦ. 

 

ᑎᓕᐅᖅᐸᒃᑲ ᒪᓕᒐᓕᐅᖅᑎᓕᒫᑦ ᕿᒥᕐᕈᖁᓪᓗᒋᑦ 

ᑖᒃᑯᓂᖓ ᑎᑎᖅᑲᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓴᖅᑭᑕᐅᓂᖏᑦ ᑎᑎᖅᑲᐃᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒃ, ᒥᔅᑕ Hᐃᒃᔅ.  

ᓴᖅᑭᑕᐅᔪᖅ ᑎᑎᖅᑲᒃ 220 - 6(2): ᑎᑎᖅᑲᒃ 

ᑮᓇᐅᔭᓕᕆᓂᕐᒧᑦ ᒥᓂᔅᑕᖓᓃᓐᖔᖅᑐᖅ: 

ᑐᑭᓯᒋᐊᖅᑎᑦᑎᓂᖓ ᑲᑎᒪᑐᐃᓐᓇᕐᓂᕐᒧᑦ 

ᐃᓱᒪᒃᓴᖅᓯᐅᕈᑕᐅᓚᐅᖅᑎᓪᓗᒋᑦ 

ᒪᓕᒐᒃᓴᐃᑦ 30, 32, 33, ᐊᒻᒪᓗ 34 

(Hᐃᒃᔅ) 

ᓴᖅᑭᑕᐅᔪᖅ ᑎᑎᖅᑲᒃ 221 - 6(2): ᑎᑎᖅᑲᒃ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᒥᓂᔅᑕᖓᓃᓐᖔᖅᑐᖅ: 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 2024-

25-ᒥ ᐊᑭᑐᔫᑎᓄᑦ ᐊᑐᖅᑐᒃᓴᑦ (Hᐃᒃᔅ) 

 

ᓴᖅᑭᑕᐅᔪᖅ ᑎᑎᖅᑲᒃ 222 - 6(2): ᑎᑎᖅᑲᒃ 

ᓄᓇᓕᓐᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᕋᕐᓂᕐᒧᑦ 

ᒥᓂᔅᑕᖓᓃᓐᖔᖅᑐᖅ: ᐱᓕᕆᕕᒻᒧᑦ 

ᐊᑭᑐᔫᑎᓄᑦ ᐊᑐᖅᑐᒃᓴᑦ 2024-25-ᒥ 

(Hᐃᒃᔅ) 

ᓴᖅᑭᑕᐅᔪᖅ ᑎᑎᖅᑲᒃ 223 - 6(2): ᑎᑎᖅᑲᒃ 

ᓄᓇᓕᓐᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᕋᕐᓂᕐᒧᑦ 

ᒥᓂᔅᑕᖓᓃᓐᖔᖅᑐᖅ: ᑐᑭᓯᒋᐊᖅᑎᑦᑎᓂᖓ 

ᕿᑎᐊᓃᓕᖅᑎᓪᓗᒋᑦ ᐱᓕᕆᐊᒃᓴᖏᓐᓄᑦ 

ᕿᒥᕐᕈᔭᐅᓂᖓ (Hᐃᒃᔅ) 

 

ᓴᖅᑭᑕᐅᔪᖅ ᑎᑎᖅᑲᒃ 224 - 6(2): ᑎᑎᖅᑲᒃ 

ᑮᓇᐅᔭᓕᕆᓂᕐᒧᑦ ᒥᓂᔅᑕᖓᓃᓐᖔᖅᑐᖅ: 

ᓴᖅᑭᑕᐅᓂᖏᑦ 2022-23-ᒥ ᒐᕙᒪᒃᑯᑦ 

ᑮᓇᐅᔭᓕᕆᔾᔪᑎᖏᑦ ᓄᓇᕗᒥ (Hᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑎᓴᒪᓂᒃ 

ᓴᖅᑭᑦᑎᔪᒪᔪᖓ ᐅᓪᓗᒥ ᐃᒃᓯᕙᐅᑕᐅᓪᓗᖓ 

ᑲᑎᒪᑐᐃᓐᓇᖅᑎᓪᓗᑕ ᐊᒻᒪᓗ ᐊᑕᐅᓯᖅ ᑎᑎᖅᑲᖅ 

ᐅᓪᓗᒥ ᓴᖅᑭᓂᐊᖅᑕᕋ ᐃᒃᓯᕙᐅᑕᕆᔭᐅᓪᓗᖓ 

ᑲᑎᒪᔨᕋᓛᓄᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪᓗ 

ᑮᓇᐅᔭᖅᑐᕈᑎᒥᓂᖏᓐᓄᑦ. ᓈᓴᐅᓯᕆᓂᕋ ᓱᓕᑉᐸᑦ, 

ᑕᓪᓕᒪᐅᕗᑦ ᑎᑎᖅᑲᐃᑦ, ᐅᖃᖅᑏ. 

  

ᐅᖃᖅᑏ, ᓯᕗᓪᓕᖅᐹᖅ ᑎᑎᖅᑲᐅᔪᖅ ᑎᑎᖅᑲᐅᕗᖅ 

ᒥᓂᔅᑕᖓᓐᓂᑦ ᑮᓇᐅᔭᓕᕆᔨᒃᑯᑦ ᑭᐅᔾᔪᑎᐅᓪᓗᓂ 

ᐊᐱᖅᑯᑕᐅᓚᐅᖅᑐᓄᑦ ᐃᓱᒪᔅᓴᖅᓯᐅᕈᑕᐅᑎᓪᓗᒍ 

ᒪᓕᒐᒃᓴᐃᑦ 30, 32, 33, ᐊᒻᒪᓗ 34 

ᑲᑎᒪᑐᐃᓐᓇᖅᑎᓪᓗᒋᑦ 

ᐅᑭᐊᒃᓵᖅ 2023-ᒥ ᑲᑎᒪᑎᓪᓗᒋᑦ ᒪᓕᒐᓕᐅᖅᑏᑦ.  

 

ᐅᖃᖅᑎᑦᑎᔩ, ᐊᐃᑉᐸᖓ ᑎᑎᖅᑲᖅ ᑎᑎᖅᑲᐅᕗᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓐᓂᒃ 

ᑭᐅᔾᔪᑕᐅᓪᓗᓂ ᐊᐱᖅᑯᑕᐅᓚᐅᖅᑐᓄᑦ 

ᐃᓱᒪᒃᓴᖅᓯᐅᕈᑕᐅᑎᓪᓗᒋᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 2024-25−ᒥ 

ᐊᑭᑐᔪᑦ ᐊᑭᒋᓂᐊᕋᓱᒋᔭᐅᔪᑦ ᑲᑎᒪᑎᓪᓗᒋᑦ 

ᑲᑎᒪᔨᑐᐃᓐᓇᕐᓄᑦ 2023−ᒥ ᐅᑭᐊᒃᓵᒃᑯᑦ 

ᒪᓕᒐᓕᐅᕐᕕᖕᒥ ᑲᑎᒪᑎᓪᓗᑕ. 

 

ᐅᖃᖅᑎᑦᑎᔩ, ᐱᖓᔪᖓᑦ ᑎᑎᖅᑲᖅ ᑎᑎᖅᑲᐅᕗᖅ 

ᒥᓂᔅᑕᒥᑦ ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᕋᖅᑎᒃᑯᓐᓂᑦ ᑭᐅᓪᓗᓂ 

ᐊᐱᖅᑯᑕᐅᓚᐅᖅᑐᓂᑦ ᐃᓱᒪᒃᓴᖅᓯᐅᕈᑕᐅᑎᓪᓗᒍ 

ᐱᓕᕆᕝᕕᐅᑉ 2024-25−ᒧᑦ ᐊᑭᑐᔫᑎᓄᑦ 

ᓇᓚᐅᑦᑖᒐᓂᒃ ᑲᑎᒪᑎᓪᓗᒋᑦ ᑲᑎᒪᔨᑐᐃᓐᓇᖕᓂᒃ 

ᐅᑭᐊᒃᓵᖅ 2023−ᒥᑦ ᑲᑎᒪᑎᓪᓗᒋᑦ 

ᒪᓕᒐᓕᐅᕐᕕᖕᒥᑦ. 

 

ᑎᓴᒪᖓᑦ ᑎᑎᖅᑲᐅᔪᖅ ᑎᑎᖅᑲᐅᔪᖅ ᒥᓂᔅᑕᐅᔪᒥᒃ 

ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ ᐊᒻᒪᓗ 

ᐱᔨᑦᑎᕋᖅᑐᓕᕆᔨᒃᑯᓐᓄᑦ ᑭᐅᓪᓗᓂ 

ᐊᐱᖅᑯᑕᐅᓚᐅᖅᑐᓄᑦ ᒫᓐᓇᕋᑖᖑᓚᐅᖅᑐᒃᑯᑦ 

ᐊᑯᓐᓈᕿᔪᒥᒃ ᕿᒥᕐᕈᔭᐅᑎᓪᓗᒍ. 

 

ᑕᓪᓕᒪᖓᑦ ᐊᒻᒪ ᑭᖑᓪᓕᖅᐹᖅ ᑎᑎᖅᑲᖅ 

ᑎᑎᖅᑲᐅᕗᖅ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓂᒃ 

ᐱᔾᔪᑎᖃᖅᖢᑎᒃ ᓴᖅᑭᑕᐅᓂᖏᓐᓂᒃ 2022-2023 

ᒐᕙᒪᒃᑯᑦ ᑮᓇᐅᔭᓕᕆᔾᔪᑎᖏᑦ ᓄᓇᕗᒻᒥ. 

 

ᑎᓕᐅᖅᐸᒃᑲ ᒪᓕᒐᓕᐅᖅᑎᓕᒫᑦ ᕿᒥᕐᕈᖁᓪᓗᒋᑦ 

ᑎᑎᖅᑲᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓴᖅᑭᑕᐅᓂᖏᑦ ᑎᑎᖅᑲᐃᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᒪᓕᑭ.  

ᓴᖅᑭᑕᐅᔪᖅ ᑎᑎᖅᑲᒃ 225 - 6(2): ᑎᑎᖅᑲᒃ 

ᐊᕙᑎᓕᕆᓂᕐᒧᑦ ᒥᓂᔅᑕᖓᓃᓐᖔᖅᑐᖅ: 

ᐊᕙᑎᓕᕆᔨᒃᑯᓐᓄᑦ 2024-25-ᒥ 

ᐊᑭᑐᔫᑎᓄᑦ ᐊᑐᖅᑐᒃᓴᑦ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᐊᑕᐅᓯᕐᒥᒃ ᑎᑎᖅᑲᖃᖅᑐᖓ ᐅᓪᓗᒥ ᓴᖅᑭᑕᒃᓴᒥᒃ 

ᐃᒃᓯᕙᐅᑕᐅᑉ ᑐᖏᓕᖓᓄᑦ ᑲᑎᒪᑐᐃᓐᓇᖅᑎᓪᓗᒋᑦ. 

 

ᑎᑎᖅᑲᖅ ᑎᑎᖅᑲᐅᕗᖅ ᐊᕙᑎᓕᕆᔨᒃᑯᑦ 

ᒥᓂᔅᑕᖓᓐᓂᒃ ᑭᐅᓪᓗᓂ ᐊᐱᖅᑯᑕᐅᓚᐅᖅᑐᓂᒃ 

ᐃᓱᒪᒃᓴᖅᓯᐅᕈᑕᐅᑎᓪᓗᒍ ᐊᕙᑎᓕᕆᔨᒃᑯᑦ 2024-

2025−ᒥ ᐊᑭᑐᔪᑦ ᒥᒃᓴᐅᑦᑎᓯᒪᔪᑦ ᑲᑎᒪᔨᓄᑦ 

ᑕᒪᐃᓐᓄᑦ 2023−ᒥ ᐅᑭᐊᒃᓵᒃᑯᑦ ᑲᑎᒪᑎᓪᓗᒋᑦ 

ᒪᓕᒐᓕᐅᕐᕕᖕᒥ.  

 

ᑎᓕᐅᖅᐸᒃᑲ ᒪᓕᒐᓕᐅᖅᑎᓕᒫᑦ ᕿᒥᕐᕈᖁᓪᓗᒋᑦ 

ᑎᑎᖅᑲᐅᔪᒥᒃ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓴᖅᑭᑕᐅᓂᖏᑦ ᑎᑎᖅᑲᐃᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᖅ.  

 

ᓴᖅᑭᑕᐅᔪᖅ ᑎᑎᖅᑲᒃ 226 - 6(2): ᑎᑎᖅᑲᒃ 

ᓄᓇᓕᓐᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᕋᕐᓂᕐᒧᑦ 

ᒥᓂᔅᑕᖓᓃᓐᖔᖅᑐᖅ ᑭᐅᔾᔪᑕᐅᓗᓂ 

ᐅᖃᐅᓯᒃᑯᑦ ᐊᐱᖅᑯᑦ 622 - 6(2) 

(ᓄᑕᕋᖅ) 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐅᒪᔪᔅᓴᐅᕗᓯ ᐊᐱᖅᓱᓚᐅᖅᓯᒪᒐᒪ 

ᒪᓕᒐᓕᐅᕐᕕᒻᒥ ᐅᑭᐊᔅᓵᖅ ᑲᑎᒪᓪᓗᑕ 

ᐱᔾᔪᑎᒋᓪᓗᒋᑦ ᐃᖅᑲᓇᐃᔮᑦ ᒥᑦᑎᒪᑕᓕᒻᒥ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ. 

 

ᖁᕕᐊᓱᒃᐳᖓ ᐅᓪᓗᒥ ᓴᖅᑭᑦᑎᔪᓐᓇᕋᒪ ᒥᓂᔅᑕᐅᑉ 

ᑎᑎᕋᕋᑖᓚᐅᖅᑕᖏᓐᓂᒃ ᐅᕙᓐᓄᑦ ᑕᒪᑐᒪ ᒥᒃᓵᓄᑦ, 

ᑎᓕᐅᖅᐸᒃᑲ 

ᒪᓕᒐᓕᐅᖅᑎᓕᒫᑦ ᕿᒥᕐᕈᑦᑎᐊᖁᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓴᖅᑭᑕᐅᓂᖏᑦ ᑎᑎᖅᑲᐃᑦ. 

ᒪᓕᒐᓕᐅᖅᑎ ᑲᖏᖅᖠᓂᕐᒧᑦ ᐅᐊᖕᓇᖓᓄᑦ 

ᐃᒡᓗᓕᒑᕐᔪᒧᓪᓗ, ᒥᔅᑕ ᓴᒻᒧᖅᑐᖅ.  

 

ᓴᖅᑭᑕᐅᔪᖅ ᑎᑎᖅᑲᒃ 227 - 6(2): ᑎᑎᖅᑲᒃ 

ᐃᓄᓕᕆᓂᕐᒧᑦ ᒥᓂᔅᑕᖓᓃᓐᖔᖅᑐᖅ 

ᑭᐅᔾᔪᑕᐅᓗᓂ ᐅᖃᐅᓯᒃᑯᑦ ᐊᐱᖅᑯᑦ 601 - 

6(2) (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐅᒪᔪᔅᓴᐅᕗᓯ ᐊᐱᖅᓱᓚᐅᖅᓯᒪᒐᒪ 

ᒪᓕᒐᓕᐅᕐᕕᒻᒥ ᐅᑭᐊᔅᓵᖅ ᑲᑎᒪᓪᓗᑕ 

ᐊᖏᕐᕋᖃᓐᖏᓐᓂᐅᑉ ᒥᔅᓵᓄᑦ. 

 

ᖁᕕᐊᓱᑉᐳᖓ ᐅᓪᓗᒥ ᓴᖅᑮᒋᐊᔅᓴᖅ ᐊᔾᔨᖓᓂᒃ 

ᐃᓄᓕᕆᔨᒃᑯᑦ ᑎᑎᕋᕋᑖᓚᐅᖅᑕᖏᓐᓂᑦ ᐅᕙᓐᓄᑦ 

ᑕᒪᓐᓇ ᐱᔾᔪᑎᒋᓪᓗᒍ, ᑖᒃᑯᐊ ᒪᓕᒐᓕᐅᖅᑎᓕᒫᑦ 

ᕿᒥᕐᕈᑦᑎᐊᖁᕙᒃᑲ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓴᖅᑭᑕᐅᓂᖏᑦ ᑎᑎᖅᑲᐃᑦ. 

ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ.  

 

ᓴᖅᑭᑕᐅᔪᖅ ᑎᑎᖅᑲᒃ 228 - 6(2): ᑎᑎᖅᑲᒃ 

ᐊᕙᑎᓕᕆᓂᕐᒧᑦ ᒥᓂᔅᑕᖓᓃᓐᖔᖅᑐᖅ 

ᑭᐅᔾᔪᑕᐅᓗᓂ ᐅᖃᐅᓯᒃᑯᑦ ᐊᐱᖅᑯᑦ 600 - 

6(2) (ᓴᕕᑲᑖᖅ) 

 

ᓴᖅᑭᑕᐅᔪᖅ ᑎᑎᖅᑲᒃ 229 - 6(2): ᑎᑎᖅᑲᒃ 

ᐃᓄᓕᕆᓂᕐᒧᑦ ᒥᓂᔅᑕᖓᓃᓐᖔᖅᑐᖅ 

ᑭᐅᔾᔪᑕᐅᓗᓂ ᐅᖃᐅᓯᒃᑯᑦ ᐊᐱᖅᑯᑦ 633 - 

6(2) (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ, ᐅᖃᖅᑏ. (ᑐᓵᔨᑎᒍᑦ) ᐅᖃᖅᑏ, 

ᒪᕐᕉᓐᓂᒃ ᓴᖅᑭᑕᒃᓴᖃᕋᒪ ᐅᓪᓗᒥ. 

 

ᑖᓐᓇ ᓯᕗᓪᓕᖅᐹᖅ ᑎᑎᖅᑲᐅᔪᖅ ᐊᔾᔨᖓ 

ᐊᕙᑎᓕᕆᔨᒃᑯᑦ 

ᑎᑎᕋᕋᑖᓚᐅᖅᑕᖓ ᐅᕙᓐᓄᑦ ᐱᔾᔪᑎᖃᖅᑐᖅ 

ᐊᐱᖅᑯᑎᒋᓚᐅᖅᑕᓐᓂᒃ ᐅᑭᐊᔅᓵᖅ ᑲᑎᒪᑎᓪᓗᑕ 

ᐋᓐᓂᐊᓇᖅᑐᓂᒃ ᐆᒪᔪᓂᒃ.  

 

ᐊᐃᑉᐸᖓ ᐊᔾᔨᖓ ᒥᓂᔅᑕᐅᑉ ᐊᕙᑎᓕᕆᔨᒃᑯᓐᓄᑦ 

ᑎᑎᕋᕋᑖᓚᐅᖅᑕᖓ ᐅᕙᓐᓄᑦ ᐱᔾᔪᑎᖃᖅᑐᖅ 

ᐊᐱᖅᑯᑎᒋᓚᐅᖅᑕᓐᓂᒃ ᐅᑭᐊᔅᓵᖅ ᑲᑎᒪᑎᓪᓗᑕ 

ᑐᑦᑐᓕᐊᕆᐊᖃᑦᑕᓂᕐᒥᒃ.  

 

ᑎᓕᐅᖅᐸᒃᑲ ᒪᓕᒐᓕᐅᖅᑎᓕᒫᑦ ᕿᒥᕐᕈᖁᓪᓗᒋᑦ 

ᑎᑎᖅᑲᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓴᖅᑭᑕᐅᓂᖏᑦ ᑎᑎᖅᑲᐃᑦ. 

ᑲᑎᒪᔾᔪᑎᒃᓴᖅ 14. ᖃᐅᔨᒃᑲᐃᓂᖅ 

ᐱᖁᔨᕗᖔᓕᐅᕐᓂᐊᓂᕐᒧᑦ. ᑲᑎᒪᔾᔪᑎᒃᓴᖅ 15. 

ᖃᐅᔨᒃᑲᐃᓂᖅ ᐱᖁᔨᕗᖔᓕᐅᕐᓂᐊᓂᕐᒧᑦ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᓐᓂ ᒪᓕᒐᒃᓴᐃᑦ. 

ᑲᑎᒪᔾᔪᑎᒃᓴᖅ 16. ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᖅ 

17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᑲᑎᒪᔾᔪᑎᒃᓴᖅ 18. ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 19. ᑲᑎᒪᑐᐃᓐᓇᕐᓂᖅ 

ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᒪᓕᒐᒃᓴᓂᒃ 

ᐊᓯᖏᓐᓂᓪᓗ. ᐱᑕᖃᓐᖏᒻᒪᑦ 

ᑲᑎᒪᑐᐃᓐᓇᕈᑎᔅᓴᓂᒃ. ᑲᑎᒪᔾᔪᑎᒃᓴᖅ 20. 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᑦ. 

ᐱᑕᖃᓐᖏᒻᒥᔪᖅ. ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᐱᑕᖃᓐᖏᒻᒪᑦ. 

ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᕖᕗᐊᕆ 23−ᒥ ᑲᑎᒪᔾᔪᑎᒃᓴᐃᑦ:  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

 

 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐅᓪᓗᒥ ᑲᑎᒪᓂᖅ 

ᐱᔭᕇᖅᐳᖅ, ᐅᓪᓗᑐᐃᓐᓇᕐᒥ ᑲᑎᒃᑲᓂᕐᓂᐊᖅᐳᒍᑦ 

ᕖᕗᐊᕆ 23-ᒥ, -ᒧᐊᖅᐸᑦ ᐅᓪᓛᒃᑯᑦ.  

 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖅᑐᖅ 15:40ᒧᐊᖅᑎᓪᓗᒍ



 

 

ᑎᑎᕋᖅᓯᒪᔪᑦ ᑐᑭᓯᒋᐊᕈᑏᑦ - ᕕᕝᕗᐊᕆ 22, 2024



 

 



 

 



 

 



 

 



 

  


